
ዓርብ 82ኛ ዓመት ቁጥር 090 ኅዳር  30  ቀን  2015   ዓ.ም   ዋጋ 10:00 ብዕራችን ለኢትዮጵያ ህዳሴ ይተጋል!

የበረን
ዳ ታይልስ ኤጋ መደበኛ ኮልሞ

ሚስማር 
ከ3 ቁጥር 
-15 ቁጥር

17ኛው የብሔር ብሔረሰቦችና ሕዝቦች በዓል በሀዋሳ 

ገጽ 

3

“የእያንዳንዳችን ችግር ... ወደ ገጽ 4 ዞሯል

“ለስምምነቱ ትግበራ... ወደ ገጽ 4 ዞሯል

እሴቶቻችንን በአብሮነት ... ወደ ገጽ 4 ዞሯል
ፎ

ቶ
 - 

አሸ
ናፊ

 ጉ
ደ

ታ

ሞገስ ተስፋ

ሀዋሳ:- የእያንዳንዳችን ችግር ሊፈታ የሚችለው 
የኢትዮጵያ ችግር ሲፈታ ብቻ ነው ሲሉ ጠቅላይ 
ሚኒስትር ዐቢይ አሕመድ ገለጹ። ኢትዮጵያ ትፈተናለች 
እንጂ አትሸነፍም ሲሉም ተናግረዋል።

በሲዳማ ክልል ሀዋሳ ከተማ ትናንት በተከበረው 
17ኛው የብሔር ብሔረሰቦችና ህዝቦች  ክብረ በዓል ላይ 
የታደሙት ጠቅላይ ሚኒስትር  ዐቢይ አሕመድ አገር 
በቤት ይመሰላል፣የሁሉም ዜጐች ባህሎችና ታሪክ ሰበዝ 

"የእያንዳንዳችን ችግር ሊፈታ የሚችለው 
የኢትዮጵያ ችግር ሲፈታ ብቻ ነው"

- ጠቅላይ ሚኒስትር ዐቢይ አሕመድ(ዶክተር)  
ሆነው ታላቋን ኢትዮጵያን ይወክላሉ ብለዋል።   

የሁላችን ታሪክ፣ ማንነት የኢትዮጵያ ኩራት ሆኖ 
የሚታይበት ሁላችንም ለኢትዮጵያ እጅግ አስፈላጊ 
መሆናችንና በኢትዮጵያ ጥላ ስር ውበታችን ጐልቶ 
የሚታይ መሆኑ  የኢትዮጵያዊነት ቀን ነው ሲሉም 
አክለዋል።

ጠቅላይ ሚኒስትሩ እንደገለጹት፣ ትናንት ያለፈና 
ያመለጠ  ታሪክ ነው፣ ትናንትን ለመማሪያ ብቻ መጠቀም 
ከቻልን ነገአችን ያማረ ይሆናል። ዛሬ የትናንትናውን 
ጉዳይ እያነሳን ብንወቅስና ብናወድስ ሰዎቹ የሉምና 

አይሰሙንም።  ያጠፉትም ያለሙትም አልፈዋል።  እኛ 
መልካም ነገር ለልጆቻችን በመገንባት መለስ ብለን 
ከትናንት የምንማር  ከልመና  የተላቀቀ  በኢትዮጵያዊነት 
እሴቱ የሚኮራ ትውልድ  መፍጠር ኃላፊነት አለብን።  
የተሻለች አገር የምንገነባ ቢያንስ መጭው ትውልድ 
ከልመና የተገላገለ፣ ሰርቶ የሚበላ፣ ጐረቤቱን የሚወድ፣ 
በኢትዮጵያ አንድነትና የጋራ እሴት የሚኮራ እንዲሆን 
ልንሰራ ይገባል።

የተለያየ ባህልና  እሴት ያላቸው ኢትዮጵያዊያን 

በጋዜጣው ሪፖርተር

አዲስ አበባ፡- በፌዴራል መንግስትና በሕወሓት 
መካከል የተደረሰው የሰላም ስምምነት የኢትዮጵያን 
አሸናፊነት ያመላከተ በመሆኑ ለስምምነቱ ትግበራ 
የተጀመሩ እንቅስቃሴዎችን ማጠናከር እንደሚገባ አቋም 
መያዙን የማዕከላዊ ኮሚቴ አባላቱ ተናገሩ፡፡

ለአራት ቀናት በተለያዩ ጉዳዮች ላይ የመከረው 
የብልጽግና ፓርቲ ማዕከላዊ ኮሚቴ መደበኛ ስብሰባ 
ተጠናቋል፡፡የብልጽግና ፓርቲ ማዕከላዊ ኮሚቴ “አቅምን 
በውጤት ፈተናን በስኬት” በሚል መሪ መልዕክት 
ባካሄደው መደበኛ ስብሰባ በተለያዩ ሀገራዊና ወቅታዊ 

“ለስምምነቱ ትግበራ የተጀመሩ እንቅስቃሴዎችን 
ማጠናከር ይገባል”

- የብልጽግና ፓርቲ ማዕከላዊ ኮሚቴ 

ሞገስ ተስፋ

ሀዋሳ:- እሴቶቻችንን በአብሮነት በመገንባት የጋራ 
ቤታችን የሆነችውን ኢትዮጵያ ወደተሻለ ደረጃ ማድረስ 
እንደሚያስፈልግ አስተያየታቸውን ለኢትዮጵያ ፕሬስ 
ድርጅት የገለጹ የተለያዩ የብሄር ብሄረሰቦች ተወካዮች 
ገለጹ።

 ብሄር ብሄረሰቦች ልክ  በአንድ ቤት በሚኖሩ  
የቤተሰብ አባላት ስለሚመሰሉ የማንነት ልዩነቶች የውበት 
እንጂ የግጭት መንስኤ ሊሆኑ አይገባም ሲሉ ገልጸዋል።

በሲዳማ ክልል ሀዋሳ ከተማ " ህብረ ብሄራዊ 
አንድነታችን ለዘላቂ ሰላማችን" በሚል መሪ ቃል 
እየተከበረ ባለው የብሄር ብሄረሰቦች ቀን የብሄር 
ብሄረሰቦች  ተወካዮች እንደተናገሩት  ኢትዮጵያውያን 
በአንድ ቤት በሚኖሩ  የቤተሰብ አባላት ስለሚመሰሉ 
የማንነት ልዩነቶች የውበት እንጂ የግጭት መንስኤ ሊሆኑ 
ፈጽሞ አይገባም።

  በጋምቤላ ክልል ጉሙዝ ብሄረሰብን ወክለው 
የተገኙት አቶ ጆንሴ ኢብሳ ፣ የብሄር ብሄረሰቦች በአል 
የተለያዩ ማንነቶች የሚታዩበት፣ አንድነትን 

እሴቶቻችንን በአብሮነት በመገንባት 
የጋራ ቤታችንን ወደተሻለ ደረጃ 

ማድረስ እንደሚገባ የብሄር 
ብሄረሰቦች ተወካዮች ገለጹ

በጋዜጣው ሪፖርተር

አዲስ አበባ፡- ኢትዮጵያ ሽብርተኝነትን ጨምሮ 
ድንበር ተሻጋሪ ወንጀሎችን በመከላከል ረገድ ከቀጣናው 
ሀገራት ጋር ያላትን ትብብር አጠናክራ እንደምትቀጥል 
ፕሬዚዳንት ሣህለወርቅ ዘውዴ ገለጹ፡፡ 24ኛው የምስራቅ 
አፍሪካ ፖሊስ አዛዦች ሕብረት ስብሰባ ዛሬ በአፍሪካ 
ህብረት የመሰብሰቢያ አዳራሽ ሲካሄድ ውሏል፡፡

በኢትዮጵያ አስተናጋጅነት እየተካሄደ ያለው 
የሕብረቱ ስብሰባ ለቀጣናው ትልቅ ፋይዳ እንዳለው 

“ኢትዮጵያ ድንበር ተሻጋሪ 
ወንጀሎችን ለመከላከል 

ከቀጣናው ሀገራት ጋር ትብብሯን 
አጠናክራ ትቀጥላለች”
- ፕሬዚዳንት ሣህለወርቅ ዘውዴ

ሚዲያዎች 
ሙስናን በመዋጋት ረገድ 

የበኩላቸውን ሚና ሊውጡ ይገባል

የብልፅግና ፓርቲ ማዕከላዊ ኮሚቴ ስብሰባ “ኢትዮጵያ ድንበር ... ወደ ገጽ 4 ዞሯል

ዜና

ሙሳ ሙሐመድ

አዲስ አበባ፡- የሀገር ዕድገት እንዳይኖር 
የሚያደርገውንና በእምነቶች የተወገዘውን የሙስና ተግባር 
ህዝበ ሙስሊሙ እንዲያወግዘው የአዲስ አበባ ከተማ 
እስልምና ጉዳዮች ጠቅላይ ምክር ቤት ጥሪ አቀረበ።

የአዲስ አበባ ከተማ እስልምና ጉዳዮች ጠቅላይ ምክር 
ቤት ፕሬዚዳንት ሼህ ሱልጣን አማን ኤባ እንደተናገሩት፣ 
ሙስና የሀገር ዕድገት እንዳይኖር የሚያደርግ በመሆኑ 
በእስልምና ሃይማኖት በከፍተኛ ሁኔታ ይወገዛል።

በእስልምና አስተምህሮት ሙስና ለሰጪውም ይሁን 
ለተቀባዩ ከፍተኛ ወንጀልና በፈጣሪ (በአላህ) ዘንድም 
የሚያስጠይቅ ነው ያሉት ሼህ ሱልጣን፤ ሕዝበ-ሙስሊሙ 
ይህን መጥፎ ተግባር በመጸየፍ እንደ ሀገር በመንግሥት 
የተጀመረውን ሙስና የመከላከል ጥረት ማገዝ አለበት 
ብለዋል።

በሙስና የሚገኝ ማንኛውም ንብረትም ሆነ ሀብት 
በረከት የሌለው፣ ደስታን የማይሰጥና በፈጣሪም በእጅጉ 
የተጠላ መሆኑን ገልጸው፤ በእምነታችን ዘንድ የተጠላ 
(ሃራም) የሆነውንና የሚያስጠይቀንን ወንጀል በመዋጋት 
ለእውነትና ለመልካም ተግባር በጋራ መቆም አለብን 
ብለዋል።

ጠቅላይ ምክር ቤቱ በትናንትናው እለት በሰጠው 
መግለጫ፣ የሙስና ተግባር በሀገራችን ከፍተኛ የስነ-
ምግባር ችግር ሆኗል። 

በመንግሥትም እየተካሄደ ያለውን ሙስናን 
የመከላከል ጥረት ሕዝበ-ሙስሊሙ በቻለው አቅም ሁሉ 
ሊያግዝ ይገባል። የሙስና እና የሌብነት ተግባር በመልካም 
ስብዕና ለምንገነባው ትውልድ ፈተና እና ለሀገር ውድቀት 
መንስኤ ነው ሲሉም አስረድተዋል።

የሙስና ጉዳይ አላህ በቁርዓን ነብዩ ሙሐመድ 
(ሰ.ዐ.ወ) እና በሐዲሳቸው በዚህ መጥፎ ጉዳይ ዙሪያ 

ሕዝበ ሙስሊሙ ሙስናን እንዲያወግዝ 
ምክር ቤቱ አሳሰበ

ማስጠንቀቂያ በመስጠታቸው ሕዝበ ሙስሊሙ ሊገነዘብና 
ሊጠነቀቅበት ይገባል ሲሉ ፕሬዚዳንቱ ተናግረዋል።

የሙስና ተግባር መገለጫው ብዙ በመሆኑ ህዝቡ 
ስራውን ሲሰራ ከሁሉም ዓይነት ስግብግብነት መጠንቀቅ 
እንደሚገባውም መክረዋል።

የምክር ቤቱ ዋና ፀሐፊ ሼህ ሁሴን በሽር በበኩላቸው፣  
ባለችን አንዲት ሀገር ላይ በጥሩ መልኩ በመተጋገዝ ሊሠራ 
ይገባዋል ብለዋል።

ሙስና ሀገራችን በሁለንተናዊ መልኩ የምታደርገውን 
እመርታ የሚገታ ከመሆኑ ባለፈ ዜጎች ማግኘት 
የሚገባቸውን መሠረታዊ መብቶች የሚከለክልና 
እንዲጣስባቸው የሚያደርግ እንደሆነም ዋና ጸሐፊው 

አመላክተዋል።
ሀገር በማዕበል ስትመታ ማዕበሉን ለማስቆም ሁሉም 

በጋራ መረባረብ ይጠበቅበታል ያሉት ዋና ፀሐፊው፣ እንደ 
ሀገር የመጣብንን የሙስና፣ የሰላም እጦት ችግሮችንም 
በጋራ ተረባርበን መግታት ተገቢ መሆኑን አስገንዝበዋል።

ሙስናና የመጥፎ ተግባራትን አስጸያፊነት በሀገራዊ 
እድገት፣ በሰላም እጦት ዙሪያ የሚያመጡትን ችግሮች 
በተመለከተና እንዴት በጋራ በመረባረብ መከላከል 
እንደሚገባን  በዛሬው የጁሙዓ ሰላት በመላው አዲስ 
አበባ በሚገኙ መስጂዶች ሁሉም ይህንን የስነ-ምግባር 
ችግር መኮነን የሚችል ኹጥባ እንደሚዘጋጅ ምክር ቤቱ 
አስታውቋል።

ሼህ ሱልጣን አማን ኤባ

ሞገስ ጸጋዬ እና መስከረም ሰይፉ

አዲስ አበባ፡- የሴቶችን ኢኮኖሚያዊ አቅም በማሳደግ 
ከሚደርሱባቸው ጾታዊ ጥቃቶች  መከላከል እንዲችሉ 
እያደረገ መሆኑን እናት ባንክ አስታወቀ።

እናት ባንክ፣ አሻጋሪ አማካሪ ድርጅትና የተባበሩት 
መንግስታት ድርጅት የሴቶች አቅም የማጐልበት መርሆች 
ጋር በተያያዘ አብሮ ለመስራት የሚያስችል የመግባቢያ  
ሰነድ ተፈራርመዋል።

የእናት ባንክ ኦፕሬሽን ምክትል ፕሬዚዳንት ትግስት 
አባተ በስምምነቱ ወቅት እንደገለጹት፤ ሴቶች በኢኮኖሚ 
ራሳቸውን ችለው ከሚደርስባቸው ጥቃቶች ራሳቸውን 
መከላከል እንዲችሉ እናት ባንክ ድጋፍ እያደረገ ነው።  

ስምምነቱ እናት ባንክ ሲሰራበት የቆየውን በአደባባይ 
እውቅና የሚሰጥ ነው፤ የተባበሩት መንግስታት ድርጅት 
የሴቶች አቅም የማጐልበት መርሆችን ተከትለን እንድንሰራ 
ጉልበት ይሆነናል  ብለዋል።

እናት ባንክ የተመሰረተበት ዋና አላማ ሴቶችን 
ኢኮኖሚያዊ አቅማቸውን በማሳደግ የሚደርሱባቸውን 
ጥቃቶች መቀነስ ነው ያሉት ፕሬዚዳንቷ፤ ባንኩ 
ከተመሰረተበት ጊዜ ጀምሮ  ሴቶችን በባንኩ በመቅጠር 
በኢኮኖሚ የማብቃት ህጎችን በመደገፍ ለበርካታ ሴቶች 
ድጋፍ አድርጓል ብለዋል። 

በተለያዩ ምክንያቶች ጾታዊ ጥቃት የደረሱባቸውን 
ሴቶች መስራት በሚችሉበት የስራ ዘርፍ መቶ የሚሆኑ 
ሴቶችን  ስራ እንዲያገኙ ተደርጓል። እውቀታቸውን 
ባማከለ መልኩ ስልጠና በመስጠት የሚገባቸውን ቦታ 
እንዲያገኙ ተደርጓል። ባንኩ የተባበሩት መንግስታት 
ድርጅት የሴቶችን አቅም የማጎልበት መርሆችን ባማከለ 
መልኩ ስራዎችን እየሰራ ነው። ባንኩ ራሱን የቻለ ሴቶችን  
የማብቃት ስራ የሚሰራ ዘርፍ በማቋቋም የሴቶችን ሀሳብ 
በመደገፍ፣ ምክርና አገልግሎት በመስጠት  ውጤቶች 
እየመጡ ነው ሲሉም ጠቁመዋል።

በሴቶችና ማሕበራዊ ጉዳይ ሚኒስቴር የሴቶችና 
የሕጻናት ዘርፍ የሚኒስትር ዴኤታ አማካሪ ዘቢደር ቦጋለ 
እንደገለጹት፤ በሶስቱ ድርጅቶች መካከል የተደረሰው 

ስምምነት ለሴቶች ትኩረት መሰጠቱን ያመለክታል። 
ማህበራዊና ኢኮኖሚያዊ ተጠቃሚነታቸው 

እንዲረጋገጥ  በሴቶች ዙሪያ ከሚሰሩ ድርጅቶቸ ጋር 
በመስራት ሴቶች ራሳቸውን ችለው ከሚደርስባቸው 
ጥቃቶች እንዲከላከሉ የማድረግ ስራዎች እየተሰሩ 
እንደሆነም ተናግረዋል።

የተለያዩ ኢኮኖሚያዊ ማስገኛ ስልቶችን በመቅረጽ 
ሴቶች ከጥቃት ነጻ ሆነው እንዲሰሩ  እየተደረገ ነው 
ያሉት አማካሪዋ፤ ሴቶች በተለያዩ የማኑፋክቼሪንግ 
ዘርፍ ተሰማርተው ምርቶችን ያመርታሉ። ነገር ግን 
የሚያመርቷቸውን ምርቶች የሚሸጡባቸው ቦታዎች 
አለመኖር፣ የጥሬ እቃዎች ማጣትና የስራ ጫና መብዛት 
ችግሮች መሆናቸውን ገልጸዋል። 

ችግሮችን  ለመቅረፍ በአነስተኛና ጥቃቅን ስራዎች 
ላይ  ተሰማርተው ለሚሰሩ ሴቶች የሕጻን ማቆያ እንዲኖር 
እየተደረገ ነው። ምርቶቻቸውን የሚሸጡባቸው ቦታዎችን 
እንዲያገኙ ከሚመለከታቸው አካላት ጋር እየተሰራም 
ይገኛል ብለዋል።

የተባበሩት መንግስታት ድርጅት ተወካይ ሳድራክ 

ባንኩ የሴቶችን ኢኮኖሚያዊ አቅም በማሳደግ ከሚደርሱባቸው 
ጾታዊ ጥቃቶች ለመከላከል እየሰራ ነው

ዱሳቤ በበኩላቸው፤ የጾታ እኩልነት ሰብአዊ መብት 
ነው። የእናት ባንክ ስራ የሴቶችን የኢኮኖሚ ተጠቃሚነት 
ከማረጋገጡ ባሻገር ከጾታ እኩልነት በላይ ነው። እንዲሁም 
በርካታ ድርጅቶች የሴቶችን የኢኮኖሚ ተጠቃሚነትን 
ለማረጋገጥ እንዲሰሩ ትልቅ መነሳሳትን ይፈጥራል 
ብለዋል።

 የሴቶችን ኢኮኖሚያዊ ተጠቃሚነት ማረጋገጥ ማለት 
የጾታ እኩልነትን ማረጋገጥ ነው ያሉት ተወካዩ፤ የጾታን 
እኩልነት  መሰረት ያደረጉ የንግድ ተቋማት ሊፈጠሩ 
ይገባል ብለዋል። 

የተባበሩት መንግስታት ድርጅት ሴቶች የኢኮኖሚ 
ተጠቃሚ እንዲሆኑ የሴቶችን አቅም የማጐልበት 
መርሆችን ሲያስተዋውቅ ቆይቷል። የሴቶችን የኢኮኖሚ 
ተጠቃሚነት በማረጋገጥ የተስተካከለ ኑሮ እንዲኖሩ እገዛ 
እያደረገ ነው ሲሉም አክለዋል። 

እናት ባንክና አሻጋሪ አማካሪ ድርጅት የመሳሰሉ 
ድርጅቶቸ በሴቶች ዙሪያ ትኩረት አድርገው የሚሰሩ 
ድርጅቶች በመሆናቸው ሊበረታቱ እንደሚገባም 
ገልጸዋል።

በጋዜጣው ሪፖርተር

አዲስ አበባ፡- በሰላማዊ ዜጎች ላይ ዘግናኝ 
ጭፍጨፋ የፈጸሙ አካላት ለህግ እንዲቀርቡ 
የኦሮሞ ነጻነት ግንባር (ኦነግ)አሳሰበ።

ኦነግ ትናንት ባወጣው መግለጫ 
እንደገለፀው፤ ዛሬ በኢትዮጵያ ውስጥ እየታየ 
ያለው እውነታ የራስንም ሆነ የቡድን ፍላጎትን 
ከሰላማዊ መንገድ ውጪ በኃይል ማሳካት 
እንደማይቻል ያረጋግጣል፤ በሰሜን ኢትዮጵያ 
የታየው ሁኔታም ለዚህ ሁነኛ ማስረጃ ነው።

ከሰላማዊ መንገድ ውጪ የሚንቀሳቀሱ 
አካላት መኖራቸው ይታወቃል የሚለው የኦነግ 
መግለጫ፤ ከግላዊ ዓላማቸው በመነሳት ወደ 
ስልጣን ለመምጣት የሚፈልጉ፣ በትጥቅ ትግልና 
በሰላማዊ ትግል መካከል የሚዋዥቁ እንዲሁም 
ከፖለቲካ ውጪ ሆነናል ብለው የሚያስቡ 
ወገኖች በተለያዩ ቦታዎች የሚታዩትን ግጭቶች 
ከለላ በማድረግ ተዋናይ ለመሆን የሚሹ 
ሁሉ  ሁኔታው ይበልጥ ተስፋፍቶ እንዲቀጥል 
ለማድረግ ሲጣጣሩ ይታያሉ ሲል አክሎ 
ገልጿል።

 መንግስት ከህግና ስርዓት ውጪ 
በመታጠቅ በግጭት ውስጥ ተሳታፊ የሆኑትን 
ከድርጊታቸው ማስቆም  እንደሚገባው 
ለማስታወስ እንወዳለን። ከሁሉም በላይ 
ግጭቱ እንዲባባስ ለማድረግ እየጣሩ ያሉ 
ጽንፈኞች ይህን አፍራሽ ድርጊታቸውን ማቆም 
ይጠበቅባቸዋል። ይህ ሁኔታ እንዲባባስ 
እየተጉ ያሉ ጽንፈኞች በችግሩ ቦታ የማይገኙ 
ከቤተሰቦቻቸው ጋር በሰላም የሚኖሩና በዜጎች 
ላይ እየደረሰ ያለውን ስቃይ ያልተገነዘቡ ወይም 
በዜጎች ላይ የሚደርሰው መከራ የማይሰማቸው 
ናቸው ብሏል መግለጫው። 

የማይታበለው ሃቅ ኢትዮጵያ ውስጥ 
ሲታይ የነበረው ችግር በሰላማዊ መንገድ 
መፈታቱ ያስቀናቸውና ያናደዳቸው ወገኖች 
ህዝቦችን በማጋጨት ሰላም እንደሌለ ማረጋገጥ 
ይኖርብናል በማለት ሌት ተቀን በተለያዩ 
ሚዲያዎች መልዕክት በማስተላለፍ ላይ እንዳሉ 
ይታወቃል የሚለው መግለጫው፤ እነዚህ አካላት 
ይህን ጉዳይ እያጮሁ ያሉት የገቢ ምንጫቸው 
በመንጠፉ ወይም በመቀነሱ ምክንያት የገቢ 
ማሰባሰቢያ ለማድረግ ስላለሙና በሕዝብ 
ደም መነገድ የለመዱ በመሆናቸው እንደሆነም 
መታወቅ ይኖርበታል። ለመንግስት ካላቸው 
ጭፍን ጥላቻ በመነሳት ግጭቶች እንዲስፋፉ 
የሚፈልጉና በየቦታው ከሚከሰቱ ችግሮችም 
አትራፊዎች መኖራቸውም መዘንጋት የለበትም 
ሲል ኦነግ በመግለጫው ጨምሮ ገልጿል።

ችግሮች በሰላማዊ መንገድ እንዲፈቱ 
የሚሹ የፖለቲካ ፓርቲዎች የበኩላቸውን 
ድርሻ መውጣት ይጠበቅባቸዋል። የተለያዩ 
የህብረተሰብ ክፍሎች፣ የሃይማኖት መሪዎች፣ 
አባ ገዳዎችና የሀገር ሽማግሌዎችም የበኩላቸውን 
አስተዋጽዖ ማድረግ እንደሚጠበቅባቸው 
መገንዘብ ይኖርባቸዋል።

የተከሰተውን ችግር ከለላ በማድረግ 
ለሴራ ሽረባ ብቅ ብቅ ያሉትና የብሔር ጥላቻን 
የሚነዙ ኃይሎችም ሆኑ በህዝብ ችግር ትርፍ 
የሚሹና በኃይል ፍላጎታችንን ማሟላት 
አለብን ብለው የሚንቀሳቀሱ ሁሉ ከአፍራሽና 
የክፋት ድርጊታቸው እንዲታቀቡ ሲል ኦነግ 
በመግለጫው አሳስቧል።  

በሰላማዊ ዜጎች ላይ 

ዘግናኝ ጭፍጨፋ 

የፈጸሙ አካላት ለህግ 

እንዲቀርቡ ኦነግ ጠየቀ

አማን ረሺድ

አዲስ አበባ፡- ሚዲያዎች ሙስናን በመዋጋት ረገድ 
የበኩላቸውን ሚና ሊወጡ እንደሚገባ የኢትዮጵያ ፕሬስ 
ድርጅት ዋና ሥራ አስፈፃሚ አቶ ጌትነት ታደሰ አሳሰቡ።

የኢትዮጵያ ፕሬስ ድርጅት አመራሮችና ሠራተኞች 
በአለም አቀፍ ደረጃ ለአስራ ዘጠነኛ ጊዜ በኢትዮጵያ ለአስራ 
ስምንተኛ ጊዜ የሚከበረውን የፀረ ሙስና ቀንን  ‹‹ሙስናን 
መግታት በተግባር›› በሚል መሪ ቃል አክብረዋል።

በእለቱ የኢትዮጵያ ፕሬስ ድርጅት ዋና ሥራ 
አስፈጻሚ አቶ ጌትነት ታደሰ እንደተናገሩት፤ ሙስና 
በመንግስት መስሪያ ቤቶችና በተለያዩ ተቋማት አሰራር 
ውስጥ እየተለመደ መጥቷል። በመሆኑም ሚዲያዎች 
ለሀገር እድገት ማነቆ የሆነውን ሙስና ለህብረተሰቡ በቂ 
ግንዛቤ ማስጨበጥ ይኖርባቸዋል። 

ሚዲያዎች ግንዛቤ ከመፍጠር እና ተጠያቂነትን 
ከማስፈን አንፃር እየሰሩት ያለው ስራ መሬት ላይ ያለውን 
ችግር የሚመጥን አይደለም ያሉት ዋና ሥራ አስፈፃሚው፤ 
ሙስናን በመዋጋት ረገድ ሚዲያዎች የበኩላቸውን ሚና 
ሊወጡ ይገባል ብለዋል። 

በኢትዮጵያ ድህነት ሥር እንዲሰድና የጸጥታ ችግር 
እንዲፈጠር ዋነኛ መንስኤ ነው። ስለዚህ ይህንን ችግር 
ሚዲያዎች አጉልተው በማሳየትና ለህብረተሰቡ በቂ 
ግንዛቤ በማስጨበጥ ረገድ ትኩረት አድርገው ቢሰሩ 

ሙስናን ማጥፋት ይቻላል ብለዋል። 
እንደ አቶ ጌትነት ገለፃ፤ ሙስና የብዙ ሀገራዊ 

ችግሮቻችን መንስኤ ነው። ችግሩ የተቋማት ጠንካራ 
አለመሆን፣ የህብረተሰቡ ተባባሪ አለመሆንና በየደረጃው 
የሚመደብ አመራር ከስነ ምግባር ችግሮች ነፃ አለመሆን 

ሚዲያዎች ሙስናን በመዋጋት ረገድ የበኩላቸውን 
ሚና ሊውጡ ይገባል

ጋር ተያይዞ የሚፈጠር ነው። 
 ይህን ችግር ለመቅረፍ ሚዲያው አራተኛ 

የመንግስትነት ሚናውን በመጠቀም የሙስና ተዋናዮችን 
ለህግ የሚያቀርቡበትን ሁኔታ ማመቻቸት ይኖርበታል 
ያሉት ዋና ስራ አስፈጻሚው፤ ሙስናን ለመዋጋት 

ሄለን ወንድምነው

አዲስ አበባ፡- በአሁኑ ትውልድ ሴት ልጅ 
አትችልም  የሚለው አመለካከት መቀየር አለበት ሲል 
የኢትዮጵያ  የህግ ባለሙያ ሴቶች ማህበር አሳሰበ። 
ማህበሩ የዘንድሮውን የ16ቱ ፀረ ፆታዊ ጥቃት ቀናትን 
በማስመልከት ከተለያዩ ተቋማት ከተውጣጡ አካላት ጋር 
በትናንትናው ዕለት ውይይት አካሂዷል።  

የኢትዮጵያ  የህግ ባለሙያ ሴቶች ማህበር 
የፕሮግራም ዳይሬክተር ቤተልሄም ደጉ በሰጡት 
ማብራሪያ፤ የተካሄደው መድረክ ወጣቶች በተለይም 
ሴቶች ስለ መብታቸው ያላቸውን ግንዛቤ ለማስፋት 
መሆኑን ጠቅሰው፤ ወጣቶች እና ሴቶች መብታቸውን 
ማወቅ እና  ፍላጎታቸውን መግለፅ እንዲችሉ ማድረግ 
መሆኑንም አንስተዋል።

ሲወርድ ሲዋረድ የመጣው ‹‹ሴቶች መስራት 
አይችሉም›› የሚለው አመለካከት በአሁኑ ትውልድ 
ሊቀየር እንደሚገባው እና ሴቶች መስራት እንደሚችሉ 
ማሳየት እንዳለባቸው ዳይሬክተሯ አሳስበዋል።   

ሴቶች ላይ የሚፈፀሙ  ጥቃቶችን ለማስቆም ሁሉም 
ማህበረሰብ ‹‹አይመለከተኝም›› የሚለውን የተለመደ 
አባባል ወደ ጎን በመተው ጥቃቶች እናዳይፈፀሙ 
መስራት፣  ጥቃት ያደረሰው አካል በህግ እንዲቀጣ 
ማድረግ  እና ጥቃቶች እንዳይደርሱ  መከላከል ላይ 
ሁሉም ማህበረሰበ ሊሰራ ይገባል ሲሉም አክለዋል።

ሴቶችን የመብታቸው  ተጠቃሚ ለማድረግ እና 
የሚደርስባቸውን ፆታዊ ጥቃት ለመቃወም  ሚዲያዎች፣ 
የሃይማኖት አባቶችን፣ አንቂ የማህበረሰብ ክፍሎችን 
መጠቀም ከቻልን ለውጥ ማምጣት እንችላለንም ነው 
ያሉት።

የኢትዮጵያ  የህግ ባለሙያ ሴቶች ማህበር የተለያዩ 
ጥያቄዎችን ለሚመለከታቸው አካላት መጠየቅ 
የሚፈልጉትን ጥያቄ እንዲጠይቁ መድረክ ተዘጋጅቶ፤ 
በተዘጋጀው መድረክ መሰረት ወጣቶች ለሚመለከታቸው 
አካላት ጥያቄዎችን አቅርበዋል። 

ወጣቶች ለፍትህ ሚኒስቴር የተሻለ የፍትህ ስርአት 
ሊረጋገጥ እንደሚገባ እና ሴቶች ላይ የሚደረሰውን ፆታዊ 
ጥቃት ለመከላከል የሚካሄደው የዘመቻ ስራ ተጠናክሮ  
እንዲሠራ እንዲሁም ወንጀል ተፈጽሞ ሲገኝ ተገቢ 
የሆነ  የቅጣት እርምጃ እንዲወሰድ የሚሉ ጥያቄዎችን 
አንስተዋል።

በተጨማሪም አካል ጉዳተኛ ሴቶችን አስመልከቶ 
ጥያቄ ያነሱት ወጣቶቹ፤ አካል ጉዳተኛ ሴቶች ተደራራቢ 
ጫና እንዳለባቸው በመረዳት ቆራጥ ፍትህ የማስፈን 
እርምጃ እንዲወሰድ ነው የጠየቁት።  

ወጣቶቹ አክለውም ለሴቶችና ማህበራዊ ጉዳይ 
ሚኒስቴር የስርዓተ ፆታ አኩልነት፣ የሴቶች እራስን 
በራስ የማስተዳደር መብት እና የፆታ መድሎ እንዲቀር 
የማስተማር ስራ ቢሰራ በማለት ጥያቄያቸውን አቅርበዋል። 
በመጨረሻም ወጣቶቹ የሁሉም ሴቶች መብት እንዲከበር 
ሁሉም ማህበረሰብ  የአስተሳሰብ ለውጥ እንዲመጣ 

መስራት፣ ሴት ልጅ ትችላለች ብሎ ማስተማር ተገቢ ነው 
ሲሉ አሳስበዋል።

ዳይሬክተሯም የተነሱትን ጥያቄዎች በማዳመጥ 
ወጣቶች መሰል ጥያቄዎችን እንዲያነሱና ራሳቸውም 
የመፍትሄው አካል ሆነው ለውጥ እንዲያመጡ 
አሳስበው፤ የተነሱት ጥያቄዎች በሚመለከታቸው አካላት 

ሴት ልጅ አትችልም የሚለው አመለካከት በአሁኑ ትውልድ መቀየር አለበት

በኢትዮጵያ ፕሬስ ድርጅት ውስጥ እንደ ተጠየቅ፣ 
ፍረዱኝና መሰል አማራጮች በመኖራቸው ህብረተሰቡ 
ሙሰኞችን ማጋለጥ ይችላል ብለዋል። 

ጠንካራ ሚዲያ ለጠንካራ ሀገር ግንባታ ወሳኝ መሆኑን 
ተቋሙ በመረዳት ለህብረተሰቡ እነዚህን አማራጮች 
አዘጋጅቷል ብለዋል።

በእለቱ የጸረ ሙስና ቀንን አስመልክቶ  የመነሻ ሃሳብ 
ያቀረቡት የኢትዮጵያ ፕሬስ ድርጅት የስነምግባር  ክፍል 
ኃላፊ ወይዘሮ ሜቲ ፉፋ እንደተናገሩት፤ ሙስና በሀገር ላይ 
እያስከተለ ያለው አደጋ ዘርፈ ብዙ ነው።

ሙስና በእያንዳንዱ ዜጋ ላይ ከፍተኛ አደጋ 
የሚያስከትል ነቀርሳ ነው ያሉት ወይዘሮ ሜቲ፤ ይህንን 
ነቀርሳ ለመንቀል እያንዳንዱ ዜጋ በሚችለው አቅም ሁሉ 
መረባረብ እንዳለበት አሳስበዋል።

የኢትዮጵያ ፕሬስ ድርጅትም እንደ ተቋም ሙስናን 
ለመዋጋት በእጁ ያለውን የሚዲያ አቅም በመጠቀም 
በሚችለው አቅም ሁሉ መዋጋት አለበት ያሉት ወይዘሮ 
ሜቲ፤ እያንዳንዱ ዜጋም በጸረ ሙስና ትግሉ ኃላፊነቱን 
ሊወጣ ይገባል ብለዋል።

በዓለምአቀፍ ደረጃ ለ19ኛ፣ በሀገራችን ደግሞ ለ18ኛ 
ጊዜ የተከበረው የዘንድሮ የፀረ ሙስና ቀን በኢትዮጵያ 
ፕሬስ ድርጅት ሠራተኞችም ዘንድሮ ለሁለተኛ ጊዜ 
በፓናል ውይይት ተከብሮ ውሏል።

እና የሕግ ባለሙያዎች መልስ እንደሚሰጣቸው ቃል 
ገብተዋል።

ሀገር አቀፍ ሴት ወጣቶች መስራች ማርታ ማሙየ 
በበኩላቸው፤ ሴቶች  ላይ የሚደርሰውን ጥቃት 
ለመከላከል ወንዶችም የመፍትሄው አካል በመሆናቸው 
ሁሉም ማህበረሰብ ላይ በትኩረት እንሰራለን ብለዋል።

ሳሙኤል ወንደሰን

አዲስ አበባ፦ ኢግል ላየን የቴክኖሎጂ ሲስተም 
የኢትዮጵያን ዲጂታል ኢኮኖሚ አለም አቀፋዊ፣ የተሻለና 
ምቹ ለማድረግ ከማስተር ካርድ ካምፓኒ ጋር በትናንትናው 
እለት የመግባቢያ ሰነድ ተፈረመ።

የኢግል ላይን ቴክኖሎጂ ሲስተም መሰራች እና 
ስራ አስፈፃሚ አቶ በሱፍቃድ ጌታቸው እንደተናገሩት፤ 
የኢትዮጵያን ዲጂታል ኢኮኖሚ አለም አቀፋዊ፣ የተሻለና 
ምቹ ለማድረግ በአለማቀፍ ደረጃ  በ210  አገራት ውስጥ 
ክፍያ የሚፈጽምና 1 ነጥብ 9 ቢሊዮን ተጠቃሚ ደንበኞች 
ካለው ማስተር ካርድ ካምፓኒ ጋር  የመግባቢያ ሰነድ 
ተፈራርመናል።

ማስተር ካርድ የላቀ የክፍያ መፍትሄዎችን በማዘጋጀት 
እና በዓለም ዙሪያ በቢሊዮኖች የሚቆጠሩ ግብይቶችን 
ያለምንም ችግር በማስኬድ የሚታወቅ በመሆኑ 
በኢትዮጵያ የቴክኖሎጂ ሽግግር እንዲኖር ያስችላል 
ያሉት  አቶ በሱፈቃድ፤ ይህም ኢትዮጵያ ቴክኖሎጂን 

መጠቀም በተሻለ ጥራትና አቅም አገልግሎት መስጠት 
እንድትችልና አለም አቀፍ ተወዳዳሪ የሆነ ዲጂታል 
ኢኮኖሚ እንዲኖራት ያደርጋል። 

ስምምነቱ የውጭ ምንዛሬ ለማግኘት፣ መሰረተ 
ልማቶችን ለማሟላት፣ የተማረ እና ጤናማ ማህበረሰብ 
ለመፍጠር፣ እንዲሁም ጽዱና መሰረተ ልማት 
የተሟላላቸው ከተሞች ለመመስረት ያስችላል። 
በአጠቃላይ ብሔራዊ አቅምን በመገንባትና አቅም 

በመፍጠር ፈጣን ዕድገት እንዲመጣ ይረዳል። 
አንድ አገር ሁሉም የቴክኖሎጂ ውጤቶች በራሷ 

ልትፈጥር እና ልታሟላ እንደማትችል የአለም ነባራዊ 
ሁኔታ ትልቅ ማሳያ ነው ያሉት አቶ በሱፍቃድ፤ አዳዲስ 
እውቀቶችና ቴክኖሎጂዎች ከተለያዩ ሀገራት የሚወጡ 
በመሆኑ የቴክኖሎጂ ሽግግር አስፈላጊ ነው ብለዋል።

ኢግል ላይን የተለያዩ ሲስተሞችን እና 
መተግበሪያዎችን በማበልፀግ ከኢትዮጵያ ንግድ ባንክ ጋር 

የኢትዮጵያን ዲጂታል ኢኮኖሚ አለም አቀፍ ለማድረግ የሚያስችል ስምምነት ተፈረመ
ጌት -ፊ  ኢንተርኘራይዝ ፣ ኢ-ኮሜርስ ክፍያ መፈፀሚያ 
ቴክኖሎጂ እና ኢትዮ ዳይሬክት መላላኪያ  መተግበሪያ 
እየሰራ የሚገኝ ነው። 

በተመሳሳይ መልኩ ከዳሽን ባንክ ጋር በመተባበር 
አገሪቱ ላይ የፊን ቴክ ዘርፍ ዲጂታል አብዮት ለመፍጠር 
እየሰራ መሆኑን አቶ በሱፍቃድ ጌታቸው ገልጸዋል።

በኢትዮጵያ፣ በሶማሊያና በሱዳን የማስተር ካርድ 
የቢዝነስ ዴቨሎፕመንት ዳይሬክተር የሆኑት አቶ 
እልፋግድ አረጋኸኝ በበኩላቸው፤ ስምምነቱ ከሀገር በቀል 
የምጣኔ ኃብት ተሃድሶ አጀንዳና ከተባበሩት መንግስታት 
የዘላቂ ልማት ግቦች እንዲሁም ከአፍሪካ ህብረት አህጉራዊ 
የዲጂታል ስትራቴጂ ጋር የተጣጣመና ዘመኑን የዋጀ 
በመሆኑ ለኢትዮጵያ እድገት ወሳኝ ነው ብለዋል።

በኢትዮጵያ ከ85 በመቶ የንግድ ልውውጦች በጥሬ 
ገንዘብ የሚከናወኑ ሲሆን፤ እንደአገር ወደ ዲጂታል 
ኢኮኖሚ የሚደረገውን ጉዞ ለማቀላጠፍና የሰው ሀይል 
ማስፋትን ጨምሮ ህዝቡ በቀላሉ ገንዘብ ማስተላለፍ ፣ 
መቀበል፣ክፍያ መፈፀምን በተሻለ እና ምቹ በሆነ መልኩ 
እንዲያገኝ  ስምምነቱ ያግዛል ሲሉ ተናግረዋል።

አቶ ጌትነት ታደሰ

ዜና

ከ1ኛው ገፅ የዞረ

ከ1ኛው ገፅ የዞረ

ወይዘሮ ከድጃ አዲየ፣

ማገር፣  ሰበዝ ሆነው  ሲደመሩ  ታላቋን ኢትዮጵያ 
የሚያሳዩ ስለሆነ በጋራ ለማበር ልባችን የቀና ሊሆን 
ይገባል ሲሉም ተናግረዋል።

የጋራ ቤትን በጋራ መገንባት ላይ ትኩረት  በመስጠት  
ከውጭ የሚመጡ አጀንዳዎችን ማክሸፍ እንደሚገባ  
ጥሪ ያቀረቡት ጠቅላይ ሚኒስትሩ ፣ የእያንዳንዳችን 
ኢትዮጵያዊያን ችግር የሚፈታው የኢትዮጵያ ችግር  
ሲፈታ በመሆኑ ለዚሁ በጋራ መስራት ላይ ትኩረት 
እንዲደረግም ጠይቀዋል።

ጠቅላይ ሚኒስትር ዶክተር ዐቢይ  "ኢትዮጵያ ውስጥ 
ከግራ ወደቀኝ ዋልታ ረገጥ እሳቤዎች አሉ፣ ከትናንትና 
መላቀቅ ያልቻሉ ነገ የሚሰራበትን ዛሬ የሚያፈርሱ በጋራ 
መኖር ሳይሆን መገፋፋትን የሚመርጡ፣ በራሳቸው 
አጀንዳ ሳይሆን በሰዎች አጀንዳ የተገዙ፣ በንጹሃን ደም 
ፖለቲካ ሰራን ብለው የሚያስቡ ጥቂት ግለሰቦች፣ 

ቡድኖችና የሚዲያ ሰዎች አሉ"። ለነዚህ ቡድኖች ያለኝ 
ምክር  ኢትዮጵያ ትፈተናልች እንጂ አትሸነፍም ብለዋል።

አሁን የገጠመን ፈተና አሳዛኝ ቢሆን ታላቅ አገር 
ለመገንባት በሚፈልጉ ዜጐች ትብብር  ፈተናውን 
በማሸነፍ ትበለጽጋለች። የያዝነውን እውነት፣ ፍቅር፣ 
በአልባሌ ተረት ተረት ሊያጠለሹ ለሚሞክሩ ቡድኖች፣ 
እውነታችንን ማሸነፍም ማጠፍም አይችሉም። ኢትዮጵያ 
አሸንፋ በከፍታዋ ማማ ላይ በማውጣት ልጆቻችንን 
እናስረክባለን ሲሉም ገልጸዋል።

  ትውልዱ ለእያንዳንዱ አጀንዳ ምላሽ ከመስጠት 
ይልቅ የአጀንዳውን ባለቤት በመለየት እውነትን መፈለግ 
እንዳለባቸው ያሳሰቡት ጠቅላይ ሚኒስትሩ፣ የኢትዮጵያ 
ብልጽግናና ልእልና የሚመነጨው ከእውነትና ፍቅር 
ነው። የተሸናፊዎች አጀንዳ ግን ጥላቻ፣ መገፋፋት፣ 
ንጹሃንን ማጐሳቆል ነው ብለዋል። 

በሰሜኑ  የኢትዮጵያ ክፍል ተከስቶ የነበረው ችግር 
በሰላም ተፈቷል። ሰላሙ አስተማማኝና ዘላቂ እንዲሆን 
መንግስት ከፍተኛ ጥረት እያደረገ ነው። ምንም ጨለማ 
ቢታይም የኢትዮጵያ ብልጽግና አይቀሬ  ነው ሲሉም 
ተናግረዋል።

የፌዴሬሽን ምክር ቤት አፈጉባኤ አቶ አገኘሁ ተሻገር፣ 
የብሄር ብሄረሰቦችና ህዝቦች ቀን የሚከበርበት ዋና አላማ  
ብሄር ብሄረሰቦች አብሮነታቸውን ለማጠናከር ነው 
ብለዋል። ይህ ህብረብሄራዊ አንድነትን ለማጠናከር ወሳኝ 
ነው። በመከባበር ህብረብሄራዊ አንድነትን የሚያጐላ 
ነው። ስለዚህ በአሉ ህብረብሄራዊ አንድነትን በማጠናከር  
የበለጸገች አገር ለመገንባት ያስችላል ብለዋል።

ኢትዮጵያ የራሷን ማንነት አስከብራ የህዝቦቿን 
ብዝሃባህል አስጠብቃ የኖረች አገር ናት። በቀጣይ 
ሉአላዊነቷን ለማስከበር ሁሉም የራሱ ድርሻ አለው ነው 

ያሉት አቶ አገኘሁ።
የሲዳማ ክልል ርእሰ መስተዳድር አቶ ደስታ ሌዳሞ 

"ህብረ ብሄራዊ አንድነታችን ለዘላቂ ሰላማችን"  በሚል 
መሪ ቃል እየተከበረ ባለው የብሄር ብሄረሰቦች ቀን 
አንድነታችን እየጐለበተ ከሄደ ድህነትን ታሪክ ማድረግ 
ይቻላል ብለዋል። የሲዳማ ክልል ዜጐች በማንነታቸው 
የማይፈናቀሉበት የብሄር ብሄረሰቦች ክልል ሆኖ 
ተዋቅሯል። የብልጽግና መንግስት ሁሉንም ያማከለ 
የፌደራሊዝም ስርአት እየተገበረ ይገኛል ብለዋል።  

ሀገራችን ሁሉም ብሄር ብሄረሰቦች በአንድነት 
ተዋልደውና ተጋምደው የሚኖሩበት ነው። የማንነት 
ጥያቄዎች በሰለጠነ መንገድ እየተፈቱ ዜጐች 
በማንነታቸው የማይፈናቀሉባት አገር መገንባት ይገባል 
ሲሉም ገልጸዋል።

"የእያንዳንዳችን ችግር... 

ጉዳዮች ላይ ተወያይቶ የቀጣይ አቅጣጫዎችን 
አስቀምጧል።

ማዕከላዊ ኮሚቴው ቀዳሚ አጀንዳው ካደረጋቸው 
ጉዳዮች መካከል የአገሪቱ ሰላም አንደኛው ነው። 
በመንግስትና ሕወሓት መካከል ለተደረሰው የሰላም 
ስምምነት ትግበራ በቁርጠኝነት እየተሠራ መሆኑን 
የገለጸው የብልጽግና ማዕከላዊ ኮሚቴ፤  የሰላም 
ስምምነቱ ለአገረ መንግስት ግንባታው ፋይዳው የላቀ 
በመሆኑ ለስምምነቱ ትግበራ የተጀመሩ እንቅስቃሴዎችን 
ማጠናከር እንደሚገባ አቋም መያዙን  አንስተዋል።

የትግራይን ክልል መልሶ በመገንባትና በማቋቋም 
ላይ በኃላፊነት ስሜት መንቀሳቀስ እንደሚኖርባቸውም 
መወያየታቸውን አውስተዋል።

እንዲሁም አሸባሪው የሸኔ ቡድን ከጊዜ ወደ ጊዜ 
የተለያዩ ጥቃቶችን እየፈፀመ እንደሚገኝ የገለጹት አባላቱ፤ 
መንግስት  ሰላማዊ አማራጭን ሲከተል ቢቆይም ሕግን 
ለማስከበር እንደሚገደድ ተናግረዋል። ችግሩን ዘላቂነት 
ባለው መንገድ ለመፍታት  እንደሚሠራም አሳውቀዋል።

መንግስት በመላው ኢትዮጵያ አስተማማኝ ሰላም 
እንዲመጣ ጥረት ሲያደርግ መቆየቱን ያነሱት የማዕከላዊ 
ኮሚቴ አባላቱ፤ አሸባሪው የሸኔ ቡድን ግን ዛሬም በእኩይ 
ተግባሩ መቀጠሉን ገልጸዋል።

ቡድኑ የመላው ኢትዮጵያውያን ጠላት በመሆኑ 
በጋራ በመሆን መመከት እንደሚገባ እና ችግሩን በዘላቂነት 
መፍታት እንደሚያስፈልግ አባላቱ ተናግረዋል።

መንግስት ትኩረቱ በሰሜኑ ክፍል በነበረው ጦርነት 

በመሆኑ እንደ ሸኔ ያሉ ጽንፈኛ የፖለቲካ ሀይሎች የዜጎችን 
በሰላም ወጥቶ የመግባት የዕለት እንቅስቃሴያቸውን 
ለማወክና ለመስፋፋት ዕድል ማግኘታቸውን 
አመልክተዋል።

የሰላም ስምምነት አንድም በሌላ አካባቢ ነፍጥ 
አንግበው ሰላም የሚያደፈርሱ አካላት ከዚህ ትምህርት 
ወስደው ይህ መንገድ የማያወጣ መሆኑን ተገንዝበው 
ከመጡ እሰየው ነው ያሉት አባላቱ፤ ይህ ካልሆነ ግን 
በሸኔ ቡድን ላይ የማያዳግም እርምጃ ይወሰዳል ብለዋል። 
ምክንያቱም መንግስት የዜጎችን ሰላም የማስከበር ግዴታ 
አለብት ሲሉም አክለዋል።

ዜጎች በሰላም ወጥቶ የመግባት መብታቸው መከበር 
አለበት፤በህይወት የመኖር ሰብዓዊና ህጋዊ መብታቸው 

መጠበቅ ይኖርበታል ያሉት አባላቱ፤መንግስት ይህን 
የማስከበር  ግዴታ ስላለበት ሸኔ ላይም እርምጃ እየተወሰደ 
እንደሚገኘ ገልጸዋል።

ሁላችንም በተባበረ ክንድና በተቀናጀ መልኩ ሸኔ 
የተባለው የውጭ ተላላኪ  አሸባሪ ቡድን ተገቢውን ቅጣት 
ያገኛል ብለዋል።

እንደ ኤፍቢሲ ዘገባ መንግስት የትኛውም ጥያቄ 
በሰላማዊ መንገድ እንዲፈታ ቁርጠኛ አቋም አለው 
ያሉት አባላቱ፣ ከሰላማዊ መንገድ ውጪ የሚደረጉ 
የትኛውም አማራጮች አክሳሪ መሆናቸውን መገንዘብ 
እንደሚያስፈልግ በአጽንኦት ገልጸዋል።

“ለስምምነቱ ትግበራ...

የሚያጐለብቱበት ትልቅ በአል ነው። ኢትዮጵያውያን 
የተለያዩ ማንነቶችንና ባህሎችን የምናሳይ በአንድ የኢትዮጵያ 
ጥላ የተሰባስብን ድንቅ ህዝቦች ነን ብለዋል።

የኦሮሞ ብሄር ተወካይ ወይዘሮ ከድጃ አዲየ፣ በኢትዮጵያ 
ውስጥ ኦሮሞ፣ አማራ፣ ጉራጌ፣ ወላይታ፣ሲዳማ፣ ወዘተ የሚሉ 
ልዩ ልዩ ማንነቶች አሉ። እነዚህ ማንነቶች የውበትና የአንድነት 
መገለጫ እንጂ የግጭት ሰበብ ሊሆኑ አይገባም ብለዋል። 

በኦሮሞ ባህል ለዘመናት የቆየ የገዳ ስርዓት አለ። ይህ 
ስርዓት ዋነኛ ዓላማው አንድነትን ማስጠበቅ እና ግጭትን 
ማስወገድ ነው። በዚህ ውስጥ ደግሞ ሀደስንቄ እና አባገዳ 
የተባሉ ትልቅ ሚና አላቸው። በነዚህ የህብረተሰብ ክፍሎች 
አማካኝነት በሰላም የሚኖርበት ትልቅ ማህበራዊ እሴት አለ 
ብለዋል።

በአፋር ክልል አርጐባ ብሄረሰብ ወክለው የተገኙት አቶ 

ሙክታር ኡመር፣ እኛ ኢትዮጵያውያን  በአንድ ቤት ውስጥ 
ባለ ቤተሰብ የምንመሰል፣ የተለያዩ አስተሳሰቦች ያሉን ህዝቦች 
ነን። እነዚህ አስተሳሰቦች ውበት ናቸው። አንዱ ያለአንዱ 
ውበትና ጥንካሬ የለውም። ስለዚህ በብዝሃነታችን ውስጥ 
አንድነታችንን አስጠብቀን ልንጓዝ ይገባል ሲሉ ሀሳብቸውን 
ገልጸዋል።

የወላይታ ብሄር ተወካይ የሆኑት ወይዘሮ ጸዳለ ዱሌ 

በበኩላቸው እንደተናገሩት፣ በኢትዮጵያ የተለያዩ የማንነት 
ጥያቄዎች አሉ። እነዚህ የማንነት ጥያቄዎች በህገመንግስቱ 
በዲሞክራሲያዊ መንገድ የሚፈቱ እንጂ በግጭት  የሚፈቱ 
አይደሉም።  የሚያምርብን ኢትዮጵያዊ አንድነታችን 
ነው። የብሄር ብሄረሰቦች ቀን  ሁሉም በመነፋፈቅ በጉጉት 
የሚጠብቁት ልዩ ቀን ነው። አንድ እናት በሆነችን ኢትዮጵያ 
ውስጥ ተቻችለንና ተከባብረን ልንኖር ይገባል ብለዋል።

ፀዳለ ዱሌ፣ ጆንሼ ኢብሳ ሙክታር ሁመር 

እሴቶቻችንን በአብሮነት... 

ገልጸው በሽብር ወንጀል፣ በህገ-ወጥ የሰዎችና የጦር 
መሣሪያ ዝውውር፣ በአደንዛዥ ዕጽ እና በሌሎች ድንበር 
ተሻጋሪ ወንጀሎች ዙሪያ በመምከር ላይ ይገኛል።  

የሕብረቱ ፕሬዚዳንት በመሆን ሲያገለግሉ 
የነበሩት የዴሞክራቲክ ሪፐብሊክ ኮንጎ ብሄራዊ ፖሊስ 
ዋና ኢንስፔክተር ጀነራል ዲዩዶኔ አሙሊ ባሂግዋ 
ኃላፊነታቸውን ለኢትዮጵያ ፌዴራል ፖሊስ ኮሚሽነር 
ጀነራል ደመላሽ ገብረሚካኤል አስረክበዋል።

በዛሬው ዕለት በሕብረቱ ስብሰባ ላይ የተገኙት 
ፕሬዚዳንት ሣህለወርቅ ዘውዴ፤ ኢትዮጵያ በቀጣናው 
ሰላማዊ እንቅስቃሴ እንዲኖር ድንበር ተሻጋሪ ወንጀሎችን 
ለመከላከል እየሰራች ነው ብለዋል።

ኢትዮጵያ ሰላም አስከባሪ ኃይሎችን በአፍሪካ 
ህብረት እና በተባበሩት መንግስታት ድርጅት ስር በተለያዩ 
ጊዜያት በመሳተፍ ለዓለም አቀፍ ደህንነት ጭምር የራሷን 
አስተዋጽኦ በማድረግ ላይ መሆኗን ገልጸዋል።

በቀጣይም በአፍሪካ ቀንድ ሽብርተኝነትን ጨምሮ 
ድንበር ተሻጋሪ ወንጀሎችን በመከላከል ረገድ ከቀጣናው 
አገራት ጋር ያላትን ትብብር አጠናክራ እንደምትቀጥል 
አረጋግጠዋል።

ፕሬዚዳንቷ አክለውም በአሁኑ ጊዜ በምስራቅ አፍሪካ 
በርካታ ተግዳሮቶች መኖራቸውን ገልጸው፣ ድንበር ዘለል 

ወንጀሎች ደግሞ ተጠቃሽ ናቸው ብለዋል።
በተጨማሪም ሽብርተኝነት፣ ሙስና፣ ህገ-ወጥ የሰዎች 

ዝውውርን ጨምሮ ሌሎች ወንጀሎች ፈተና መሆናቸውን 
ገልጸው፤ ይህን በጋራ መከላከል እንደሚገባም ጠቅሰዋል።

ለዚህም በቅንጅት መስራት አስፈላጊ መሆኑን 
የገለጹት ፕሬዚዳንት ሳህለወርቅ፤ በቀጣናው 
የሚገኙ የህግ አስከባሪ አካላት በቅንጅት መስራት 
እንደሚጠበቅባቸውም አሳስበዋል።      

የሕብረቱ ፕሬዚዳንት ሆነው የተመረጡት የኢትዮጵያ 
ፌዴራል ፖሊስ ኮሚሽን ኮሚሽነር ጀነራል ደመላሽ 
ገብረሚካኤል ኃላፊነታቸውን በአግባቡ ለመወጣት 
ዝግጁ መሆናቸውን ጠቁመዋል።

በተለይም የተደራጀ ወንጀልን መከላከል፣ የአባል 
ሀገራቱን የፖሊስ ህብረት ማጠናከር እና ሽብርተኝነትን 
መከላከል ላይ ከአቻ የፖሊስ አዛዦች ጋር በትብብር 
መስራታቸውን እንደሚያጠናከሩ አረጋግጠዋል።   

በአፍሪካ ህብረት የኢንተርፖል ተወካይ ፍራንሲስ 
ዣቪየር ኢንተርፖል በምስራቅ አፍሪካ ቀጣና 
ሽብርተኝነትን እና የተደራጁ ወንጀሎችን ለመከላከል 
ድጋፍ እያደረገ ነው ብለዋል።

ተቋሙ የምስራቅ አፍሪካ የፖሊስ አዛዦችን ህብረት 
ለማጠናከር በርካታ ድጋፎችን ማድረጉን በመጥቀስ።      

እንደ ኢዜአ ዘገባ ተቀማጭነቱን በኬንያ ርዕሰ መዲና 
ናይሮቢ ያደረገው ሕብረቱ በምስራቅ አፍሪካ ሀገራት 
የሕግ አስከባሪ ተቋማትን ትብብር የማጠናከር ዓላማን ይዞ 
እ.ኤ.አ በ1998 በኡጋንዳ ካምፓላ መቋቋሙ ይታወሳል።

ሕብረቱ በአባል ሀገራት መካከል የመረጃ ልውውጥን 
ለማጎልበት፣ የጋራ ስትራቴጂ ለመንደፍ እና በቀጣናው 

“ኢትዮጵያ ድንበር ተሻጋሪ...

ሰላም ለማስፈን በተለይም ድንበር ዘለል ወንጀሎችን 
በጋራ ለመመከት ግብ ይዞ እየሰራ መሆኑም ተገልጿል።

ኢትዮጵያ፣ ኬኒያ፣ ሱዳን፣ ደቡብ ሱዳን፣ ዴሞክራቲክ 
ሪፐብሊክ ኮንጎ፣ ጂቡቲ፣ ሶማሊያ፣ ሲሺየልስ፣ ሩዋንዳ፣ 
ኤርትራ፣ ኡጋንዳ፣ ታንዛኒያ፣ ኮሞሮስና ቡሩንዲ የሕብረቱ 
አባል ሀገራት ናቸው።

ከ1ኛው ገፅ የዞረ

ከ1ኛው ገፅ የዞረ

የዝግጅት ክፍል ፋክስ - 251-011-1-56-98-62

አዲስ ዘመን   ዓርብ  ኅዳር 30 ቀን 2015 ዓ.ም ገጽ 5

ርዕሰ አንቀፅ

ግንቦት 30 ቀን 1933 ዓ.ም ተቋቋመ
አዲስ ዘመን

የኢትዮጵያ ፕሬስ ድርጅት ዋና ስራ 
አስኪያጅ

ስልክ ቁጥር - 011-126-42-22
ዋና አዘጋጅ

አንተነህ ኃ/ብርሃን ወ/መድህን 
አድራሻ 

ንፋስ ስልክ ላፍቶ ክ/ከ
ወረዳ 06
የቤት ቁጥር 319
ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 
ስልክ - 011-126-43-41
ፋክስ - 011-811-13-15

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12

የማስታወቂያ ሽያጭ ማስተባበሪያ
ስልክ - 011-1-26-43-39

ማከፋፈያ
ስልክ ቁጥር - 011-157-02-70

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ
ስልክ፡- 011 126 4240 
Email:-  wendweson.shimelis@press.et
          wendwesonshimelis@gmail.com 

የአዲስ ዘመን ምክትል ዋና አዘጋጆች 

	 • ወርቁ ማሩ

	 • ኃይሉ ሣህለድንግል

	 • አልማዝ አያሌው

	 • እስማኤል አረቦ

ይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች ዙሪያ ዜጎች ነፃ ሀሳባቸውን የሚሰጡበት 
ነው።  በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።  

ነፃ
 ሃ
ሳብ

የጋራ ተጠቃሚነትን እያረጋገጡ በሀገር ጉዳይ በአንድነት መቆም

ኢትዮጵያ የብሄሮች ብሄረሰቦችና ህዝቦች ሀገር ናት፤ በርካታ ብሄሮች፣ ብሄረሰቦችና ህዝቦች አሏትና፤ በእርግጥም 
ይህ ትልቅ ጸጋ ነው። ይህ ጸጋ በደፈናው ከብሄሮች፣ ብሄረሰቦችና ህዝቦች ብዛት ብቻ የሚቀዳ አይደለም፤ እነዚህ 
የኢትዮጵያ ልጆች የየራሳቸው ቋንቋ አላቸው፤ በእያንዳንዱ ብሄር፣ ብሄረሰብና ሕዝብ ዘንድ ያሉት ባህሎች እጅግ 
ብዙ ናቸው፤  የምግቡ ዓይነት፣ አመጋገቡ፣ አመራረቱ፣ የአልባሳቱ አይነት ፣ ባህላዊ ዳኝነቱ፣ ወዘተ ሲታሰብ እጅግ 
ሰፊ ሀብት በዚህች ሀገር እንዳለ መረዳት ይቻላል። ይህ ሁኔታ ምን ያህል ውብ ማንነት በሀገሪቱ እንዳለ በሚገባ 
ያስገነዝባል። 

እነዚህ ውብ ማንነቶች ለዘመናት እውቅና ሳያገኙ ኖረዋል፤ ብሄሮች ብሄረሰቦችና ሕዝቦች በከፈሉት መስዋእትነት 
እነዚህ ውብና ታላቅ ጸጋዎች ህገመንግስታዊ ዋስትና ማግኘት ችለዋል፤ ልጆቻቸው በቋንቋቸው እየተማሩ ነው፣ 
አገልግሎቶችን በቋንቋቸው እያገኙ ናቸው፤ ባህሎቻቸው ተጠብቀዋል፤ አልባሶቻቸው፣ ምግቦቻቸውና አመጋገባቸው፣ 
ዘፈን ውዝዋዜያቸው  ወዘተ፣ በስፋት የተዋወቀበት፣ የቱሪዝም ሀብት ወይም የኢኮኖሚ ምንጭ የሆነበት ሁኔታም 
ተፈጥሯል።

ይህ የብሄሮች፣ ብሄረሰቦችና ሕዝቦች መብት ዋስትና ያገኘበት የኢፌዲሪ ህገመንግስት የጸደቀበት ኅዳር 29 
ቀን በየዓመቱ የኢትዮጵያ ብሄር ብሄረሰቦች ቀን በሚል እየተከበረ ይገኛል። ዘንድሮም ቀኑ ለ17ኛ ጊዜ ትናንት 
በውቢቷ ሃዋሳ ከተማ  በደማቅ ስነስርአት ተከብሮ ውሏል። ብሄሮች፣ ብሄረሰቦችና ህዝቦች እንኳን ለእዚህ ታላቅ 
ቀን አደረሳችሁ!

አንድነትና ወንድማማችነት አብዝቶ በሚሰበክበት በዚህ በዓል ሁሉም ዜጎች የብሄሮችን፣ ብሄረሰቦችንና ሕዝቦችን 
ባህል፣ ቋንቋ እንዲገነዘቡ፣ እንዲጠብቁ፤ ለሀገር እና ለህዝብ ጥቅም እንዲውሉ የበኩላቸው ሚና እንዲወጡ እየተሰራ 
ነው። በዓሉን አስመልክቶ በሚካሄዱ የአደባባይ በዓላት፣ ሲምፖዚየምና መሰል የውይይት መድረኮችም የእነዚህን 
ኢትዮጵያውያን ውብ ባህሎችና ቋንቋዎች የማስተዋወቅ፣ የመከባበር ፋይዳን የማስገንዘብ ዓላማን ያነገቡ ናቸው።

የኢትዮጵያ ብሄሮች፣ ብሄረሰቦችና ሕዝቦች ሀገሪቱን ኢትዮጵያ ያስገኙ ናቸውና በእርግጥም ሊከበሩ ይገባል። 

ኅብረ ብሄራዊ አንድነት ለዘላቂ 
ሰላምና ብልጽግናችን!

ያለእነዚህ ዜጎች ኢትዮጵያ ትርጉም የላትም፤ የኢትዮጵያ ሕዝብ ብሎ ነገርም የለም። ትስስሩ ጥብቅና እዚህ ድረስ 
ይዘልቃል።

ይህን ያልተገነዘቡ ወይም ይህ ኢትዮጵያዊነት ያልተመቻቸው የሀገሪቱ ጠላቶች ግን ይህን የኢትዮጵያ ውበት 
የልዩነት መድረክ ብቻ አድርገው ሰርተውበታል፤ በአንድነት ውስጥ ያለ ውበት መሆኑን ወደ ጎን በመተው 
ኢትዮጵያውያንን ለመከፋፈልም ብዙ ጥረዋል፤ ግን አልቻሉም፤ አለመቻላቸውም ባለፉት ዓመታት በሚገባ ታይቷል። 

አባቶቹ ጠላትን አንድ ሆነው በማበር እንዳሸነፉት ሁሉ ይህ ትውልድም ይህንኑ እያረጋገጠ ይገኛል። ይህ ሁኔታ 
በሰላሙም በክፉ ቀኑም እየታየ ነው። አንዱ የሰላሙ ምንጭም ይሄው ኅብረ ቀለማቸው ሆኗል፤ በመሆኑም ይህን 
ህብረ ቀለም መጠበቅ ይገባል።

የተለያየ ቋንቋዎች ባህልና ሃይማኖቶች ቢኖራቸውም ኢትዮጵያውያን በጭራሽ አይለያዩም፤ ትስስራቸውም እጅግ 
ጠንካራ ነው፤ ብሄሮች ብሄረሰቦችና ሕዝቦች ኢትዮጵያን የገነቡ ዋልታና ማገር ናቸው። ይህ ደግሞ ሀገሪቱን ውብ 
ኅብረ ቀለም ያለበሳትና ጠንካራ ሀገር ያደረጋት ነው። ኢትዮጵያውያን የሌላቸው የለም፤ አንዱ ዘንድ የሌለው ሌላው 
ዘንድ አለና፤ ይህን እየተቋደሱ ኖረዋል፤ ወደፊትም ይህንኑ ያደርጋሉ። ወንድማማችነታቸው እዚህ ድረስ የዘለቀ ነው፤ 
አንድነታቸው ይህን ያህል የጠነከረ ነው።  

ብሄሮች ብሄረሰቦችና ሕዝቦች ይህን ማጽናት ይጠበቅባቸዋል። ይህን አንድነታቸውንና ወንድማማችነታቸውን 
ሊሸረሽሩ ለሚፈልጉ ኃይሎች አነድነታቸውንና ፍቅራቸውን በመተባበር ሊያሳዩ ይገባል።  

"ኅብረ ብሄራዊ አንድነታችን ለዘላቂ ሰላማችን" በሚል ትናንት በሃዋሳ ከተማ በተከበረው 17ኛው የኢትዮጵያ 
ብሄሮች ብሄረሰቦችና ህዝቦች ቀን ላይ የተገኙት ጠቅላይ ሚኒስትር ዶክተር ዐቢይ አሕመድ እንዳስገነዘቡትም፤ 
የብሄሮች፣ ብሄረሰቦችና ሕዝቦች ቀን መከበር ዋናው ዓላማ የብሄሮች፣ ብሄረሰቦችና ሕዝቦችን አብሮነት ማጠናከር 
ነው። በዓሉ ኅብረ ብሄራዊ አንድነትን ለማጠናከርም ወሳኝ ነው። መከባበር ኅብረ ብሄራዊ አንድነትን የሚያጎላ ነውና 
ህብረ ብሄራዊ አንድነትን በማጠናከር የበለጸገች አገር ለመገንባት ያስችላል ሲሉ አስገንዝበዋል።

ኢትዮጵያውያን ኅብረ ብሄራዊ አንድነታቸውን ማጠናከር ይኖርባቸዋል ያሉት ጠቅላይ ሚኒስትሩ፤ ኅብረ ብሄራዊ 
አንድነት ሲጠናከር የበለጸገች አገር መገንባት ይቻላል፤ ለልማትም ወሳኝ መሳሪያ ነው ሲሉ አክለው ተናግረዋል። 
ሀገሪቱ ብልጽግናን ለማረጋገጥ በልማቱ መስክ ሰፋፊ ስራዎችን ይዛለች። እነዚህን ሰፋፊ ስራዎች ለመስራት በአንድነት 
መንቀሳቀስ ይገባል፤ ኢትዮጵያውያን የዓባይ ግድብ ግንባታን አንድ ሆነው እያጠናቀቁ ናቸው። በቀጣይም በተለያዩ 
መስኮች የተያዙ ስራዎችን በእዚሁ መልኩ ማከናወን ይጠበቅባቸዋል። 

የዘንድሮ የብሄሮች ብሄረሰቦችና ሕዝቦች ቀን መሪ ቃል ‹‹ኅብረ ብሄራዊ አንድነት ለዘላቂ ሰላማችን›› የሚል ነው። 
ዘላቂ ሰላም ለልማት ወሳኝ እንደመሆኑ ብሄሮች ብሄረሰቦችና ህዝቦች ለዘላቂ ሰላም የበኩላቸውን ሚና መወጣት 
ይኖርባቸዋል!

 ሜላት ኢያሱ

ኢትዮጵያውያን ዥጉርጉሮች ነን፤ በአንድ በኩል 
የተለያየ ቋንቋን፣ ባህልን ፣ ወግና ሥርዓትን እንዲሁም 
ሃይማኖትን ይዘን በአንድ ሰንደቅ ዓላማ ስር የምንኖር 
ሕዝቦች ስንሆን፤ በሌላ በኩል ተቻችለንና ተደጋግፈን 
ከመኖር ባለፈ በደምና በሥጋ ተጋምደን፣ ስለሀገራችን 
ጉዳይ እንደ አንድ ሰው እያሰብን የምንኖር ነን።

ስለ ዳር ድንበሯ እና ስለ ክብሯ እንደአስፈላጊነቱ  
የሕይወት መስዋዕትነት እየከፈልን በአንድ ጉድጓድ  
የምንቀበር፣ በእንዲህ ዓይነት የጋራ ተጋድሎ ዓለምን 
ያስደመመ የጋራ ታሪክ ያስመዘገብን ፣ የቀደምት ስልጣኔ 
ባለቤቶች ፣የሰው ዘር መገኛ እና የተፈጥሮ ጸጋ ባለቤቶች 
ነን።

የቋንቋ ፣ የብሔር ፣ የባህል ፣ የሃይማኖት ልዩነቶቻችን 
የአንድነታችን መሠረቶች ናቸው። ልዩነቶቻችን እንደ 
ጥለት ክር ኅብር ፈጥረው ኅብረ-ብሔራዊ አንድነታችንን 
የሚያስጌጡልን ውበቶቻችን የሚያደምቁልን ናቸው እንጂ 
የሚያራርቁን አይደሉም። ኦሮምኛ፣ አማርኛ፣ አፋርኛ፣ 
ትግርኛ ወላይትኛ ሶማሌኛ፣ ወዘተ ለየብሔረሰቡ የአፍ 
መፍቻ ቋንቋ ይሁኑ እንጂ የመላው ሕዝብ መገለጫዎችና 
የኢትዮጵያ ምልክቶች  ናቸው።      

ይህንን እውነታ የበለጠ ሕይወት ለመሥጠት 
በሚልም  "ኅዳር 29 1987 ዓ.ም የኢትዮጵያ ብሔር 
ብሔረሰቦች ሕዝቦች የጋራ መተዳደሪያችን ነው"  
ያሉትን ሕገ-መንግሥት አጽድቀዋል ።  ቀኑንም የብሔር 
ብሔረሰቦች ቀን በሚል በየዓመቱ ማክበር ከጀመርን 
ዓመታት ተቆጥረዋል። 

ሕገ መንግሥቱን አስመልክቶ የተለያዩ አዎንታዊና 
አሉታዊ አስተሳሰቦች መስተናገድ ከጀመሩም ያንን ያህል 
ዓመታት ተቆጥረዋል  ። ፌደራል ሥርዓቱ የኢትዮጵያን 
የአንድነት መንፈስ ያደከመ፤ ሰዎች ስለኢትዮጵያ ማሰብ 
ትተው ስለዘራቸውና ስለሚኖሩበት አካባቢ ብቻ 
እንዲያስቡ ያስገደደ ነው ከሚሉት ጀምሮ  ፤በሀገሪቱ 
ለሚገኙ ብሔር ፤ ብሔረሰቦችና ሕዝቦች    ማንነት  
በአደባባይ  እውቅና እንዲያገኝ ያስቻለ ነው እስከሚለው 
ድረስ ያሉ  ሀሳቦች እንደየፈርጃቸው የሚስተናገዱበት  
ነው። 

በእርግጥ የፌደራል ሥርዓት መገለጫው ልዩነትን 
በማስፋት አንድነትን ማቀጨጭ ባሆንም፤ ባለፉት 
የኢሕአዴግ አገዛዝ ዓመታት ከአንድነት ይልቅ ልዩነት 
ጎልቶ እንዲታይ የተደረገበት አሠራር እንደነበር መካድ 

አይቻልም። በኢሕአዴግ አገዛዝ ዘመን ፌደራሊዝም 
የተተገበረበት መንገድ ሰዎችን ጫፍ የረገጠ የዘረኝነት 
መንፈስ እንዲላበሱ ያደረገ በመሆኑ ዛሬ ኢትዮጵያ 
ውስጥ ለተፈጠረው ግጭት ትልቅ ምክንያት ነው 
ብለው የሚከራከሩ ሰዎች አሉ። ያም ብቻ ሳይሆን ሕገ-
መንግሥቱን ለምን በዓይናችን አየነው የሚሉ በርካቶች 
ናቸው።     

የአተገባበር ስህተት ካልሆነ በስተቀር ፌደራሊዝም 
በመሠረቱ ሰዎችን የሚለያይ ሳይሆን ለማንነት እውቅና 
የሚሰጥና  የሚያከብር ሁሉም የሀገሪቱ ብሔር ብሔረሰቦች 
በኢኮኖሚያዊ፣ በፖለቲካዊና በማኅበራዊ ጉዳዮች እኩል 
ተጠቃሚ የሚሆኑበትን ሥርዓት የሚያሰፍን ነው። 

የአንድ ሀገር ሰዎች አንድነታቸው የሚጠናከረው፤ 
ወንድማማችነታቸው እያበበ የሚሄደው፤ ሀገራቸውን 
በሙሉ ልብ የሚወዱትና  የሚያከብሩት የጋራ 
ተጠቃሚነታቸውን ሲያረጋግጡ እንደሆነ ግልጽ ነው። 
የጋራ ተጠቃሚነትን ለማረጋገጥ ሀገራት የተሻለ ነው 
ብለው ጥቅም ላይ ከሚያውሉት የመንግሥት አስተዳደር 
አንዱ ፌዴራሊዝም ነው። በአግባቡ መተግበሩ 
እንደተጠበቀ ሆኖ ማለት ነው።   

ኢትዮጵያ ውስጥ ያሉ ብሔር ብሔረሰቦች 
የሚናገሯቸውን ከሰማኒያ በላይ ቋንቋዎች ትተው በአንድ 
ቋንቋ ቢናገሩ፤ አንድ ወጥ የሆነ ባህል ብቻ ቢኖራቸው፤  
በአንድ የሃይማኖት ጥላስር እንዲገቡ ቢገደዱ 
ዝጉርጉርነታቸው ይጠፋል፤  ውበታቸው ይደበዝዛል፤ 
የፍቅር ምሳሌ ፤ የቱሪስት መስህብ፤ የሀብት ምንጭ  
መሆናቸው ይቀራል። 

የአንድነት ትርጉሙ ከሰዎች ጋር ኅብረት መፍጠርና 
በጋራ መኖር ነው።  በጋራ ለመኖር ደግሞ የጋራ እሴቶችን 
ማክበር ያስፈልጋል ። ስለዚህ ለራሳችን የምንሰጠውን 
ክብር ለሌሎችም መስጠት ስንችል አንድነታችን 
ይጠናከራል።  እርስ በእርስ መደጋገፍ ፤ መመካከር ፤ 
መቀራረብ ፤ መረዳዳት ፤ መዋደድ የሚኖረው አንዱ 
ለአንዱ የሚገባውን እውቅና ሲሰጠው ነው። ያ ካልሆነ 
እንደ ጠላትነት መተያየትና መገፋፋት መራራቅና መናናቅ 
ይመጣል። ምክንያቱም የማንነት ጥያቄ ነውና።  

ሰው በተፈጥሮው እራሱን አይጠላም። እራሱን 
የማይጠላ ሰው ደግሞ ልክ እንደ እርሱ ሌሎችም 
ለራሳቸው ቦታ እንደሚሰጡ ተረድቶ መብታቸውን 
ማክበር ይኖርበታል። በተለይ ደግሞ የመኖር መብት 
በቋንቋ የማናገር መብት ሕገ-መንግሥታዊ ብቻ ሳይሆኑ 
ተፈጥሯዊም መሆናቸውን መገንዘብ ያስፈልጋል። እዚህ 

ጋር ስለቋንቋ አፈጣጠር ሀሳባውያን እና ቁስ አካላውያን  
የሚያቀርቡትን ሀሳብ ማስታወስ የሚያስፈልግ 
ይመስለኛል።  

ሀሳባውያን ቋንቋን ለሰው ልጅ የሰጠው ፈጣሪ ነው 
ብለው ያምናሉ። በእነርሱ አረዳድ እያንዳንዱ ቋንቋ 
ፈጣሪ ለሰው እንዲግባባበት ብሎ የሠጠው የተፈጥሮ ጸጋ 
ነው ማለት ነው። ስለዚህ ቋንቋዎች በሌሎች ቋንቋዎች 
እንዳይዋጡ ማድረግና ማሳደግ የፈጣሪን ስጦታ ማክበር 
ነው ብለን እንድናስብ ያደርገናል።         

እንደቁስ አካላውያን አረዳድም ቋንቋ በሰው ልጆች 
ማኅበራዊ እንቅስቃሴ የተፈጠረ የሥራ ውጤት ነው። 
ሰዎች በተለያዩ ቦታዎች በማኅበር መሥራት ፤መኖር 
ሲጀምሩ ለመግባባት በሚያደርጉት ጥረት ምክንያት 
ቋንቋዎች ተፈጥረዋል ይላሉ። ከዚህ አንጻር ካየነውም 
ቋንቋ የዕደ ጥበብ ውጤቶቻችን ከሆኑትና እንደዓይናችን 
ብሌን ከምንሳሳላቸው ቅርሶቻችን የበለጠ እንጂ ያነሰ ዋጋ 
ሊሰጠው አይገባም ማለት ነው። ቅርሶቻችን ያለፈውን 
ዘመን ማንነታችንን የሚገልጹ እንደሆኑ ሁሉ ቋንቋንም 
እንደ ቅርስ ካየነው የብሔረሰቡን ሁለንተናዊ ገጽታ 
የሚገልጽ ስለሆነ ለንጠብቀው የሚገባ ሀብታችን ነው።       

ኢትዮጵያ የሁሉም ብሔረሰብ ውክልና ያላት የቋንቋ፣ 
የብሔር ፣ የሃይማኖት እኩልት የሰፈነባት ሀገር ስትሆን 
አንድነቷ ይረጋገጣል።  ባህላቸውን እና ቋንቋቸውን 
ጨፍልቀው አንድ ለመሆን በሚጥሩ ሕዝቦች አንድ 
ዓይነትነት እንጂ አንድነት አይረጋገጥም። በመሆኑም 
ሀገራችን አሁን ያላትን ዥጉርጉር መልክ ትታ አንድ 
ዓይነት ትሁን ማለት በርካታ ጥያቄዎችን  የሚያስነሳና 
ጭራሽ አንድነትን የሚያሳጣ ቀውስ የሚፈጥር  ነው። 
ስለዚህ ልዩነትን ማክበር በሕዝቦች መካከል ያለውን 
ችግር የሚፈታ እንጂ የሚባባስ አይደለም።  

ነገር ግን በአንዲት ሀገር ላይ የፌደራል ሥርዓትን 
ማስፈን ሲያስፈልግ መጀመሪያ ሕልውናዋ የተረጋገጠና 
ጥያቄዎችን በአግባቡ የመመለስ አቅም ያላትን ሀገር 
መገንባት ያስፈልጋል። ለዚህም አካባቢያዊ አስተሳሰብ 
ላይ ከተቸነከረ አመለካከት መውጣት ያስፈልጋል። 
የፌደራሊዝም አስተዳደር ፍልስፍናው በብሔርና 
በቋንቋ ላይ ተንጠልጥሎ በመቅረት ብሔር ብሔረሰቦችን 
አቅፋ የያዘችውን ትልቋን ሀገር መርሳት ሳይሆን የጋራ 
ተጠቃሚነትን እያረጋገጡ በሀገር ጉዳይ በጋራና በአንድነት 
መቆም  ነው።

ኢትዮጵያዊነት ነጠላ ሆኖ አያውቅም… ድርብ ድርብርብ ነው
ነፃ ሃሳብ

ፖለቲካ እና ልዩ ልዩ 

በትረ ሙሴ (መልከ ኢትዮጵ)

በኢትዮጵያ  ያሉ  ብሔር ፣ብሔረሰቦች እና  
ሕዝቦች የሀገር ምሰሶዎች ናቸው።  ምሰሶው የቆመው 
ደግሞ በፍቅርና በአንድነት መንፈስ ነው።  በምሰሶው 
ዙሪያ ሀገሪቱን ደግፈውና አድምቀው የቆሙት ባሕልና 
ሥርዓቶቻችን፣ ወግና ልማዶቻችን እንደ ማገር ናቸው።  
እናም ሀገራችን የቆመችው በእኔና በእናንተ ልዩ ልዩ 
ባሕልና ልማድ ዋልታና ማገርነት ነው ማለት ነው።  

ኢትዮጵያን መሐል አድርገን ነው የቆምነው።  
ምንም ጥርጥር የለውም ኢትዮጵያ የቆመችው ከሰማኒያ 
በላይ ብሔረሰቦችን ተደግፋ ነው።  ያቆማት ፍቅራችን 
ነው..ያጸናት አንድነታችን ነው።  በጋራ ከተጓዝን ብዙ 
በረከት ከፊታችን አለ።  የእኛን አንድነት፣ የእኛን ፍቅር 
የሚፈልጉ ብዙ ሀገራዊ በረከቶች ከፊታችን እየጠበቁን 
ነው።  የሀገር ምሰሶ እንደሆንን፣ የወገን አለኝታ እንደሆንን 
እንደተጋመድን ወደ ፊት መቀጠል ይጠበቅብናል። 

አንዳንድ ነገሮች ቀላል ናቸው..ማሰብና መመራመር 
አይጠይቁም።  ሀገር ማለት ምን ማለት እንደሆነ 
ለመረዳት ልዩ እውቀት የሚጠይቅ አይመስለኝም።  
የትኛውም ሀገር በዜጎቹ ባሕልና ወግ የቆመ ነው።  
የትኛውም ታሪክ በብሔረሰብ ሥርዓት የተጻፈ ነው።  
ሀገር ለማቆም መሠረታዊ ከሆኑ ቁም ነገሮች ውስጥ 
ቀዳሚው የብሔረሰቦች ተፋቅሮና ተቻችሎ መኖር ነው።  

ሀገራችን ኢትዮጵያ ደግሞ በዚህ የታደለች ናት።  
ከጥንት እስከዛሬ ተፋቅሮና ተዋዶ በሚኖር ማኅበረሰብ 
የተከበበች ናት።  እነዩጎዝላቪያ፣ የቀድሞዋ ሶቭየት 
ኅብረት የፈረሱት እና ታሪክ አልባ የሆኑት በልዩነታቸው 
ውስጥ መኖር ስላቃታቸው ነው።  በተቃራኒው እንደ 
ኢትዮጵያ ያሉ በብዙ የብሔር ስብጥር ውስጥ የሚኖሩ 
ሀገራት ከራሳቸው አልፈው ለሌሎች ምሳሌ የሚሆን 
የአብሮነትና የመቻቻል አንድነትን ገንብተዋል።  

ይሄ ዓለም አቀፋዊ ወንድማማችነት የመጣው 
ከእያንዳንዳችን በተዋጣ ሰላምና አንድነት፣ መቻቻልና 
አብሮነት ነው።  ሀገራችን አንዱን ጥላ አንዱን 
አንጠልጥላ ተጉዛ አታወቅም።  እዚህ የደረስነው በጋራ 
ነው።  የብቻ ታሪክ የለንም።  ታሪካችን የጋራ ነው።  
ታሪካችን ከእያንዳንዳችን የተውጣጣ ነው።  ታሪካችን 
በጋራ አስበን፣ በጋራ የጻፍንው የአብሮነት ታሪክ ነው። 

እኔና እናንተ በሀገሪቱ ያሉ ብሔር ፣ብሔረሰቦች 
ቅይጥ መልኮች ነን።  ኢትዮጵያ ውስጥ እየኖረ አንድ 
ዓይነት ብቻ የሆነ ዜጋ፣ አንድ ዓይነት ብቻ የሆነ ብሔር 
የለም።  ተጋብተን ተዋልደናል።  ተዋልደን አንድ 
ሆነናል።  ይሄ ሁሉ ባይሆን እንኳን ኢትዮጵያዊነት 
ከአንዱ ወደ አንዱ የሚተላለፍ የሰላም ወረርሽኝ ነው።  

ኦሮሞ ሆነን አማራነት የተጋባብን፣ አማራ ሆነን 
ኦሮሞነት የተላለፈብን፣ ጉራጌ ሆነን እንደ ትግራዋይ 
የሆንን፣ ትግሬ ሆነን እንደ ጉራጌ የቆምን፣ ሲዳማ ሆነን 
ወላይታነት፣ ወላይታ ሆነን ሲዳማነት የተላበስን፣ 
ጋሞ ሆነን ሌላውን ብሔር የምንመስል ብዙ ነን።  
ኢትዮጵያዊነት ቅይጥ ነው።  

ኢትዮጵያዊነት ነጠላ ሆኖ አያውቅም..ድርብ 
ድርብርብ ነው።  ራሳችንን ብንመረምር ብዙ ዓይነት 
መልክ፣ ብዙ ዓይነት ማንነት ሆነን ነው የምናገኘው።  
በኢትዮጵያ ደግ እጆች ያልታቀፍን፣ በኢትዮጵያ ቅን 
ልቦች ያልተፈቀርን አንገኝም።  

ተጠጋግተንና ተነካክተን እስከኖርን ድረስ፣ 
በአንድ ሀገርና በአንድ ታሪክ ላይ እስከቆምን ድረስ 
ሁላችንም አማራም፣ ኦሮሞም፣ ትግሬም ሌላውንም 
ብሔር ብሔረሰብ ነን።  ኢትዮጵያዊ ስንባል ዝም ብሎ 
አይደለም..በዚህ ሁሉ የብሔር ስብጥር ውስጥ አልፈን 
ነው።  

ሀበሻ ስንባል የይስሙላ አይደለም በዚህ ሁሉ 
ድብልቅ እውነት ውስጥ ተሻግረን ነው።  ማናችሁ 
ስንባል ኢትዮጵያዊ ነን ምንለው እኮ የክብር ሸማ 
ባለበሱን ብሔር ፣ ብሔረሰቦች  እና ሕዝቦች ተመጻድቀን 
ነው።    ኢትዮጵያዊ ነን የምንለው እኮ የአንድነት ካባ 
ባጎናጸፉን ወርቆቻችን ተማምነን ነው።  በዚህ ሁሉ 
ውስጥ በቅለን፣ በዚህ ሁሉ ውስጥ ቆመን፣ በዚህ ሁሉ 
ውስጥ ኢትዮጵያዊ ሆነን ነው ። ከዚህ ውጪ ምናችን 

ነው የግል? ምናችን ነው ኦሮሞና አማራ፣ ትግሬና ጉራጌ 
ብቻ ? የብቻ ኢትዮጵያዊነት የለም።  

ከዚህ ሁሉ አንድነት ውስጥ፣ ከዚህ ሁሉ 
ድብልቅልቅ ውስጥ ራስን ማውጣት ፍጹም የማይቻል 
ነገር ነው።  ከዚህ አንድ ዓይነት ፈትል ውስጥ፣ ከዚህ 
የጋራ ታሪክ ውስጥ የራስን አንድ ታሪክ መዞ ማውጣት 
ኢትዮጵያዊነትን ማጉደል ነው።  ከዛ ሁሉ ብሔር፣ 
ብሔረሰቦች እና ሕዝቦች ቅይጥ ታሪክ ውስጥ የራስን 
አንድ ታሪክ ለመምዘዝ መሞከር ኢትዮጵያን ማፍረስ 
ነው። 

እናንተ፣ እኛ ሁላችን የኢትዮጵያ ድርና ማጎች 
ነን።  የኢትዮጵያ ቀሚስ የተሰፋው በእኔና በእናንተ 
ባህልና ወግ፣ ልማድና ሥርዓት፣ ቋንቋና ዘዬ ነውና 
ከዛ ሁሉ ብዙ አይነት መርፌና ክር ውስጥ የራስን ብቻ 
መፈለግ ኢትዮጵያን ርቃኗን ማስቀረት ነው።  ለኩራት 
ሲሆን የምንለብሰው፣ ለጥላቻ ሲሆን የምናወልቀው 
ኢትዮጵያዊነት የለም። 

ኢትዮጵያዊነት የትም መቼም ለብሰነው የምንዞረው 
የኩራት፣ የጽናትና የጀግንነት መንፈስ ነው።  ዛሬ ላይ 
እንደ ሀገር ግራ የተጋባነው ይሄን የአንድነት ካባ ሲሞቀን 
እያወለቅን ሲበርደን መደረባችን ነው።  በብርዱም 
በፀሐዩም፣ በክረምቱም በበጋውም ኢትዮጵያዊነት 
ሁልጊዜም አንድ ዓይነት ነው።  ሲመቸን የምንለው 
ዜግነት የለም።  በችግሯም በደስታዋም ለሀገራችን 
ታማኝ መሆን አለብን። 

ኢትዮጵያዊነት ትርጉም የሚኖረው እንደ አሁኑ 
ባለው አስቸጋሪ የፈተና ጊዜ ላይ ከጎኗ ስንቆም ነው።  
በነፈሰበት መንፈስ ሳይሆን ለሀገርና ሕዝብ ሕልውና 
ሲባል ሰላምን፣ አንድነትን ማስቀደም ነው።  በኃይል 
ሳይሆን በጥበብ፣ በአፈሙዝ ሳይሆን በመልካም 
አንደበት ተነጋግሮ መግባባት ነው።  በልዩነታችን ውስጥ 
ያለውን ድል፣ ያለውን በረከት ማጣጣም ነው። 

 እንዳይፈታ ሆኖ የተገመደውን አንድነታችንን 
እያሰብን፣ እንዳንለያይ ሆኖ የተሳሰረውን ታሪካችንን 
እያሰብን መጥፎ ነገሮችን መጸየፍ አለብን።  ይሄ 
ሀገራችንን ከጦርነት ወደ ሰላም፣ ከእኔነት ወደ እኛነት፣ 
ከብሔር ፖለቲካ ወደ ኢትዮጵያዊ አስተሳሰብ 
የምንመልስበት ጥበብ ነው።  እናትነት መውለድ ብቻ 
አይደለም..እናትነት ማረጋገጫው የወለደቻቸውን እልፍ 
ልጆቿን የምትይዝበት መንገድ ነው።  

ልጅነት ዜግነት ብቻ አይደለም..ታማኝ እና ግብረ ገብ 
ልጅ ሆኖ መኖር ነው።  ኢትዮጵያ ሀገራችን በእናትነት 
አትታማም..ልጆቿ ይክዷታል እንጂ እሷ መልካም እናት 
ናት።  በድህነቷ ውስጥ ለሁላችንም የሚሆን ብዙ ነገር 
አላት። 

ስልጣኔ በምንም መልኩ ራስን አያስክድም።  በምንም 
መልኩ ባሕልና ሥርዓትን አይደፍርም።  በምንም መልኩ 
መረንና ራስ ወዳድ አያደርግም።  በምንም መልኩ 
ተነጋግሮ የመስማማትን ጥበብ አይሰውርም።  የዘመነ 
ጭንቅላት ከሥርዓትና ከነውር ወጥቶ አያውቅም።  
ራሳችንን መፈተሽ ይኖርብናል።  

ትልቅ ሀገርና ሕዝብ ይዘን በአንድነት መቆም 
ያልቻልነው ለምንድነው ብለን ራሳችንን መጠየቅ 
አለብን።  ሰፊ ታሪክ፣ ጥልቅ ባሕል ከቦን በችግሮች 
አዙሪት ውስጥ ሆነን የምንኖረው ለምንድነው ስንል 
እንጠይቅ።  ለብዙዎቻችን አራዳነት ሥርዓትን መተው፣ 
ነውር አለማወቅ ወይም ደግሞ ከባሕልና ወግ ያፈነገጡ 
ድርጊቶችን መከወን ይመስለናል። 

 ይሄ የዘመናዊነት ባህሪ አይደለም።  ይሄ 
በማኅበረሰባችን “ተረት ከርሞ ጥጃነት” ነው።  ስልጣኔ 
ከትላንት ሌላ መሆን፣ ከአምናው አንድ ርምጃ ፈቀቅ 
ማለት ነው።  ስልጣኔ በግብረገብነት ሀገር ማሻገር፣ 
ትውልድ መቅረጽ ነው።  ዘመናዊነት በሥርዓት ውስጥ 
መቆም ነው።  አሁን ላይ ብዙዎቻችን ስልጣኔ ሳይገባን 
በከንቱ የምንኖር ነው።  መልካም ስብዕናን ሳንላበስ 
ብሩህ ነገን የምንናፍቅ ነን።  ተነጋግረን ሳንግባባ 
ትልቅ ተስፋ የምንጠብቅ ነን።  መልካም ነገሮች ያሉት 
በመልካም አመለካከት ውስጥ እንደሆነ ገና አልገባንም።  
እንዲገባን እፈልጋለሁ..በጎ ስብዕናን ተላብሰን በጎ ሀገር 
መፍጠር ይጠበቅብናል። 

መልካም አስተሳሰብን ሳንይዝ የምንሻገረው ወንዝ፣ 
የምናሳካው ሕልምና ራዕይ የለም።  ራሳችንን በስብዕና 
ሳንገነባ የምንጀምረው ማንኛውም ነገር ጊዜያዊ ነው።  
ስብዕና የማንነት መስተዋት ነው።  ራሳችንን የምናይበትና 
የምናሳይበት..ነጸብራቃችን ነው።  ማን እንደሆንን፣ ከየት 
ተነስተን ወዴት እንደምንሄድ የምንመራበት አቅጣጫ 
ጠቋሚ መሣሪያችን ነው።  

ተቻችሎ ለመኖር አቻችሎ ያኖረን የአባቶች ሥርዓት 
ያስፈልገናል።  ዛሬ ላይ ሌላ ነን..የአባቶቻችን ፀዐዳ 
መልክ መልካችን ላይ የለም።  የአያት ቅድመ አያቶቻችን 
መልካም ነፍስ ነፍሳችን ላይ የለም..በፍቅር ያጌጡ 
የፊተኞቻችን ቅን ልቦች በልቦቻችን ላይ የሉም።  ዛሬ 
ሌላ ነን።  በወንድሞቻችን ሞትና መፈናቀል የምንደሰት፣ 
በኃጢያት የምንስቅ፣ ፈጣሪን በመርሳት የምንኖር 
እንደዚህ ነን።  

ብዙ ነገራችን አባቶቻችንን አይመስልም።  እነሱ 
የሌሎች መደነቂያ ነበሩ ዛሬ እኛ በሌሎች መደነቅ 
ግብራችን ሆኗል።  በሌሎች ሀገራት ባሕልና ወግ 
እምነትና ሥርዓት ኖረን የእኛ የሆነውን አጥተናል።  
እኛነታችንን ተነጥቀናል።  የአባቶቻችንን የአደራ መልክ 
አጠይመናል።  የሌሎችን ለብሰን፣ በሌሎች አጊጠን የእኛ 
የሆነውን ድንቅ ባሕል፣ ውብ ተፈጥሮ በርዘናል።  

የውጪውን የባዕድ አስተሳሰብ አንድ ሳይቀር 
ወስደን ብዙዎች የሚፈልጉትን ምርጡን ሀበሻነት 
ከሌላ መጤ ባህል ጋር ቀይጠነዋል።  አሁን እኛ የቱን 
እንደሆንን አናውቅም።  ብዙ ነገራችን ድብልቅ ነው።  
የራሳችን መልክ ጠፍቶብናል።  መሐል ላይ ነን..ገና 
ራሳችንን ፈልገን አላገኘነውም።  

የእውቀት ማነስ በፈጠረብን አደገኛ ተጽዕኖ 
ከሁሉም ትልቁን ራሳችንን አጥተን የሰዎች ሆነናል።  
አባቶቻችን እንዲህ አልነበሩም።  ሌሎች እየፈለጓቸው፣ 
ሌሎች እየናፈቋቸው በብዙ መፈለግ ውስጥ ኖረው ያለፉ 
ነበር።  እኛ የነሱ ልጅ ዛሬ ላይ ስልጣኔ መስሎን ሀገር 
ሸጠን ባሕል በርዘን በሀበሻና በፈረንጅኛ መካከል ላይ 
ቆመናል።  

አውሮፓና እስያ ለአንድ ወር ሄደን አማርኛ 
የሚጠፋብን።  ተወልደን ያደግንበትን ኢትዮጵያዊነት 
የምንረሳ እንዲህ ነን።  ራሳችንንም ሆነን ታሪካችንን 
ለመታደግ ጊዜው አሁን ነው።  የእኛ የሆነውን ወግና 
ባሕላችንን፣ እምነትና ሥርዓታችንን፣ ቋንቋና ልማዳችንን 
ትሩፋታችንንም በሚገባ በመጠቀም አንቆ ከያዘን 
ፈረንጅኛ አስተሳሰብ ጉራማይሌ አስተሳሰብ እንውጣ።  

ለአዲሷ ኢትዮጵያ አዲስ ሆነን መብቀል አለብን።  
የእኛ የሆነውን በመቻቻል የበረታውን የአባቶቻችንን 
እውነት በመኖር ቀጣይ ዕድላችንን እንወስን ።  ያኔ 
ምናልባት ካሰብነው የስልጣኔ ጥግ እንደርስ ይሆናል።  
ዓለምም ራሳችንን ሆነን ሲያየን በባሕላችንና 
በሥርዓታችን ተደንቆ እኛ እነሱን ለመምሰላችን ቀርቶ 
እነሱ እኛን የሚመስሉበት ጊዜ ይፈጠራል። 

ስልጣኔ ያለው ራስን በመሆንና የራስ የሆነን ነገር 
በማድነቅ ውስጥ ነው።  ወደ ኋላ ሄደን የተውነውን፣ 
የረሳነውን ማንነታችንን ማየትና መረዳት ይኖርብናል።  
ይህን ማድረግ ከቻልን አንድ ሊያደርገን የሚችል ብዙ 
ነገር አለን።  ብዙ ነገራችን የተዋረሰና የተጋመደ ነው። 
በዚህ ድብልቅ እውነት ውስጥ የአንድነት ሀሳብ እልፍ 
ነው።  በፍቅር ኢትዮጵያ ወዛችንን እንመልሰው።  
የመጣንበት፣ የበቀልንበት የአባቶቻችን ማህጸን አብሮ 
በመብላት የላመ ነው።  

ኢትዮጵያን እንደፈለግን አድርገን ልንስላት ብሩሹም 
ሸራውም እጃችን ላይ ነው።  ልብ ልንለው የሚገባ 
አንድ ነገር ቢኖር ባበላሸናት ሀገራችን ላይ የምንኖረው 
እኛና ልጆቻችን ናቸውና የዛሬ ድርጊታችን ነገም 
ይከተለናልና ምርጧን ሀገር ለመሳል ምርጥ ሰዓሊ መሆን 
ይጠበቅብናል። 

 በአባቶቻችን ስም እንጠራ።  መልካም አባት፣ 
መልካም ትውልድ አናጺና መሐንዲስም በመሆን ይቺን 
ሀገር ላቆዩልን ጥበበኛ እጆች፣ ቅን ልቦች፣ አዛኝ ነፍሶች 
ራሳችንን እናስገዛ።  ሀገራችን ጫንቃችን ላይ ናት..በፍቅር 
ካልሆነ፣ በመቻቻል ካልሆነ፣ ተነጋግሮ በመግባባት 
ካልሆነ በምንም አናሻግራትም።  

ኢትዮጵያዊነት የትም መቼም 
ለብሰነው የምንዞረው 

የኩራት፣ የጽናትና የጀግንነት 
መንፈስ ነው።  ዛሬ ላይ 

እንደ ሀገር ግራ የተጋባነው 
ይሄን የአንድነት ካባ ሲሞቀን 

እያወለቅን ሲበርደን 
መደረባችን ነው።  በብርዱም 

በፀሐዩም፣ በክረምቱም 
በበጋውም ኢትዮጵያዊነት 
ሁልጊዜም አንድ ዓይነት 

ነው።  ሲመቸን የምንለው 
ዜግነት የለም።  በችግሯም 

በደስታዋም ለሀገራችን ታማኝ 
መሆን አለብን

ሀገርኛ
ማህበራዊ

ለመሆኑ በመንግሥት አቅጣጫ፣ በግብርና ሚኒስቴር 
ፊት መሪነት ወደ ተግባር የገባው ”የሌማት ትሩፋት” 
መኖርና መሰረታዊ ፋይዳው፤ አጠቃላይ ግቡ ምንድን 
ነው? የሚለውን በአጭሩ እንመልከት።

ከሚመለከታቸው፣ በተለይም የጉዳዩ ባለቤት ከሆኑት 
የግብርና የቋማት የሚወጡ መረጃዎች እንደሚያሳዩት 
የሌማት ትሩፋት መርሓ-ግብር ሕብረተሰቡ የተመጣጠነና 
ጤናማ ይዘት ያለው ምግብ እንዲያገኝና የጥምር ግብርና 
ተግባርን የሚያበረታታ፤ የተመጣጠነ ምግብ በበቂና እና 
በጥራት በማምረት እንዲሁም በተመጣጣኝ ዋጋ ለዜጎች 
በማድረስ ሂደት የተሻለ ዕድል የሚፈጥር፤ በተለይም 
በአገሪቱ የወተት፣ የማር፣ ፍራፍሬ፣ የእንቁላልና ቀይ 
ስጋ በስፋት እንዲቀርብ በማስቻልም ትልቅ ጠቀሜታ 
ያለው፤ ተጨማሪ ገቢና የስራ ዕድል ከመፍጠር ባለፈ 
የህብረተሰቡን የአመጋገብ ስርዓት የሚያሻሽል  ነው። 

የሚመለከታቸው የስራ ሀላፊዎች እንደሚሉት፤ 
የጥናትና ምርምር ስራዎች እንደሚያረጋግጡትም ሆነ 
እኛም እንደምናውቀው አገሪቱ የበለፀገ ሀብት ባለቤት 
ነች። 

ይህ በበኩሉ ለማር ምርት፣ ለከብት ማድለብ እና 
ለዶሮ እርባታ አመቺ በመሆኑ የሌማት ትሩፉት ፕሮጀክትን 
በተሻለ ሁኔታ ተግባራዊ በማድረግ ተጠቃሚ ለመሆን 
ያስችላል። በመሆኑም፣ በሰብል ልማት ያስመዘገብነውን 
ስኬት በሌማት ትሩፋት መርሐግብር አመርቂ ውጤት 
ለማስመዝገብ የተቀናጀ ሥራ መሥራት ይኖርብናል የሚል 
አቋም በሁሉም ወገን ተይዟል።

ጠቅላይ ሚኒስትር ዐቢይ በጥቅምት ወር በአርባ 
ምንጭ ከተማ በይፋ ያስጀመሩት ‘የሌማት ትሩፋት’ 
የልማት ዘመቻ መርሐ ግብሩ ዋና አለማውም ”ሥጋ፣ 
እንቁላል፣ ማርና ወተት የቅንጦት ምግቦች ሳይሆኑ በቀላሉ 
የሚገኙ አማራጮች እንዲሆኑ ማስቻል ነው።” በሚል 
ሰፍሮ ይገኛል። በድረ-ገፃቸው የሰፈረው የዶ/ር ዐቢይ 
ሙሉ ሀሳብም፡— 

"ዛሬ በዐርባ ምንጭ ከተማ ‘የሌማት ትሩፋት’ 
የልማት ዘመቻን አስጀምረናል። ሌማት አርሶ አደሩን፣ 
አርብቶ አደሩን እና ሸማቹን የሚያገናኝ ድልድይ ነው። 
በቂ እና አመርቂ ምግብ ማግኘት ነው። በቂ የመጠን፣ 
አመርቂ የይዘት ጉዳይ ነው። በምግብ ራስን መቻል 
ከሀገር ሉዓላዊነትና ክብር ጋር ጥብቅ ቁርኝት አለው። 
የሌማት ትሩፋት ዘመቻው በቤተሰብ፣ ብሎም በሀገር 
ደረጃ በምግብ ራሳችንን ለመቻል የምናደርገውን ጥረት 
ያፋጥንልናል።" የሚል ነው። 

ጠቅላይ ሚኒስትር ዐቢይ አህመድ የመርሀ-ግብሩን 
መጀመር አስመልክተው በማህበራዊ ድረ ገፃቸው ላይ 
አስተያየታቸውን ያሰፈሩ ሲሆን፣ ”ሌማት÷ አርሶ አደሩን፣ 
አርብቶ አደሩን እና ሸማቹን የሚያገናኝ ድልድይ … በቂ 
እና አመርቂ ምግብ ለማግኘት እንዲቻል ያለመ” እንደ 
ሆነ አስፍረዋል። ”በቂ የመጠን፣ አመርቂ የይዘት ጉዳይ 
ነው፤ በምግብ ራስን መቻል ከሀገር ሉዓላዊነትና ክብር 
ጋር ጥብቅ ቁርኝት አለው። የሌማት ትሩፋት ዘመቻ 
በቤተሰብ ብሎም በሀገር ደረጃ በምግብ ራሳችንን 
ለመቻል የምናደርገውን ጥረት ያፋጥናል። መርሐ ግብሩ 
ለቀጣይ አራት ዓመታት የሚተገበር ሲሆን፣ ዋና ግቡም 
የእንስሳት ምርትና ምርታማነትን በማሳደግ የምግብ 
ዋስትናን ማረጋገጥና የምግብ ስርዓትን ማሻሻል ነው። 
… የሥራ ዕድል ፈጠራንና የወጪ ንግድ ገቢን ማሳደግ 
እንዲሁም ከውጭ የሚገባ የእንስሳት ተዋጽኦን በሀገር 
ውስጥ ለመተካት ያለመ ነው፡፡” ሲሉም አስረድተዋል።

የብልፅግና ፓርቲ ምክትል ፕሬዝዳንት አደም ፋራህ 
በደቡብ ምዕራብ ኢትዮጵያ ክልል ተገኝተው የሌማት 
ትሩፋት መርሀ ግብርን ባስጀመሩበት ወቅትም የተናገሩት 
ከዚሁ የተለየ ስላልሆነ፤ ከተሰራበት አዋጪ ነው ማለት 
ነውና መርሀ ግብሩ ሙሉ ለሙሉ ወደ ተግባር ሊለወጥ፤ 
ለዚህም፣ ”ሥጋ፣ እንቁላል፣ ማርና ወተት የቅንጦት ምግቦች 
… አይደሉምና ሁሉም ሊተባበር ይገባል ማለት ነው። 

የጅማ ዞን አስተዳዳሪ አቶ ቲጃኒ ናስር በበኩላቸው 
የሌማት ትሩፋት መርሓ ግብርን በዞኑ ለመተግበር 
ዝግጅት እየተደረገ መሆኑን ለኢትዮጵያ ዜና አገልግሎት 
የገለፁ ሲሆን፣ 2 ሚሊዮን የዶሮ ጫጩቶች ለማህበራት 
ለማቅረብ እየተሰራ መሆኑን ገልጸው የሌማት ትሩፋትን 
የሚያጠናክሩ ሌሎች የግብርና ስራዎችም የሚከናወኑ 

ግርማ መንግሥቴ

መሆናቸውን ተናግረዋል፤ ”ዞኑ ለማር ምርት፣ ለከብት 
ማድለብ እና እርባታ እንዲሁም ለዶሮ እርባታ አመቺ 
በመሆኑ የሌማት ትሩፉት ፕሮጀክትን በተሻለ ሁኔታ 
እንተገብረዋለን” ሲሉም አረጋግጠዋል።

የጅማ ዞን የግብርና ጽሕፈት ቤት ሀላፊ አቶ መሀመድ 
ጣሀ አባፊጣ በበኩላቸው መርሓ ግብሩን ለማጠናከር 
በግብርና ዘርፍ ማሕበር የተደራጁ ወጣቶች በዶሮ 
እርባታ ላይ አተኩረው እንዲሰሩ የሚደረግ መሆኑን 
አስረድተዋል። 

በዚሁ በያዝነው ወር በሲዳማ ክልል፣ በሸበዲኖ 
ወረዳ፣ በፉራ ቀበሌ ”የሌማት ትሩፋት”ን የማስተዋወቅ 
መርሐ-ግብር የሲዳማ ክልል ርዕሰ መስተዳድር ደስታ 
ሌዳሞን ጨምሮ የፌደራል እና የክልል ከፍተኛ የሥራ 
ኃላፊዎች ተካሂዶ እንደ ነበር ይታወሳል። 

መርሐ-ግብሩ እንደሀገር የሌማት ትሩፋት ሥራዎችን 
ለማሳካት የተያዘውን ውጥን ከግብ ለማድረስ ያለመ 
መሆኑ፤ ሁለንተናዊ የቤተሰብ ብልጽግና ለማረጋገጥ 
ምቹ ሁኔታን የሚፈጥር እንደ ሆነ … በመርሀ ግብሩ ላይ 
ተገልጿል።

ይህ ”የሌማት ትሩፋት” ፕሮግራም በእንስሳትና አሳ 
ሀብት፣ በአቮካዶ ምርት፣ በንብ ማነብ፣ በወተት፣ በቡና 
ልማትና ሌሎች የልማት ስራዎች ውጤታማ የሚያደርግ 
መሆኑም ተነግሯል። የማር፣ የዶሮ፣ የወተትና ሌሎች 
ምርቶችን ለማምረትም ምቹ በመሆኑ አምራች ሀይሉ 
በሙሉ አቅም መሥራት የሚገባው መሆኑም እንደዛው። 
ወደ ኦሮሚያ እንሂድ።

በኦሮሚያም የሌማት ትሩፋት መርሀ ግብር ይፋ 
የተደረገው በዚሁ ወር ነው። በስነስርአቱ ላይ የተገኙት 
የኦሮሚያ ክልል ርዕስ መስተዳደር ሽመልስ አብዲሳ 
የሌማት ትሩፋት መርሐ-ግብር የተመጣጠነ ምግብ 
ዋስትናን በማረጋገጥ አምራች ዜጎችን ለማፍራት አጋዥ 
በመሆኑ በትኩረት መስራት እንደሚገባ አሳስበዋል።

”የአዲስ  አበባ  ከተማ  አስተዳደር ከንቲባ ወ/ሮ   
አዳነች  አቤቤ  በሶማሌ  ክልል የሌማት ትሩፋት  
እንቅስቃሴን ማስጀመሪያ ሥነስርዓት ላይ ተገኝተዋል፡፡
”  የሚል ዜና መታወጁንም እዚህ ላይ ማስታወሱ ተገቢ 
ሲሆን፣ ”የከተማ   አስተዳደሩም  ለክልሉ  የሌማት  ትሩፋት   
እንቅስቃሴ  110  የውሃ  ፓምፖችን  ድጋፍ  አድርጓል፡
፡” የሚለውን፤ እንዲሁም” እንደ  ሀገር  የተጀመረውን  
የሌማት  ትሩፋት  እንቅስቃሴ በሁሉም አካባቢ ወደ 

ተግባር መለወጡን የሚያሳይ ነው፡፡ 
”የሌማት ትሩፋት በሁሉም የክልሉ አካባቢዎች 

ተደራሽ እንደሚሆን የአማራ ክልል መንግሥት 
አስታወቀ።” ከሚለው ጋር ለአየር በቅቶ የነበረው 
”የኢፌዴሪ የሕዝብ ተወካዮች ምክር ቤት አፈ ጉባኤ 
ታገሰ ጫፎ፣ የአማራ ክልል ርእሰ መሥተዳደር ይልቃል 
ከፋለ (ዶ/ር) እና ሌሎች ከፍተኛ የፌዴራልና የክልል 
የመንግሥት የሥራ ኀላፊዎች በተገኙበት የሌማት ትሩፋት 
የማስጀመሪያ መርኃ ግብር በአዊ ብሔረሰብ አሥተዳደር 
በቻግኒ ከተማ” ተካሄደ የሚለው ሲሆን፤ ከዚህ መረዳት 
የሚቻለው ”የሌማት ትሩፋት” ፕሮግራም ልዩ ትኩረትን 
ያገኘ ብቻ ሳይሆን አስፈላጊው ዝግጅት ሁሉ ተደርጎበት 
ተግባራዊ ሊደረግ የታሰበ ፕሮጀክት መሆኑን ነውና ጉዳዩ 
የዋዛ አይደለም ማለት ነው።

በስነስርአቱ ላይ ዶ/ር ይልቃል ከፋለ እንደተናገሩት 
ኢትዮጵያ በሁሉም ዘርፎች ፀጋ ቢኖራትም እስካሁን 
በምግብ እራስን አለመቻሏ ያስቆጫል። ችግሩን ለመቅረፍ 
አዲስ አሠራር መዘርጋት አለበት። ከእነዚህ አሠራሮች 
ውስጥ አንዱ የሌማት ትሩፋት ትግበራ ሲሆን፣ የሌማት 
ትሩፋትን ለማሳካት ከፍተኛ ጥረትና ትግልን ይጠይቃል። 
አዳዲስ ቴክኖሎጂዎችን መጠቀም፣ የአሠራርና 
የአስተሳሰብ ለውጥ ማምጣት ተገቢ ነው። በክልሉ የሌማት 
ትሩፋት ስኬታማ እንዲሆን በተለይ አመራሩና ባለሙያው 
በትኩረት ሊሠሩ የግድ ሲሆን፤ አርሶአደሮች የእንስሳት 
አረባብ ዘዴን ማሻሻል፤ መላው የክልሉ ሕዝብም ተባባሪ 
ሊሆን ይገባል።

ጠ/ሚ/ር ዐቢይ አህመድ በአዲስ አበባ፣ ሲግናል 
ተብሎ በሚጠራው አካባቢ አንድ እናት (ወይዘሮ አበራሽ 
ዋቅጅራ) በመኖሪያ ግቢያቸው በአትክልት ልማትና 
በእንስሳት እርባታ እያከናወኑት ያለውን ሥራ (አትክልት፣ 
የዶሮና ከብት እርባታ፣ የንብ ማነብና ሌሎችም ስራዎችን) 
በጎበኙበት ወቅት ”በአረንጓዴ ልማትና የሌማት ትሩፋት 
የተጀመሩ የልማት ሥራዎችን በማጠናከር በምግብ ራስን 
ለመቻል የሚደረገውን ጥረት ማሳካት ይገባል” በማለት 
ከተናገሩበት ጊዜ ጀምሮ ፕሮጀክቱ ልዩ ትኩረትን ያገኘ 
ሲሆን፣ በመላው አገሪቱ የማስፋፋት ስራውም ተጠናክሮ 
ስለ መቀጠሉ ምክንያት ሆኗል።

በምግብ ራስን ለመቻል እንደ አገር ትልቅ ቦታ 
ተሰጥቶታል ያሉት ጠቅላይ ሚኒስትሩ ባለፉት አራት 
ዓመታት በአረንጓዴ ልማት የተከናወኑ የልማት 

ሥራዎችንና በቅርቡ የተጀመረውን የሌማት ትሩፋት 
ጠቅሰዋል። በመኖሪያ ግቢያቸው ከጓሮ አትክልት ልማት 
ባለፈ በእንስሳት እርባታ የወተት፣ እንቁላልና ማር ምርቶች 
እያከናወኑ ያሉት እናት ለበርካቶች አርዓያነት ያለው 
ተግባር መሆኑን፤ በሁሉም አካባቢዎች የራስን ምግብ 
የማምረት ሥራዎች ባህል ሆነው ከቀጠሉ በቤተሰብ፣ 
በአካባቢ አልፎም በአገር ደረጃ የምግብ ፍጆታን 
ለማሟላት እንደሚጠቅምም ገልጸዋል። 

በርካታ ፍላጎቶች ባሉበት ዓለም ውስጥ በምግብ 
ራሳችንን ካልቻልን ተጎጂዎች እንሆናለን ያሉት ጠቅላይ 
ሚኒስትሩ በአረንጓዴ ልማትና የሌማት ትሩፋት የተጀመሩ 
የልማት ሥራዎችን በማጠናከር በምግብ ራስን ለመቻል 
የሚደረገውን ጥረት ማሳካት እንዳለብን ተናግረዋል። 
በኢትዮጵያ በምግብ ራስን ለመቻል በሚደረገው 
ጥረት በአረንጓዴ ልማት፣ በስንዴ፣ ሩዝና ሌሎችም 
የግብርና ምርቶች ስኬታማ ተግባራት በመከናወን ላይ 
መሆናቸውንም ገልፀዋል። 

”ስለ መርሀ-ግብሩ ምሁራኑስ ምን ይላሉ?” የሚለውን 
እንደ መውጫ እንጠቀምበትና ጽሑፋችንን እናጠቃልል።

የዘርፉ ምሁር ፕሮፌሰር አለማየሁ ረጋሳ (በግብርና 
ሚኒስቴር የእንስሳት ሃብት አማካሪ ናቸው) በማህበራዊ 
ገፃቸው ላይ ”ጥቂት ስለ የሌማት ትሩፋት” በሚል ርእስ 
የሚከተለውን አስፍረዋል፤

ሀገራችን ሰፊ የእንስሳት ሃብት ባለቤት ብትሆንም 
ከዘርፉ ማግኘት ያለባትን ጥቅም እያገኘች እንዳልሆነ 
ይታወቃል፡፡ ለዘመናት የእንስሳት ሀብታችንን 
ከአህጉራችንና ከዓለም ሀገራት ጋር በቁጥር ደረጃ ብቻ 
እያወዳደርን ደረጃችንን ስንገልፅ ቆይተናል፡፡ ምርትና 
ምርታማነቱን ስንመለከት ግን ከምንም የማይገባና እጅግ 
ብዙ ሥራዎችን ገና መስራት እንዳለብን እንገነዘባለን፡፡ 
ለምሳሌ ከዚህ ሴክተር የሚገኘው የወተት፣ ስጋ፣ እንቁላል 
እና ማር ምርት ከህዝብ ብዛት ፍላጎት አንጻር በጣም 
ዝቅተኛና ዋጋውም በየጊዜው እየናረ በመምጣቱ መመገብ 
ሣይሆን መቅመስ እያዳገተ መጥቷል፡፡ በተጨማሪም 
ከዘርፉ ሊገኝ የሚችለውን የውጪ ምንዛሪ መጠቀም 
አልተቻለም። እንደ ባለሙያ በተለያዩ ጊዜያት የዚህ ዘርፍ 
መድከምና ምርታማነት መቀነስ ምክንያት “የእንስሳት 
ዘርፉ በቂ ትኩረት አለማግኘት ነው” የሚባለውን ንግግር 
ስንሰማና ስንናገር ቆይተናል፡፡

 አሁን ግን መንግስት ይሄንን እምቅ የእንስሳት 
ሀብታችንን ለመጠቀም በሚያስችል መልኩ “የሌማት 
ትሩፋት” የሚል ሀገራዊ መርሀ-ግብር በመቅረፅ ያስጀመረ 
ሲሆን መርሀ-ግብሩ የሚያተኩረውም (prioritized 
commodities) በወተት ልማት፣ የዶሮ እርባታ እና 
የማር ልማት (Dairy, Poultry & Honey) ላይ ነው፡፡ 
ይህም ተያያዥነት ያላቸውን የመኖ፣ የእርባታ፣ የጤና እና 
የመሳሰሉትን ስራዎች ያካተተ ምሉዕ የሆነ መርሀ-ግብር 
ነው፡፡

 “ሁሉንም እየሰራን የተወሰኑ ጉዳዮችን ቅድሚያ 
በመስጠት በትኩረት እንሰራልን” በሚል መርህ መሠረት 
ወተት፣ ዶሮ እና ማር በዚህ መርሀ-ግብር ትኩረት 
ያገኙ ቢሆንም የተቀሩትን ጉዳዮች በታቀደው መደበኛ 
የስራ ሂደት የማከናወኑ ተግባር ይቀጥላል ማለት ነው፡
፡ ክንውኑን በተመለከተ ከመንደርና ቀበሌ ልየታ ጀምሮ 
እስከ ፌደራል መስሪያ ቤቶች ድረስ የተቀናጀና የተናበበ 
አሰራር የተዘረጋለት በመሆኑ ሂደቱ ይበልጥ ግልፅ እየሆነ 
ይሄዳል፡፡

 ስለዚህ ይህ የመንግሰት ትኩረት የሆነው መርሀ-
ግብር፤ እኛን የዘርፉ ባለሙያዎችን የድርሻችንን 
ለመወጣት፤ ማለትም፣ ዘርፉን ከዘገምተኛ እድገት 
በፍጥነት ለውጥ እንዲመጣበት ለማድረግና በቁጥር ብቻ 
ሳይሆን በጠቀሜታውም የላቀ ደረጃ በማድረስ የአርብቶና 
አርሶአደሩን ሕይወት የምንለውጥበት፤ እንዲሁም፣ 
መላውን ህዝብና ሀገርን ተጠቃሚ የሚናደርግበት 
መልካም አጋጣሚ ነው ብዬ አምናለሁ፡፡ 

እኛም እንላለን፤
ሰላም አይለየን!!! 
ያሰብነውን ያሳካልን!!! 
ገበታችን በሥጋ፣ በእንቁላል፣ በማርና ወተት ግጥም 

ይበል!!!
ሌማታችን ሙሉ ይሁን!!! 
አሜን!!!

 

የሌማት ትሩፋትና በረከቶቹ  

ወጣቶች  
ማህበራዊ 

ፎ
ቶ

፡-
 በ

አ
ስ

ና
ቀ

 ፀ
ጋ

ዬ
፤

አስናቀ ፀጋዬ

ወጣት አቤል ኃይለ ጊዮርጊስ ባሙቡ ላፕስ የተሰኘ 
በማኅበራዊ የሥራ ፈጠራ ላይ የተሠማራ ድርጅት 
መሥራችና ሥራ አስኪያጅ ነው ። ውልደቱና ዕድገቱ 
እዚሁ አዲስ አበባ ነው ። ከአዳማ ዩኒቨርስቲ በውድ 
ቴክኖሎጂ የመጀመሪያ ዲግሪውን አግኝቷል ። የሁለተኛ 
ዲግሪውን ደግሞ በኮንስትራክሽን ምሕንድስናና ኧርባን 
ፕላኒንግ ከአዲስ አበባ ዩኒቨርሲቲ ተቀብሏል ። 

የዩኒቨርሲቲ ትምህርቱን ካጠናቀቀ በኋላ ሥራ 
ሲጀምር የተለያዩ ችግሮችን ይመለከት ነበር ። ከነዚህ 
ውስጥ አንዱ በኢትዮጵያ ውስጥ ያሉ አካል ጉዳተኞች 
ብዛት ከ1 ነጥብ 4 ሚሊዮን በላይ መሆናቸውና በዚህ 
ቁጥር ልክ አካል ጉዳተኞችን ሊያግዙ የሚችሉ ተሽከርካሪ 
ወንበሮችና ሌሎች መሣሪያዎች አለመኖር ነበር  ። 
ይህንን ችግር ለምንድን ነው መፍታት የማልችለው? 
በሚል ተነሳሽነት ጥናቶችን ማካሄድ ጀመረ ። 

ይህን ጥናት በሚያካሂድበት ግዜ ቀርክሃ ኢትዮጵያ 
ውስጥ ካሉ የተፈጥሮ ሀብቶች ውስጥ አንዱ መሆኑንና 
ነገር ግን እስካሁን ድረስ በአግባቡ ጥቅም ላይ እየዋለ 
እንዳልሆነ በሌላ ጥናት አረጋገጠ ። እንደውም ጥናቱ 70 
ከመቶ የሚሆነው የአፍሪካ የቀርክሃ ሀብት በኢትዮጵያ 
እንደሚገኝ ጥናቱ አመላከተው ። ሆኖም ሀገሪቷ 
እየተጠቀመችበት እንዳልሆነ ተረዳ ።   

ከዚህ ክፍተት በመነሳት ማኅበራዊ ችግሮችን 
ለመፍታትና ያለውን እውቀት ለመጠቀም ሀገር በቀል 
እውቀትን ለሀገር በቀል መፍትሔ በሚል በራሱ 
ተነሳሽነት ከቀርክሃ የአካል ጉዳተኞች ተሽከርካሪ ወንበር 
መሥራት ጀመረ ።  

የመጀመሪያውን የአካል ጉዳተኞች ተሽከርካሪ 
ወንበር ዲዛይን ሲሠራ በሥራው ላይ የተለያዩ ክፍቶች 
ነበሩ  ። እነዚህን ክፍተቶች በማየት በአውሮፓ፣ 
አሜሪካ፣ እስያና አፍሪካ በሚገኙ ሀገራት ሄዶ አጫጭር 
ስልጠናዎችንና የልምድ ልውውጦችን አድርጓል ። 
ይህንኑ እውቀት ወደሀገር ውስጥ ይዞ በመምጣት እርሱ 
ካለው እውቀት ጋር በማጣጣም ወደሥራ ለመግባት 
ሞክሯል ። 

ወጣት አቤል ከአራት ዓመት በፊት አራት ኪሎ 
አካባቢ አንድ በመንገድ ላይ እየተንፏቀቀ የሚሄድ 
ልጅ ተመልክቶ ራሱን በልጁ ቦታ ሆኖ ሳለ ። ብዙ 
ሕልምና ሀሳብ ያለው ወጣት ተሽከርካሪ ወንበር 
በማጣት ምክንያት የሚፈልግበት ቦታ ሳይደርስ 
ሕልሙ ሲጨናገፍበት ታየው ። ከዚህ አንፃር ቀርክሃን 
በመጠቀም ለአካል ጉዳተኞች አመቺ የሆነ ተሽከርካሪ 
ወንበር መሥራት እንዳለበት ተሰማው ። 

የአካል ጉዳተኞች ተሽከርካሪ ወንበር ከቀርክሃ 
ለመሥራት ሃሳብ የነበረው ቢሆንም ሥራውን የጀመረው 
ግን አነስተኛ የቀርክሃ ውጤቶችን በመሥራት ነበር ። 
ሆኖም የፈጠራ ሥራ የሚያወዳድሩ ድርጅቶች ጋር 
በመሄድ በዚሁ የቀርክሃ ሥራ ተወዳድሮ በማሸነፉ 
ድርጅቱን ለማቋቋም የሚያስችል ገንዘብ አገኘ ።  ይህንኑ 
ገንዘብ በመጠቀም ‹‹ባሙቡ ላፕስ›› የተሰኘ በማኅበራዊ 
የሥራ ፈጠራ ላይ የተሠማራ ድርጅት አቋቁሞ ወደሥራ 
ገባ ። በሂደት በሚሠራቸውና በሚሸጣቸው የቀርክሃ 
ውጤቶች የድርጅቱን ዘላቂነት ማረጋገጥ ቻለ፡፡

ወጣት አቤል በአሁኑ ወቅት የሚያመርታቸው 
የአካል ጉዳተኞች ተሽከርካሪ ወንበሮች ከቀርክሃ 
የሚሠሩ እንደመሆናቸውና ሃሳቡም አዲስ በመሆኑ 
ከመደበኛው ተሽከርካሪ ወንበር ለየት ያደርጋቸዋል ። 
ቀርክሃ ደግሞ ከብረት የተሻለ ጥንካሬ ያለው በመሆኑ 
ምርቶቹ ረጅም ግዜ ሊያገለግሉ የሚችሉ ናቸው ። 
በኢትዮጵያም የመጀመሪያው ምርት ነው ። ሌሎች 
የአፍሪካ ሀገራትም ከቀርክሃ እንደዚህ አይነት ምርት 
አልሠሩም ። ለዚህም ሀገር አቀፍና ዓለም አቀፍ የፈጠራ 
ባለቤትነት መብት ማረጋገጫ አግኝቷል ።   

ከዚህ ባሻገር አንድ አካል ጉዳተኛ ገንዘብ ቢኖረው 
እንኳን ተሽከርካሪ ወንበሮችን በቀላሉ ለማግኘት 
አይችልም ። ከዚህ አንፃር ምርቱ በተለይ የተደራሽነት 
ችግርን ፈቷል ። ከዋጋ አንፃርም ከውጪ ሀገር ከሚገባው 
ምርት ከግማሽ በታች ይቀንሳል ። 

‹‹የአካል ጉዳተኞች ተሽከርካሪ ወንበሮችን ከቀርክሃ 
ማዘጋጀት ስጀምር በርካታ ችግሮች ገጥመውኛል›› 
የሚለው ወጣት አቤል፤ ከነዛ ውስጥ አንዱ ሰዎች 

ቀርክሃን እንደ ችግር መፍቻ

ለቀርክሃ ያላቸው ዝቅተኛ አመለካከትና ግንዛቤ እንደነበር 
ይገልፃል ። ኅብረተሰቡ ከዚህ በፊት በቀርክሃ የተሠሩ 
ተሽከርካሪ ወንበሮችን አለማየቱና ሥራው አዲስ መሆኑ 
ለምርቱ ያላቸው አመለካከት ዝቅ እንዲል ማደረጉንም 
ይጠቁማል ። ነገር ግን በሂደት በርካታ አካል ጉዳተኞች 
ምርቱን መጠቀም ሲጀምሩ አመለካከታቸው በጥቂቱም 
ቢሆን እየተሻሻለ እንደመጣ ይናገራል ። በምርቱ 
ላይ የሚሰጡት አስተያየትም እያበረታው እንደመጣ 
ይጠቅሳል ። 

ድርጅቱ በአሁኑ ግዜ ከሕፃናት እስከ አዛውንቶች 
ድረስ የተለያዩ መጠንና ዋጋ ያላቸው የአካል ጉዳተኞች 
ተሽከርካሪ ወንበሮችን ያመርታል ። ይህም ከዚህ 
በፊት የአካል ጉዳተኞች ባለባቸው የአካል ጉዳት ልክ 
ተሽከርካሪ ወንበሮችን የማግኘት ችግር በከፍተኛ ደረጃ 
ቀርፏል ። 

ተሽከርካሪ ወንበሮቹ በአብዛኛው በእጅ የሚሠሩ 
እንደመሆናቸው ማሽን እንደሚሠራቸው የአካል 
ጉዳተኛ ወንበሮች የተዋጣላቸው ሊሆኑ አይችሉም ። 
በሂደት ግን ድርጅቱ የሚፈለገውን ጥራትና ትክክለኛነት 
ያሟሉ ተሽከርካሪ ወንበሮችን ለማምረት ከፍተኛ ጥረት 
እያደረገ ይገኛል ። 

ድርጅቱ በዋናነት መንግሥታዊና መንግሥታዊ 
ካልሆኑ ድርጅቶች ጋር በመተባበር የሚሠራ ሲሆን 
በተለይ አካል ጉዳተኞች ላይ አተኩረው ለሚሠሩት 
በትእዛዝ ምርቶቹን ሠርቶ ያስረክባል ። 

ከቀርክሃ የሚዘጋጁ የአካል ጉዳተኛ ተሽከርካሪ 
ወንበሮችን ለማምረትም ድርጅቱ በቅድሚያ ጥሬ 
እቃውን /ቀርክሃውን/ በሚፈልገው ስፋትና መጠን 

ከቆላና ደጋው የሀገሪቱ አካባቢ ገዝቶ ያመጣል ። ቀርክሃ 
በባህሪው የጣፋጭነት ባህሪ ያለው በመሆኑና ለነብሳት 
ተጋላጭ በመሆኑ በትክክል ለመቆረጥ የደረሰ ቀርክሃን 
ነው ገዝቶ የሚቀበለው ። ቀርክሃውን ገዝቶ ካመጣም 
በኋላ ኬሚካል በመጠቀም የቀርክሃውን ደህንነት 
ይጠብቃል ። ከዚህ በኋላ ነው ቀርክሃውን በማድረቅ 
ወደ ምርት የሚገባው ። ይህንኑ ለመተግበር የሚችሉ 
ድርጅቱ ያሰለጠናቸው ሠራተኞች አሉት ። 

ሥራው ተፈጥሮ ተኮር እንደመሆኑ ተቀባይነቱ 
አጠያያቂ እንዳልሆነ የሚናገረው ወጣት አቤል፤ 
ከእርሱ ባለፈ ሌሎች ወጣቶችንም የሚያነሳሳ እንደሆነ 
ይገልፃል።  ነገር ግን ሥራውን አጠናክሮ ለመሥራት 
ድጋፍ እንደሚያስፈልግ ይጠቁማል ። በተለይ የአካል 
ጉዳተኛ ተሽከርካሪዎቹ ጎማዎች በሀገር ውስጥ የሚመረቱ 
ባለመሆናቸውና ከውጪ ለማስመጣት ደግሞ የውጪ 
ምንዛሪ ቀረጥ የሚጠይቁ እንደመሆናቸው ሥራው 
እንደማኅበራዊ ኃላፊነት ታይቶ ድጋፍና ማበረታቻ 
ሊደረግለት እንደሚገባ ያሳስባል ። 

ነገር ግን ደግሞ በኅብረተሰቡና በተጠቃሚው 
በኩል ያለው ግብረ መልስ ቀላል ባለመሆኑ ሌሎች 
የቀርክሃ ውጤቶችን ለመሥራት ይበልጥ የሚያነሳሳ 
መሆኑን ይጠቁማል ። ይህንንም ተከትሎ ድርጅቱ 
ከአካል ጉዳተኛ ተሽከርካሪ ወንበሮች በተጨማሪ 
በቀርክሃ ብስክሌት እየሠራ እንደሚገኝም ይጠቅሳል። 
ድርጅቱ የሠራቸው ብስክሌቶች በዓለም አቀፍ 
ደረጃ ለውድድር በአንዳንድ ሀገራት ላይ ጥቅም ላይ 
እንደዋሉም ይናገራል።  

ድርጅቱ ብስክሌትን የሚያመርትበት ምክንያት 

መንግሥት ከያዛቸው የአስር አመት እቅዶች ውስጥ 
አንዱ የሆነውን ሞተር አልባ ትራንስፖርት አገልግሎትን 
ለመደገፍ መሆኑን ወጣት አቤል ይገልፃል ። ብስክሌትን 
ማምረትና ሰዎች ብስክሌት እንዲጠቀሙ ማበረታታት 
ደግሞ የድርጅቱ ኃላፊነት መሆኑን ይጠቁማል ። 
ብስክሌትን ከቀርክሃ ማምረት እንደሚቻል ማሳየትም 
የድርጅቱ ዓላማ መሆኑንም ይጠቅሳል ። 

በተለያዩ ሚዲያዎች በመቅረብ ብስክሌቱን 
የማስተዋወቅ ዕድል እንደነበረውም ተናግሮ፤ የሰው 
ፍላጎት ከእርሱ ዝግጅት በላይ መሆኑን ይገልፃል ። 
እንደውም በአሁኑ ግዜ ድርጅቱ ማምረት ከሚችለው 
አቅም በላይ ትዕዛዞች እንደሚመጡም ነው የሚናገረው ። 
ይህን ለማድረግ ደግሞ ከመንግሥትም ሆነ መንግሥታዊ 
ካልሆኑ ድርጅቶች ድጋፍ እንደሚያስፈልግ ይጠቁማል። 
ከሀገር ውስጥ ፍላጎት በዘለለ የብስክሌቶቹን ፍሬሞች 
ወደውጪ ሀገር ለመላክ ድርጅቱ ውል ማሰሩንም 
ይናገራል ።   

የአካል ጉዳተኞች ተሽከርካሪ ወንበሩ ብዙም ትርፍ 
የማይገኝበት በመሆኑና አካል ጉዳተኛ ማኅበረሰቦችን 
ለመደገፍ ስለሚመረት ብስክሌቱ ለንግድ ዘርፍ ይበልጥ 
የሚውል መሆኑንም ነው የሚጠቁመው ። ከብስክሌት 
ማምረት ሥራው የሚገኘው ትርፍ ለተሽከርካሪ ወንበሩ 
ምርት ዘላቂነት ጠቃሚ ሆኖ እንደሚያገለግልም ነው 
የሚናገረው ። 

ሌሎች የፈጠራ ሀሳቦችንም በቀርክሃ ሥራ 
ላይ ካሰለጠናቸው ወጣቶች ጋር በመሆን እየሠራ 
እንደሚገኝም ያስረዳል ። ጥሬ እቃውን /ቀርክሃውን/ 
ከሚያቀርቡት ገበሬዎች ጀምሮ እስከሽያጩ ድረስ 
በቋሚነትና ጊዜያዊነት ለሚሠሩ ሰዎች የሥራ እድል 
መፍጠሩንም ይጠቁማል ። በዚህ ቀርክሃ ሥራ እስካሁን 
ድረስ እስከ 50 የሚሆኑ ሰዎች እንደሚሳተፉም 
ይገልፃል። ድርጅቱ በሚያመርትበት ቦታ ላይ ደግሞ 
አምስት ሰዎች በቋሚነት እንደሚያገለግሉ ይናገራል ። 

በቀርክሃ ልዩ ልዩ የፈርኒቸር ውጤቶችን 
የሚያመርቱ በርካቶች በመሆናቸው በዚኛው ዘርፍ 
ላይ ድርጅቱ የመግባት ፍላጎት እንደሌለውና ከዚህ 
ይልቅ ለየት ባሉ የቀርክሃ የፈጠራ ውጤቶች ላይ 
አተኩሮ መሥራት እንደሚፈልግም ነው ወጣት አቤል 
የሚያስረዳው ። ሥራው ንግድ ብቻ ባለመሆኑና የልብ 
ግንኙነትም ያለው በመሆኑ አዳዲስ ነገሮችን ባልታየ 
አንግል የመሥራት ፍላጎት እንዳለውም ይገልፃል ። 
ከዚህ አንፃር በነባር የቀርክሃ ሥራዎች ላይ ማተኮር 
እንደማይፈልግ ይናገራል። 

ድርጅቱ በአሁኑ ግዜ በአነስተኛ ቦታ ላይ ከቀርክሃ 
የአካል ጉዳተኛ ተሽከርካሪ ወንበሮችንና ብስክሌቶችን 
እያመረተ ይገኛል ። ያሉት ሠራተኞችም ጥቂት ናቸው። 
በቅርቡ ለሥራው የሚያገለግሉ ማሽኖች ከአንድ 
መንግሥታዊ ካልሆነ ድርጅት በድጋፍ ተገኝተዋል። 
ከዚህ አንፃር የድርጅቱ ቀጣይ እቅድ ማሽኖቹን 
ተክሎ ደረጃቸውን የጠበቁ ምርቶችን ማምረት ነው ። 
ሥራዎችንም ከእጅ ንክኪ የፀዳ ማድረግ ነው ። በርካታ 
ሰዎችን በመቅጠር ብዙ ምርቶችን በማምረት ማኅበራዊ 
ኃላፊነትን ለመወጣት ድርጅቱ ውጥን ይዟል ። 

የድርጅቱን ቀጣይ ውጥን እውን ለማድረግና ቋሚ 
የሆነ ብሎም ለሀገር የሚጠቅም ሀብት ለመፍጠር 
የመሥሪያ ቦታ እጅግ አስፈላጊ በመሆኑ ይህን የመሥሪያ 
ቦታ ቢመቻች መልካም ነው ይላል ወጣት ቢኒያም ። 
ምርቱን ለማምረት የሚያስፈልጉ አንዳንድ ጥሬ እቃዎች 
ሲገቡም ከቀረጥ ነፃ ማበረታቻ መደረግ እንዳለበትም 
ያመለክታል ። ለዚህም የመንግሥት ድጋፍ አስፈላጊ 
መሆኑን ይጠቁማል ።   

‹‹እንደሀገር በርካታ ችግሮች እንደመኖራቸው 
መጠን በርካታ ዕድሎችም እንዳሉ መረዳት ያስፈልጋል›› 
የሚለው ወጣት አቤል፤ እኔ የአካል ጉዳተኞችን ችግር 
ብቻ ነው ነቅሼ ያወጣሁት፤ ሌሎች ወጣቶች ደግሞ 
ሌሎች ችግሮችን ነቅሰው በማውጣት ማኅበራዊ 
ኃላፊነታቸውን መወጣት ቢችሉ ብዙ ነገሮችን ማቅለል 
እንደሚችሉ ይገልፃል ። 

በዚህም ራሳቸውን መጥቀምና ከራሳቸው አልፈው 
አካባቢያቸውንና ሀገራቸውን መጥቀም እንደሚችሉ 
ይጠቅሳል ። ለዚህም ዛሬ ነገ ሳይሉ ከአካባቢያቸው 
ችግር በመነሳት ችግር ፈቺ የሥራ ፈጠራዎች ላይ 
አተኩረው መሥራት እንዳለባቸው ይመክራል ።    

ወጣት አቤል ኃይለ ጊዮርጊስ፤

የምድር በረከት

ስንዴን ከእንክርዳድ ለመለየት በሰፌድ 
ማንገዋለል እንደሚያስፈልግ ሁሉ ከመሬት ውስጥ 
ተቆፍሮ የወጣውን ወርቅ ከአፈሩ ለመለየት ማዕድን 
አውጭዎች በጎድጓዳ የብረት እቃ ውስጥ በማድረግ ውሃ 
በመጨመርና በእጃቸውም እያሹ በማንገዋለል ወርቁን 
ከአፈር ይለያሉ። ወርቁን ከአፈር የመለየቱ ስራ ውሃ 
በብዛት ስለሚፈልግ በአብዛኛው የሚከናወነው በወንዝ 
ዳርቻ ነው። 

ይህን የሚያከናውኑት ሰዎች በአንዳንድ አካባቢዎች 
ግማሽ አካላቸው ውሃ ውስጥ ሆኖ ነው የሚሰሩት። 
ለጤናቸው የሚያደርጉት ጥንቃቄ የለም። ወርቁን 
የመለየቱ ሥራ ሰአታትን ሊወስድ ይችላል። ጊዜ 
ወስደው፣ ጉልበታቸውን አፍስሰው፣ ጤናቸውንም 
ጎድተው ቢሆን ንጹህ ወርቅ ከአፈር ለይቶ ለገበያ 
በማዋል የሚያገኙት ገቢ ላይ ነው ትኩረታቸው። 

ወርቅ ያለበትን አፈር በቁፋሮ በማውጣት፣የወጣውን 
ወርቅ ደግሞ በእጥበት ከአፈር የመለየቱ ሥራ 
የሚወስደውን ጊዜና ድካሙን ተቋቁመው በኪሎግራም 
የሚያገኙት የወርቅ መጠን ልፋታቸውን የሚያካክስ 
ላይሆን ይችላል። የወርቅ ማዕድን ልማቱን 
መተዳደሪያቸው ካደረጉት ምርጫ ስለሌላቸው የየእለት 
ኑሮአቸው በዚህ መልኩ ነው የሚቀጥለው። የወርቅ 
ማዕድን ልማቱ በዚህ መንገድ ሲከናወን ዘመናት 
ተቆጥሯል። አሁንም በአብዛኛው ይኸው ነው።

በኢትዮጵያ እየተከናወነ ያለው የማዕድን ልማት 
ባህላዊ ነው ከሚያሰኘው አንዱ ሂደቱ ነው።የዘርፉ 
ባለሙያዎች እንደሚሉትም፤ የወርቅ ማዕድን ልማት 
አድካሚ ነው። ሀብቱ የሚገኝበትን ቦታ ለይቶ ልማቱን 
ለማከናወን የአንድ መንደር ስፋት ያህል ጥናት ማካሄድን 
ይጠይቃል። አብዛኛው የልማት ሥራ የሚከናወነው 
ደግሞ በባህላዊ መንገድ በመሆኑ በግምት ነው ቁፋሮ 
የሚካሄደው። በዚህ ሂደት ደግሞ መጠኑ ያነሰ ወርቅ 
ብቻ ሊገኝ ይችላል፤ ፈጽሞ ሳይገኝም ሊቀር ይችላል። 
የወርቅ ማእድኑ በቁፋሮ ከተገኘ በኃላ ወርቁን ከአፈር 
ለመለየት በሚከናወነው ሥራ የወርቅ ብክነትም 
ያጋጥማል። በአጠባ ወቅት ወርቁ አምልጦ ውሃ ውስጥ 
ሊገባም ይችላል።

በኢትዮጵያ ለማዕድን ልማት የሚውሉ 
ቴክኖሎጂዎች ጥቅም ላይ አለመዋላቸው ከፍተኛ የጊዜና 
የጉልበት ብክነት ይደርሳል፤ የስራ ጫናም ይበዛል፤ ይህ 
ሁሉ ኢኮኖሚያዊ ተጠቃሚነት ላይ አሉታዊ ተጽእኖ 
ያሳርፋል። የማዕድን ልማቱን አሰራር እንደ ድክመት 
በመጠቀም ገበያ ላይ መደራደሪያ አድርገው የሚጠቀሙ 
አንዳንድ ገዥ ሀገራት መኖራቸውም ይነገራል። ይህ ሁሉ 
ለዘርፉ ትኩረት ሰጥቶ ካለመሥራት የመጣ እንደሆነም 
በክፍተትነት ይነሳል። 

በሀገራችን አሁን ባለው ተጨባጭ ሁኔታ በሀገር 
በቀል ኢኮኖሚ ማሻሻያው ወርቅን ጨምሮ የማዕድን 
ዘርፉ አኪኖሚውን በማሳደግ ከሚጠቀሱ አንደ 
ቡና፣ የቅባት እህሎችና ሌሎች የግብርና ውጤቶች 
እኩል ኢኮኖሚው ውስጥ ድርሻ እንዲኖው በትኩረት 
እየተሰራበት ይገኛል። የወርቅ ልማቱ በቴክኖሎጂ የታገዘ 
እንዲሆን  በሚደረገው ጥረት ግለሰቦችም በልምድና 
በትምህርት ያገኙትን አውቀት በመጠቀም የበኩላቸውን 
አስተዋጽኦ እያበረከቱ ይገኛሉ።

ቴክኖሎጂ ሲታሰብ የብዙዎች አእምሮ ወደ ውጭ 
ነው የሚሄደው። የሀገር ውስጥ ቴክኖሎጂ አፍላቂዎች 
ደግሞ እኛ አለን ተመልከቱን እያሉ ናቸው። በተግባርም 
አሳይተው ውጤት ያስገኙ ኢትዮጵያውያንንም እያየን 
ነው። በተለይም የማዕድን ዘርፉን የሚያግዝ ቴክኖሎጂ 
በግለሰቦችና በማህበር በተደራጁ ወጣቶች ጭምር 
በተለያየ ደረጃ ተመርቶ ጥቅም ላይ እየዋለ ይገኛል። 

ቴክኖሎጂውን በማሻሻል ጭምር ዘርፉን እያገዙ 
በሚገኙ ዜጎች ጥቅም ላይ እየዋለ በሚገኘው የወርቅ 
ማዕድን ማጠቢያ ማሽን ቴክኖሎጂ ከተጠቀሙት 
መካከል በደቡብ ክልል ሚዛን ቴፒ ዲማ ተብሎ 
በሚጠራው አካባቢ በወርቅ ማዕድን ልማት የተሰማሩት 
አቶ አቻምየለህ አዲሱ አንዱ ናቸው።  አቶ አቻምየለህ 
በአካባቢው የሚገኘው ወርቅ ደቃቅ በመሆኑ ባህላዊ 
የወርቅ ማዕድን አልሚዎች በአጠባ ወቅት ወርቁ 
አምልጦ ውሃ ውስጥ እንዳይገባባቸው በጥንቃቄ ሲሰሩ 
ማስተዋላቸውን ይገልጻሉ። ሥራው ድካም ያለው 
መሆኑንም ታዝበዋል። 

እናም የወርቅ ማጠቢያ ማሽን ለዲማ አካባቢ 
አስፈላጊ ሆኖ አገኙት። በማሽኑ የሚከናወነው አጠባ 

ለምለም መንግሥቱ

በአይን እየታየ መሆኑንም ጠቅሰው፣ አልሚውን 
አትራፊ ያደርገዋል ነው ያሉት። አቶ አቻምየለህ የወርቅ 
ማጠቢያ ማሽንን ጥቅም በተግባር ካረጋገጡ በኃላም 
እየተጠቀሙበት ያለውን የወርቅ ማጠቢያ ማሽን ‹‹ራሱ 
ወርቅ ነው››ሲሉ ገልጸውታል።

በወርቅ ማጠቢያ ማሽኑ መጠቀም ከጀመሩ አንድ 
አመት የሆናቸው አቶ አቻምየለህ፤ በዚህ ጊዜ ውስጥ 
በአጠቃቀምም ሆነ ሌላ ችግር እንዳላጋጠማቸው ነው 
ያስረዱት። በሀገር ውስጥ ተመርቶ መቅረቡንም እንደ 
ስኬት ተመልክተውታል። 

በሀገር ውስጥ ቴክኖሎጂ ፈጣሪዎች መቅረቡ 
አገልግለቱን ለሚፈልገው ብቻ ሳይሆን ጥቅሙ ለሀገርም 
ነው ይላሉ። የውጭ ምንዛሪ ወጭ በማዳን ሀገርንም 
ተጠቃሚ ያደርጋል የሚል እምነት አላቸው። በሀገሪቱ 
ተመርቶ ለገበያ ሲቀርብ ገዥዎች በፈለጉ ጊዜ ለማግኘት 
ያስችላቸዋል በዋጋ ተመጣጣኝ እንዲሆን ያደርገዋል 
ይላሉ ። እርሳቸው በገዙበት ወቅት ዋጋው ዘጠኝ መቶሺ 
ብር እንደነበር ያስታውሳሉ።  የወርቅ ማዕድን ልማቱ 
በቴክኖሎጂ መታገዙ በጥራትና በመጠን እንዲሁም 
ጊዜ ቆጣቢ የሆነ ሥራ ለመሥራት የሚያስችል በመሆኑ 
በሥራው ላይ ያለውን አልሚ ከማበረታታቱ በተጨማሪ 
አዲስ ኢንቨስትመንትንም እንደሚስብ ነው ያስረዱት።

እንደ አቶ አቻምየለህ ገለጻ፤ ልማቱ በቴክኖሎጂ 
መታገዙ በራሱ ብቻውን ግብ አይደለም። የሥራ 
ባህልም መሻሻል አለበት። አሁን ባለው አሰራር በትርፍ 
ክፍያ እንኳን ለማሰራት ቢፈለግ ፍቃደኛ አይገኝም ። 
እርሳቸው በተሰማሩበት አካባቢ በወርቅ ማዕድን ልማት 
ላይ የተሰማሩ የውጭ ኩባንያዎች ውሎአቸውንም 
አዳራቸውንም በማዕድን ልማቱ ሥፍራ በማድረግ ነው 
ለሥራቸው ትኩረት ሰጥተው የሚሰሩት። ጠንካራ የሥራ 
ባህል ዳብሮ ሥራን በሚያቃልል ቴክኖሎጂ መጠቀም 
ከተቻለ የማዕድን ልማቱ ትርፋማ እንደሚያደርግ 
ይገልጻሉ። 

አልሚውም፣በሀገር ውስጥ ቴክኖሎጂ ለማቅረብ 
እየተነሳሳ ያለውም በጋራ በመሆን እንደሀገር የተያዘውን 
በኢኮኖሚ የማደግ እቅድ ለማገዝ የሚጠበቅባቸውን 
አስተዋጽኦ ማበርከት እንዳለበቸው ነው መልእክት 
ያስተላለፉት። 

እሳቸው በግላቸው ልማቱን በማጠናከርና 
ድርጅታቸውን ወደ ኩባንያ በማሳደግ የበኩላቸውን 
ድርሻ ለመወጣት ተዘጋጅተዋል። ተጨማሪ የወርቅ 
ማጠቢያ ማሽን ለመግዛትም አቅደዋል። አሁን እያለሙ 
ያሉት በአካባቢው በማህበር ተደራጅተው ለወርቅ 
ማዕድን ልማት ቦታ ከወሰዱ ወጣት ማህበራት ላይ 
በኪራይ በወሰዱት ቦታ ላይ ሲሆን፣ አነስተኛ የወርቅ 
ማዕድን አልሚ ናቸው። 

አቶ አቻምየለህ ሀገር ውስጥ ገዝተው ጥቅም ላይ 
ያዋሉት የደለል ወርቅ ማጠቢያ ማሽን በአቶ አብረሃም 
ተስፋዬ የተመረተ ነው። አቶ አብረሃም ስለማሽኑ 
አሰራር፣አጠቃቀም፣አገልግለቱ እንደነገሩን፤ማሽኑ ከደ 
ለል የለየውን ወርቅ አቅልጦ በአንድ ላይ ጠፍጥፎ 
ያወጣል። ብክነት አይኖርም። ማሽኑ በግዥ በገቡ 
ግብአቶች በጥንቃቄ የተሰራ በመሆኑ በዓለምአቀፍ 
ከሚቀርቡ ማሽኖች ደረጃ እኩል ነው። በውጭ 

ከሚመረተው የተለየ ለማድረግ ጥረት ተደርጓል። 
ከውጭ የሚመጣው የወርቅ ማጠቢያ 

ማሽን ተገጣጣሚ ባለመሆኑ ለማጓጓዝ ምቹ 
አይደለም።በማጓጓዝ ሂደትም ጉዳቶች ያጋጣማሉ። 
በሀገር ውስጥ በተመረተው ማሽን በዚህ በኩል ያለውን 
ችግር ለማስቀረት ተችሏል። ሌላው በአጠባ ወቅት 
ለደቃቅና አንኳር ወርቅ የሚለቀቀው ኃይል እኩል 
እንዳይሆን በማድረግ ብክነትን ማስቀረት ተችሏል። 
የውጭው ማጠቢያ ግን እንዲህ ያለ ባለመሆኑ ለደቃቅ 
ወርቅ ምቹ አይደለም። 

በአጠባ ወቅት የሚያመልጥ ወርቅ እንዳያጋጥም 
በስድስት ደረጃ ለመቆጣጠር የሚያስችል በመሆኑ 
ከሥጋት ነጻ ያደርጋል። በአጠቃላይ እንደ ወርቁ መጠን 
ከፍና ዝቅ ባለ የኃይል ቁጥጥር ዘዴ እንዲያግዝ ተደርጎ 
ነው የተሰራው። ማሽኑ በሰአት 50 ቶን አፈር ማጠብ 
እንዲችል ተደርጎ ነው የተሰራው፤ ክብደቱም 50ኪሎ 
ግራም ይመዝናል። በቀላሉ ከቦታ ቦታ በማንቀሳቀስ ነው 
ጥቅም ላይ የሚውለው።

ከውጭ በግዥ የሚገኝ ማሽን ለባለሙያ ተጨማሪ 
ወጭ የሚያስወጣ እንደሆነ የገለጹት አቶ አብርሃም፣ 
እርሳቸው ማሽኑን ተክለው፣ስልጠናም ሰጥጠው ችግርም 
ሲያጋጥም በቦታው ተገኝተው በማስተካከል ጭምር 
አገልግሎት እንደሚሰጡ በማብራራት የማሸኑኑን በሀገር 
ውስጥ መሰራት ፋይዳ ገልጸዋል። 

ከውጭ ተገዝቶ አገልግሎት ላይ የሚውለው ግን 
ተጨማሪ ወጭ እንደሚጠይቅ ነው አቶ አብርሃም 
የጠቆሙት። በሀገር ውስጥ የተመረተው ተመሳሳይ 
ቴክኖሎጂ በዚህ ወቅት ሁለት ሚሊየን ስድስት መቶ ሺ 
ብር እንደሚሸጥና ከውጭ የሚገባው 12ሚሊየን ብር 
እንደሚፈልግ ተናግረዋል። 

አቶ አብርሃም ለድንጋይ ወቅር ማዕድን ልማትም 
ከመፍጫ፣እስከ ወርቅ ማቅለጫ ያለውን ሂደት 
በማከናወን የሰው ጉልበትን ተክቶ የሚሰራ ማሽን 
ሰርተው በማቅረብ በባህላዊ መንገድ የሚሰራን 
የማዕድን ልማት ማገዝ ችለዋል። በሀገር ውስጥ ተመርቶ 
የሚቀርበው የድንጋይ ወርቅ ማሽን በዋጋ ከሶስት 
ሚሊየን ብር በላይ ነው የሚያወጣው።እንደ ደለል 
ወርቅ ማጠቢያው ተንቀሳቃሽ አይደለም።የወርቅ ማድኑ 
በሚገኝበት አካባቢ ነው የሚተከለው።

አቶ አብረሃም ለማዕድን ልማቱ የሚሆኑ 
መሣሪያዎችን ማምረት የጀመሩት ለራሳቸው ሲሉ 
ነበር፤ በእርሻ ኢንቨስትምንት ቤንሻንጉል ጉሙዝ 
ክልል በተሰማሩበት ወቅት ባገኙት አጋጣሚ ለግንባታ 
በሚውል የእምነበረድ የማዕድን ልማት ላይ ይሰማራሉ። 
በቴክኖሎጂ የታገዘ ሥራ ለመሥራት መሰርሰሪያ፣ 
መቁረጫ፣ ማጠቢያ ማሽንና ሌሎችንም መሳሪያዎች 
በራሳቸው አምርተው ጥቅም ላይ በማዋል ሥራቸውን 
ለማቃለል ችለዋል።

ቆይተውም ማሽኖችን ለገበያ በማዋል ገቢ ማግኘት 
ጀመሩ። በቤንሻንጉል ክልል የወርቅ ማዕድን ሀብቱ 
እንደሚገኝ ካረጋገጡ በኃላም ሥራውን ለማቃለል 
የሚያግዘውን የወርቅ ማጠቢያ ማሽኑን ለመሥራት 
ተነሳሱ። የደለል ወርቅና የድንጋይ ወርቅ ማጠቢያ 
ማሽኖችን ሰርተው ሸርቆሌ አካባቢ ለአልሚዎች ለገበያ 

ማቅረብ ችለዋል።
በደቡብ ክልል ዲማ አና በጋምቤላ ክልል በወርቅ 

ማዕድን ልማት ለተሰማሩም ምርታቸውን በማቅረብ 
ተጠቃሚ እንዲሆኑ አድርገዋል። የወርቅ ማጠቢያ 
ምርታቸውን በመጠቀም በኦሮሚያ ክልል ሻኪሶ ላይ 
የሚገኙ የወርቅ ማዕድን  አልሚዎች ደንበኞቻቸው 
ናቸው። መንግሥት ለዘርፉ የብድር አገልግሎት 
እንዲመቻች በማድረግ በተለያየ መንገድ እገዛ 
ቢያደርግላቸው የበለጠ እንደሚሰሩ የገለጹ ሲሆን፣ የአቶ 
አብርሃም ምኞትና እቅድ ማሽኖቹን በስፋት በማምረት 
የሀገራቸው የማዕድን ልማት በቴክኖሎጂ የታገዞ ሆኖ 
ማየት ነው።

አቶ አብረሃም የተወለዱትም ያደጉትም በአዲስ አበባ 
ከተማ በተለምዶ በግ ተራ ተብሎ በሚጠራው አካባቢ 
ነው። የአንደኛና የሁለተኛ ደረጃ ትምህርታቸውን 
ካጠናቀቁ በኃላ በቴክኒክና ሙያ ማሰልጠኛ ተቋም 
ውስጥ በሜካኒካል ኢንጂነሪንግ ተምረው ተመረቀዋል። 
በሥራ ዓለም ደግሞ የእርሻ መሣሪያዎችን ከውጭ 
በማስመጣት ለግብርናው ሥራ ከሚያቀርቡ የጣሊያን 
ዜግነት ካላቸው ጋር የመሥራት ዕድሉን አገኙ። 

ከውጭ የሚገባ እንጂ በሀገር ውስጥ በሀገር 
ባለሙያ ተመርቶ ለገበያ የሚቀርብ የምርት አገልግሎት 
አለማየታቸው በውስጣቸው ቁጭት ይፈጥርባቸዋል። 
አቶ አብረሃም በቁጭት አልቀሩም፤ ትምህርታቸውንና 
የስድስት አመት የሥራ ልምዳቸውን ተጠቅመው 
የራሳቸውን የእርሻ መሣሪያ መሥሪያ (ዎርክሾፕ) ከፈቱ። 

ከውጭ የሚመጡትን የተለያዩ የእርሻ መሣሪያዎች 
በሥራው አጋጣሚ ያውቋቸው ስለነበር ተመሳሳይ የሆኑ 
መሳሪያዎችን አምርተው ለማቅረብ አልተቸገሩም። 
በዚህ የተጀመረው ሙያ ነው ለማዕድን ዘርፉ 
የሚያግዘውን የወርቅ ማጠቢያ ማሽን ለመሥራት 
ያነሳሳቸው። 

 ለውጤት የበቁት ነገሮች አልጋ በአልጋ 
ሆነውላቸውም  አልነበሩም። ብዙ ውጣ ውረዶችን 
አልፈዋል። አቶ አብረሃም ሥራቸው በድካም 
ውስጥ ያለፈ ቢሆንም ጥቅም ላይ ውሎ ማየታቸው 
ድካማቸውን እንዲረሱት አርጓቸዋል። 

የሰሯቸውን ማሽኖች የኢትዮጵያ ምርት ብለው 
ስለሚለጥፉበት እንጂ በሀገር ውስጥ የተመረተ 
ስለመሆኑ የሚለየው ሰው አላጋጠማቸውም። ከውጭ 
ሀገሮች በሚመጡ ቴክኖሎጂዎች ላይ ብቻ እምነት 
ይጥል በነበረ ማህበረሰብ ክፍል ውስጥ ሆነው በራስ 
መሥራት እንደሚቻል ማሳየት በመቻላቸው ኩራት 
አሳድሮባቸዋል። ለሌሎችም አርአያ እንደሆኑ ያስባሉ። 
ፍላጎታቸውም አርአያ ሆነው ብዙዎች እንደርሳቸው 
አምርተው በገቢ ተጠቃሚ ሲሆኑ፣ምርቱም ኢትዮጵያ 
ውስጥ ሲመረት ማየት ነው።

ከእሳቸው ጋር ባደረግነው ቆይታ ያላቸውን የሥራ 
ትጋት ከገጽታቸው ለመገንዘብ ችያለሁ። ማዕድን 
ሚኒስቴር በያዝነው ወር መጀመሪያ ላይ በአዲስ አበባ 
ከተማ ባካሄደው የማዕድንና ቴክኖሎጂ ኤክስፖ ላይ 
የማዕድን ዘርፉን የሚያግዝ የቴክኖሎጂ ውጤቶቻቸውን 
ይዘው ከቀረቡት መካከል አቶ አብረሃም ተስፋዬ አንዱ 
ነበሩ። 

‹‹ወርቅ›› ለመባል የበቃው የወርቅ ማዕድን ማጠቢያ ማሽን

ዓለም አቀፍ

መዝናኛ

የብዕር ጠብታ 
    ከሕይወት እልፍኝ ውስጥ

በትረ ሙሴ (መልከ ኢትዮጵ)

ሕይወት በእሾህ የታጠረች እንደሆነች የገባኝ አስራ 
ስምንት ዓመቴን ካከበርኩ በኋላ ነበር። ከዛ በፊት የነበረው 
ሕይወቴ እንደ ማር የጣመ ነበር። በድሎት የተኖረ። 
በሕይወት እሾህ እየተወጉ እኔን የሚያሞላቅቁ ወላጆች 
ነበሩኝ። ከእማዬ ካመለጥኩ አባዬ ጉያ ውስጥ ነበር 
የማርፈው፣ ጎረቤት ሁሉ እየተቀባበለ ያሳደገኝ ነበርኩ። 
የሆነ ቀን ላይ ግን በሆነ በማላውቀው ምክንያት ሁሉም 
ነገር ተቀየረ። አባቴ እንደወጣ ቀረ። ያን ቀን እኔም እናቴም 
ይመለሳል ስንል ጠብቀነው ነበር አባቴ ግን አልተመለሰም። 
ይሄው ዛሬም ድረስ አልተመለሰም። ያን ቀን አባቴ ከእናቴ 
ላይ እኔን ተቀብሎ ሕጻኑን እኔን እንዲህ አለኝ ‹የኔ ሞገስ..
የኔ ልዑል..ሕልሜ ከእንግዲህ አንተ ነህ..አንተን ሳፈቅር 
እኖራለሁ› ይሄን የነገረችኝ እናቴ ናት። ከዛ በኋላ እኔን 
ለእናቴ ሰጥቶ ሁለታችንንም ግንባራችንን ስሞ እንደወጣ 
ነግራኛለች።

ማደግ አይቀር አደኩ..ሳድግ ግን ዝም ብዬ አላደኩም። 
ሁለት ነገሮችን ማሳካት እንዳለብኝ እያሰብኩ ነበር። አንዱ 
ሕልሜ ያለ ባል የቀረችውን እናቴን እንደ ልጅና እንደ ባል 
ሆኜ ተንከባክቤ ማኖር ሲሆን ሁለተኛው ደግሞ እንደ 
አባቴ ልጆቹን የሚወድ ለሚስቱ ታማኝ የሆነ ወንድ መሆን 
ነበር። እንዳሰብኩት ግን ሕይወት ሕልሜን እንድኖር 
አልፈቀደችልኝም። አይደለም ለእናቴ ልተርፍ ለራሴ 
የማልበቃ አድርጋ አንገላታችኝ። እናቴን ለመርዳት ስል 
ትምህርቴን ከአስር አቆምኩ። አቁሜ ቢሳካልኝ ጥሩ ነበር 
ግን እንደተመኘሁት የሆነ ምንም አልነበረም። በልጅነት 
ዕድሜዬ የማልችላቸውን ብዙ ሥራዎች ተዳፍሬአለሁ። 
እናቴን ለማኖር ስል ከዕድሜዬ ከፍ ብዬ፣ ከአቅሜ 
ተንጠራርቼ ስቃይ የሚፈጥሩ ሥራዎችን ሠርቻለሁ። 
እናቴን እንደ ልጅም እንደ ባልም ሆኜ ልንከባከባት የገባሁት 
ቃል ባለመፈጸሙ እከፋ ጀመር። ሕይወት አንገላታችኝ። 
ሕይወት ነፍስ ቢኖራት ኖሮ ገድያት እጄን ለመንግሥት 
የምሰጠው እኔ እሆን ነበር። ሕይወትን አቄምኩባት..ለእናቴ 
እንዳልበቃ ስላደረገችኝ ጥርሴን ነከስኩባት።

እኔ በማልችለውና ከአቅሜ በላይ በሆነ ሥራ ስንገላታ 
አንዳንድ ሰዎች በውድ መኪናቸው እናታቸውን ጎናቸው 

አስቀምጠው እየተሳሳቁ ሲሄዱ ሕልሜ ያ ነበር እላለሁ። 
አንዳንድ ሰዎች እኔ ከዕለት ጉርስ የተረፈ ሳንቲም አጥቼ 
ጾሜን ስውል ከእናታቸው ጋር ትልቅ ሆቴል ገብተው 
ሲዝናኑ ሳይ ሕልሜ ይሄ ነበር እላለው። በዙሪያዬ ሕልሜን 
የወሰዱብኝን ብዙ ሰዎች አያለሁ..ከእናታቸው ጋር ሽር 
ብትን ሲሉ። ለእናቴ አስፈላጊ ልጅ ባለመሆኔ ብዙ ጊዜ 
አምርሬ አልቅሼ አውቃለሁ። አንድ ጊዜ መኪና እያጠብኩ 
እያለ በማየው ነገር ሆድ ብሶኝ እንባዬ ፈሰሰ። መኪና 
የማጥብላት ሴት ወደ እኔ ተጠግታ..‹ምነው ማሙሽ ምን 
ሆነሀል? አለችኝ።

‹ሕልሜን ነጥቀሽኛል › አልኳት..
ደነገጠች..
‹የምን ሕልም ነው የምትለው?
‹ሕልሜ አሁን አንቺ እንደምትሆኚው መሆን ነበር። 

እንዳንቺና እንደ ባልሽ በአባቴ መኪና እናቴን ጎኔ አስቀምጬ 
ዓለምን መዞር› አልኳት።

ምን ልል እንደፈለኩ ስለገባት ተረጋጋች። በእሷ 
ሕይወት መቅናቴ ኩራት የሰጣት ይመስላል። በኑሮዋ ቀንቼ 
ለእንባ መብቃቴ ያኩራራት ይመስላል። ‹ታዲያ እኮ አንተ 
ገና ልጅ ነህ፣ እንደ እኔ ለመሆንም ሆነ ከኔ የተሻለ ለመሆን 
ብዙ ዕድሎች አሉህ› አለችኝ። አይዞህ አታልቅስ በሚመስል 
ፊትና ድምፅ።

ይሄን የመኪና እጥበት ሳንቲም አጠራቅሜ ነው 
እንዳንቺ የምሆነው ልላት ነበር። ሆድ ይፍጀው ብዬ ዝም 
አልኳት። ሕይወት ማዲያቷን እኛ ቤት ላይ እንዳራገፈች 
ማን በነገረሽ። ዓለም በእኛ ቤት ላይ እንዳጋደለች ብታውቂ..
በእኔና በእናቴ ጓዳ ውስጥ ምን እንዳለ ብትሰሚ ይሄን 
ባላልሽ ነበር ስል በዝምታ አጉረመረምኩባት።

መኪናዋን ካጠብኩበት ነባር ክፍያ ከፍ አድርጋ 
ሰጥታኝ ወደ መኪናዋ ገባች። ከዓይኔ ተሰወረች። እኔም ወደ 
መከራዬ እሷም ወደ ድሎቷ ተመለስን።

በዚህ ሁሉ ውስጥ የእናቴ አባቴን አለመርሳት ያመኝ 
ነበር። እኔ ስለማላውቀው ምንም ስሜት አልነበረኝም። 
በእናቴ ማዘንና መሰበር ግን በየቀኑ በማላውቀው አባቴ 
እታመም ነበር። በዚህ ሁሉ ዘመን ውስጥ እናቴ አባቴን 
ያረሳችበት የፍቅርና የእምነት ኪዳን ያስደንቀኝ ነበር። 

እንደ እናቴ መቼም የማትረሳኝን ሚስት ለማግባት እመኝ 
ነበር። ወዲያው ደግሞ በዚህ ድህነትህ አይደለም ሚስት 
ምንም እንዳትመኝ ሲል አዕምሮዬ ያስጠነቅቀኛል። ለመኖር 
ስል የተሻለ ሥራ ፍለጋ ወደ ተሻለ ቦታ መሄድ እንዳለብኝ 
አመንኩ። ያን ቀን ማታ ወደ ቤት ስሄድ ከነሕልሜ ካልሆነ 
ባዶ እጄን ዳግም ወደዛ ቤት እንደማልመለስ በማመን 
ነበር። እናትን ጥሎ ሕልም ፍለጋ ምን ይባላል? ብሎ 
ለጠየቀኝ አዕምሮዬ ምንም አይባልም ግን በየቀኑ በማይገል 
የናፍቆትና የማጣት በሽታ እናትህ ስትንገላታ ከማየት ግን 
ይሻላል› አልኩት። የምሄደው እኮ ለመቅረት አይደለም..
እንደዛች በሕይወቷ ቀንቼ እንዳለቀስኩላት ባለመኪና ሴት 
እናቴን ሰው ለማድረግ ነው ስል ለአዕምሮዬ ማሳመኛ ቃል 
ሰጠሁት።

ሌሊት ተኝቼ ጠዋት ነቃሁ…ወደ እናቴ መኝታ 
አስተዋልኩ ለብዙ ዓመት የለበሰችውን መቼም የማረሳውን 
ክንብንቧን ፊቷ ላይ ጣል አድርጋ ዝም ብላለች። በዚያ 
ሰዓት እንዳልተኛች የምናውቀው ሁለት ሰዎች ነን..እኔና ራሷ 
እናቴ..ምናልባት አባቴ። እናቴ ከተኛችባቸው ሌሊቶች ይልቅ 
አባቴን ስታስብ ያልተኛችባቸው ሌሊቶች እንደሚበረክቱ 
እወራረዳለሁ። አይደለም በዚያ ናፍቆቶች በሚያገረሹበት 
የጀምበር መወለጃ ሌሊት ቀርቶ..በደህናውም ጊዜ ብዙም 
አትተኛም።

እናቴን መሳም ፈልጌ ነበር፣ ላቅፋት፣ ላያት ተመኝቼ ነበር 
ግን ፈራሁ። ምን አስፈራኝ? ስለእሷ አይደል የምሞተው..
ስለእሷ አይደል የምንገላታው? ምንም ብል ፍርሀቴን 
ማሸነፍ አልቻልኩም። ወደ እናቴ መራመድ አቃተኝ። 
አወጣጤ ለመመለስ ነው..ምናልባት ለአንዴና ለመጨረሻ 
ጊዜም ይሆናል። ሕልሜን ካልደረስኩበት እንደማልመለስ 
ለራሴ ነግሬዋለሁ። ሕልሜን ካልደረስኩበት እናቴን 
እንደማላገኛት እያወኩ እንኳን ወደ እሷ ለማቅናት ድፍረት 
አጣሁ። ሁሉም ትቷት እንዲሄድ የተፈጠረች ነፍስ..

እንደወትሮዬ ሥራ የምሄድ መስዬ እያለቀስኩ ከቤት 
ወጣሁ። አባቴ ከወጣበት ቤት..በሄደበት መንገድ እናቴን 
ትቼ ወደማላውቀው አዲስ አበባ መጣሁ። አዲስ አበባ 
ያን ያክል አላስከፋችኝም..ትንሽ አንገላትታ ተቀበለችኝ። 

ትንሽዬ ቤት በትንሽዬ ብር ተከራይቼ ያገኘሁትን እየሠራሁ 
ሕልሜን ፍለጋ ጀመርኩ። ወደ እናቴ ሳልመለስ፣ ስለ እናቴ 
ሳልሰማ ሁለት ዓመት ኖርኩ።

እኔ የምሠራበት ድርጅት ውስጥ በጥበቃ ሥራ 
የሚተዳደሩ ከሰባት በላይ ወጣትና ጡረታ የወጡ 
ሽማግሌዎች አሉ። ስወጣና ስገባ ካልሆነ በቀር በሥርዓት 
እንኳን ተያይተን አናውቅም። አንድ ቀን ተጨማሪ የሥራ 
ቱታ አስፈልጎኝ አንዱን ተረኛ ጥበቃ ሳናግረው ‹ነገ ይገባሉ 
ጋሽ ተፈራን አናግራቸው አለኝ›። ስማቸው ከአባቴ ስም 
ጋር ስለተገናኘ ብቻ ደስ አለኝ። በማግስቱ ከሥራ ስወጣ 
አገኘኋቸው። ሳገኛቸው ግን ድንግጥ ብዬ ነበር። የሆነ 
ነገራቸው እኛ ቤት የተሰቀለውን ጠዋትና ማታ እማዬ 
የምትወለውለውን የአባቴን ፎቶ ይመስላል። በጣም 
ደነገጥኩ..እናቴ ስለ አባቴ ስትነግረኝ እጁ ላይ ስሜን 
ተነቅሶታል ብላኝ ነበር። እና ደግሞ አይበሉባው ላይ ትልቅ 
ጠባሳ አለ ብላኝ ነበር። የጋሽ ተፈራን እጅ ማየት አልቻልኩም 
ጠባሳውን ግን አየሁት። ልወድቅ ተንገዳገድኩ..እንደምንም 
ራሴን አረጋግቼ ታሪካቸውን ማድመጥ እንዳለብኝ ወሰንኩ። 
ስናወጋ እስከ ማታ ቆየን..ያን ቀን አባትና ልጅ ሆነን ተገኘን። 
ያን ቀን ለሥራ ከቤት እንደወጡ ማንነታቸው ባልታወቁ 
ሰዎች እንደታፈኑና መጨረሻ ላይም ተከሰው በማያውቁት 
ወንጀል ሃያ አምስት ዓመት እንደታሰሩ አወጉኝ። ባዶ እጄን 
ወደ ልጄና ወደ ሚስቴ ከምሄድ ብዬ ነው እዚሁ የቀረሁት 
አሉኝ።

ለሕልሜ ስሮጥ ከሕልሜ የላቀ ሌላ ሕልም አገኘሁ..ብር 
ብዬ ወደ እናቴ መሄድ አማረኝ። ወደእናቴ ቤት ከአባቴ ጋር 
ስሄድ እናቴ የምትሆነውን መሆን እያሰብኩ ብዙ ተደሰትኩ። 
የዛን ቀን ደስታዬ በሕይወቴ ለአንድ ጊዜ ብቻ የመጣ ነበር። 
ይሄ ማነው ብላ ስትጠይቀኝ እኔም..በሚያለቅስና በሚስቅ 
ሁለት ፊት አባቴ ነው ስላት…እሷም በደስታ ስታነባ ይሄን 
ሁሉ አሰብኩ።

ከሦስት ቀን በኋላ ሁለታችንም አስፈቅደን ወደ 
ትውልድ መንደሬ አቀናን። ከሁለት ዓመት ምናምን በኋላ 
ከእናቴ ጋር ልገናኝ ነው። አቤት ደስታዬ..

ግን ምን ያደርጋል ቤት እናቴ አልነበረችም..መሞቷን 
ሰማን..በአባትና ልጅ ናፍቆት።

የሩሲያው ፕሬዚዳንት ቭላድሚር 
ፑቲን የኒውክሌር ጦር መሣሪያ በዚህ 
ዘመን አስጨናቂ የዓለም ሥጋት 
ቢሆንም መሣሪያውን ለመተኮስ ሩሲያ 
ቀዳሚ እንደማትሆን አረጋገጡ። ፑቲን 
እንዳሉት ይህን መሣሪያ አገራቸው 
የምትጠቀመው ጥቃት ከተሰነዘረባት 
ራሷን ለመከላከል ብቻ ነው።

“እኛ እብዶች አይደለንም፤ ቀድመን 
የኒውክሌር መሣሪያ የምንተኩሰው" 
ብለዋል ፕሬዚዳንቱ። ፑቲን ይህን 
ያሉት በሩሲያ ዓመታዊ የሰብዓዊ 
መብት ካውንስል ስብሰባ ላይ ነው። 
ሩሲያ ስትራቴጂክ የኒውክሌር መሣሪያ 
ልትጠቀም ትችላለች የሚለው ስጋት 
ምዕራባውያንን ሲያስጨንቅ የከረመ 
ጉዳይ ነው።

“ኒውክሌር የዓለም ስጋት ስለመሆኑ ምንም ጥያቄ 
የለመው። የሚደበቅም አይደለም” ያሉት ፑቲን ነገር ግን 
አገራቸው መሣሪያውን ለመሳብ "የመጀመሪያ አትሆንም" 
ብለዋል። ከሞስኮ በቪዲዮ በቀጥታ ስብሰባውን የተካፈሉት 
ፑቲን “እኛ እኮ አቅላችንን አልሳትንም፤ ኒውክሌርን 
እንደምላጭ እያወዛወዝን ዓለምን አናስፈራራም። ራሳችንን 
ለመከላከል ካልሆነ በፍጹም አናደርገውም” ሲሉ ማረጋገጫ 
ሰጥተዋል።

ፑቲን ይህን ካሉ በኋላ ሀገራቸው ከየትኛውም አገር 
በበለጠ እጅግ የተራቀቁ ዘመናዊ የጦር መሣሪያዎች 
እንዳሏት ተናግረዋል። አሜሪካንን በተመለከተም ኒውክሌር 
መሣሪያዎችን ከግዛቷ ውጭ ባሉ ስፍራዎች ትደብቃለች 

ሲሉ ከሰዋል።“ታክቲካልም ሆነ ሌላ የኒውክሌር መሣሪያ 
ሰው ሀገር ውስጥ የለንም፤ አሜሪካ ግን በቱርክና በሌሎች 
አገሮች አኑራለች” ብለዋል፣ ፑቲን።

የዩክሬንን ጦርነት በተመለከተ ዘለግ ላለ ጊዜ ሊቀጥል 
እንደሚችል የተናገሩት ፑቲን ውጤቱ ግን ለሩሲያ 
ታላቅ ፋይዳ ያለው እንደሆነ አስምረውበታል። አራቱን 
ክልሎች በመቆጣጠራቸውም የአዞቭ ባሕርን የሩሲያ 
አካል እንዲሆን አስችለናል ብለዋል። አዞቭ ባሕር በደቡብ 
ምሥራቅ ዩክሬንና በደቡብ ምዕራብ ሩሲያ የሚገኝ ባሕር 
ነው።“ይህን ባሕር የሩሲያ አካል ማድረግ የታላቁ ቄሳር 
ፒተር ሕልም ነበር፤ ይህን አሳክተናል” ማለታቸውን ቢቢሲ 
ዘግቧል።

“እብዶች አይደለንም፤ ቀድመን 
የኒውክሌር ጦር መሣሪያ አንተኩስም” 

ፑቲን

ቻይና እና ሳዑዲ ዓረቢያ በ34 የኢንቨስትመንት 
ስምምነት ተፈራረሙ፡፡ ሁለቱ ሀገራት የተፈራረሟቸው 
ስምምነቶች 30 ቢሊዮን ዶላር ዋጋ ያላቸው እንደሆነ 
ተገልጿል፡፡ የዓለማችን ሁለተኛዋ ባለግዙፍ ኢኮኖሚ ሀገር 
ቻይና ከሳዑዲ ዓረቢያ ጋር የንግድ እና ኢንቨስትመንት 
ስምምነት ተፈራርማለች።

ስምምነቱን ሳውዲ ዓረቢያን እየጎበኙ ያሉት የቻይናው 
ፕሬዚዳንት ሺ ጅንፒንግ እና የሳዑዲ ዓረቢያ አልጋወራሽ 
ልዑል መሐመድ ቢን ሳልማን መፈራረማቸውን የሳዑዲ 
አረቢያ ዜና ወኪል ዘግቧል። ሁለቱ ሀገራት በ34 
የኢንቨስትመንት መስኮች በጋራ ለመሥራት የተስማሙ 
ሲሆን በሎጀስቲክስ፣ በታዳሽ ኃይል ልማት፣ በሕክምና፣ 
በትራንስፖርት እና ሎጀስቲክስ፣ በቴክኖሎጂ እና ግንባታ 
ዘርፎች ሁለቱ ሀገራት ከተስማሙባቸው ጉዳዮች መካከል 
ዋነኞቹ ናቸው።

የሳዑዲ ዓረቢያ ኢንቨስትመንት ሚኒስትር ካሊድ 
ቢን አብዱላዚዝ ስለ ስምምነቱ ለብዙኃን መገናኛዎች 
እንዳሉት የሁለቱ ሀገራት ስምምነት ትብብራቸውን 

ከማጠናከሩ ባለፈ ዘላቂ የንግድ እና ኢንቨስትመንት 
እንዲኖራቸው ያስችላል ብለዋል።

ሚኒስትሩ አክለውም አዲስ የተፈረመው ስምምነት 
ሳዑዲ ዓረቢያ ለቀረጸችው ራዕይ 2030 ተፈጻሚነት 
የሚያግዝ ሲሆን በተለይም ሳዑዲ በታዳሽ ኃይል ልማት፣ 
ኢንፎርሜሽን ቴክኖሎጂ፣ ቱሪዝም እና ሌሎች ሥራዎችን 
እንደሚያቀላጥፍ ተናግረዋል።

የቻይና እና ሳዑዲ አረቢያ የንግድ እና ኢንቨስትመንት 
መጠን 80 ቢሊዮን ዶላር ያለፈ ሲሆን በተያዘው ዓመት 
ውስጥ ደግሞ የ270 ሚሊዮን ዶላር ንግድ ተለዋውጠዋል 
ተብሏል። የቻይናው ፕሬዚዳንት ሺ ጅፒንግ ዛሬ 
በሚጀመረው የቻይና-ዓረብ ጉባኤ ላይ እንደሚገኙ 
የሚጠበቅ ሲሆን የመካከለኛው ምሥራቅ ሀገራት በዚህ 
ጉባኤ ላይ እንደሚሳተፉ ይጠበቃል።

የሳዑዲ ዜና አገልግሎት ከቀናት በፊት ባወጣው 
ዘገባ ቻይና እና ሳዑዲ ዓረቢያ 30 ቢሊዮን ዶላር ገደማ 
ዋጋ ያላቸው የንግድ እና ኢንቨስትመንት ስምምነት 
እንደሚፈራረሙ መግለጹን የዘገበው አል ዐይን ነው።

ቻይና እና ሳዑዲ አረቢያ የኢኮኖሚ 
ትስስራቸውን ይበልጥ ሊያጠናክሩ ነው

ስፖርት
የፊፋው ፕሬዚዳንት ጂያኒ ኢንፋንቲኒሆ የኳታሩ 

2022 የአለም ዋንጫ ከዚህ በፊት ከተካሄዱት ሁሉ 
የአለም ዋንጫ ውድድሮች ምርጡ መሆኑን ሰሞኑን 
ተናግረዋል። ‹‹ሁሉንም የዓለም ዋንጫ ጨዋታዎች 
ተመልክቻለሁ እናም በግልፅ ይህ በዓለም ዋንጫ ታሪክ 
የምንግዜውም ምርጥ የምድብ ጨዋታዎች የታየበት 
መድረክ ነው። በዚህም መሰረት የዓለም ዋንጫው ቀሪ 
ጨዋታዎች እጅግ በጣም ተስፋ ሰጪ እና አጓጊ እንዲሆኑ 
ያደርገዋል፣በእውነቱ እስካሁን የተመለከትነው የኳታሩ 
ዓለም ዋንጫ ብዙ አስደናቂና ሊታመኑ የማይችሉ ትዝታን 
የሚፈጥሩ ጨዋታዎችን አስመልክቶናል›› ሲሉ ፕሬዘዳንቱ 
ለካታር አድናቆታቸውን ገልፀዋል፡፡ 

ባለፉት ሶስት ሳምንታት ገደማ ስኬታማ የአለም 
ዋንጫ ጨዋታዎችን አስተናግዳ ከዛሬ ጀምሮ የሩብ 
ፍጻሜ ፍልሚያዎችን የምታካሂደው ኳታር ከተጠበቀው 
በላይ ስኬታማ ውድድር ማሰናዳቷን በርካቶች 
ምስክርነታቸውን ሰጥተዋል። የአለም ዋንጫው ስኬታማ 
መስተንግዶ የፈጠረባት ትልቅ ተነሳሽነትም የአለማችንን 
ታላቅ የስፖርት መድረክ ኦሊምፒክ ለመጀመሪያ ጊዜ 
በመካከለኛው ምስራቅ ለማሰናዳት ፍላጎት አሳድሮባታል። 
በዚህም እኤአ የ2036 ኦሊምፒክን በመዲናዋ ዶሃ 
ለማዘጋጀት የሚያስችላትን ጨረታ ለማቅረብ ጉዳዩን 
በትኩረት እንደያዘችው ዘገባዎች አመልክተዋል። 

ኳታር የአለም ዋንጫውን ለማዘጋጀት ከፊፋ ይሁንታ 
ስታገኝ ውድድሩ ወትሮ የሚካሄድበት የሰኔ ወር መጨረሻ 
በአገሪቱ ከፍተኛ ሙቀት ያለበት ከመሆኑ ጋር ተያይዞ 
ትልቅ ስጋት አድሮ ነበር። ይሁን እንጂ ይህን ስጋት 
ለመቅረፍ ትንሿ ከበርቴ አገር ኳታር ስቴድየሞቿ በዘመናዊ 
አየር ማቀዝቀዣዎች እንዲታገዙ ከማድረግ ባሻገር የአለም 

መረጃዎች የሚጠቁሙ ሲሆን ዶሃ ይህን ወርቃማ እድል 
ለማግኘት ትልቅ ፈተና ማለፍ ይጠበቅባታል። 

ይሁን እንጂ ዶሃ ከተፎካካሪዎቿ ከተሞች አኳያ 
ለዘንድሮው አለም ዋንጫ የዘረጋችው መሰረተ ልማትና 
አስደናቂ ስቴድየሞቿ አሁንም ኦሊምፒክን ለማዘጋጀት 
ሚዛን የሚደፋ የበላይነትን እንድትይዝ ሊያደርጋት 
ይችላል። ኳታር የተሳካ የአለም ዋንጫ ማዘጋጀቷ ከእግር 
ኳስ የዘለለ ጉዳይ እንደማይሆንና ሌሎች የሚነሱባትን 
ጥያቄዎች መመለስ እንደማይችል የሚሞግቱም ቁጥራቸው 
ትንሽ አይደለም።

ኳታር ከዓለም ዋንጫው ስኬት በኋላ ፊቷን ወደ ኦሊምፒክ አዙራለች
ዋንጫው ከሰኔ ይልቅ ህዳር ወር ላይ እንዲካሄድ ማድረግ 
ችላለች። በዚህም ስኬታማ ሆና ከሙቀት ጋር በተያያዘ 
ያለውን ትችትና ስጋት ማስቀረት ችላለች። አሁንም የ2036 
ኦሊምፒክን ለማዘጋጀት ስታስብ ታላቁ የስፖርት መድረክ 
ከሚካሄድበት ሐምሌና ነሐሴ ወር ወደ ህዳር እንዲመጣ 
በማሰብ መሆኑን ሚረር ትናንት ያወጣው ዘገባ ጠቁሟል። 

ኳታር የአለም ዋንጫውን ባማረና በደመቀ ሁኔታ 
እያስተናገደች በማገባደድ ላይ ብትገኝም ከጅምሩ አንስቶ 
በተለይም በምእራባውያን መገናኛ ብዙሃኖች ከሰብአዊ 
መብት አያያዝ፣ከሴቶችና ስደተኞች መብት እንዲሁም 
ለአለም ዋንጫው ስቴድየሞች ግንባታ ከሌላ አገራት 
በሄዱ ሰራተኞች ሞት ጋር በተያያዘ እየተብጠለጠለች 
ነው። ይህ ጉዳይ አሁንም ኳታር ኦሊምፒክን የሚያክል 
ግዙፍ ውድድር ለማዘጋጀት በምትሄደው ርቀት እንቅፋት 
ሊሆንባት እንደሚችል ዘገባው ጠቁሟል። የአለም 
ዋንጫው ስኬታማ መስተንግዶና የገነባችው መሰረተ 
ልማት ግን ኳታር ኦሊምፒክን ለማዘጋጀት ላላት ፍላጎት 
አንድ ትልቅ ነጥብ እንደሚያስቆጥርላት ይጠበቃል።

ዘሰን ያወጣው መረጃ እንደሚያመለክተውም ዶሃ 
በአለም ዋንጫው ምክኒያት በተጋነነ ወጪ የዘረጋቻቸው 
መሰረተ ልማቶች ወደፊት ኦሊምፒክን በመጠነኛ ወጪ 
ለማስተናገድ እንደሚያስችላትና ለዚህም አቅምና ብቃቱ 
እንዳላት ይህ የአለም ዋንጫ ማሳያ መሆን ችሏል።

ዶሃ የበጋ ኦሊምፒክን በብቸኝነት ለማዘጋጀት 
ፍላጎት ያላት ቢሆንም ከሳውዲ አረቢያ ጋር በጥምረት 
እንድታዘጋጅ የአለም አቀፉ ኦሊምፒክ ኮሚቴ ግፊት 
ሊያደርግባት እንደሚችል ተጠቁሟል። ይህ ደግሞ ዶሃና 
ሪያድ በፖለቲካ አይንና ናጫ ከመሆናቸው ጋር ተያይዞ 
ላይሳካ የሚችልበት እድል ጠባብ አይደለም።  የ2036 
ኦሊምፒክን ለማዘጋጀት የሕንዷ ሙምባይ፣የኢንዶኔዢያዋ 
ጃካርታና የቱርኳ ኢስታንቡል ፍላጎት እንዳላቸው 

ቦጋለ አበበ

 የዓለም ዋንጫው መክፈቻ ጨዋታ ካታር ኦሊምፒክንም የማዘጋጀት አቅም እንዳላት ማሳያ ነው፣

የ2036 ኦሊምፒክ አዘጋጅ አገርን የአለም አቀፉ 
ኦሊምፒክ ኮሚቴ መርጦ ይፋ ከማድረጉ በፊት ዶሃ 
የውድድሩን ስርጭት የሚያስተላልፉ የቴሌቪዥን 
ጣቢያዎችን እንዲሁም ስፖንሰሮችን ከወዲሁ ማሳመን 
እንደሚጠበቅባት የሚረር ዘገባ ጠቁሟል። 

ቀጣዮቹ ሁለት የበጋ ኦሊምፒክ ውድድሮች በፈረንሳይ 
ፓሪስ እንዲሁም በአሜሪካ ሎሳንጀለስ እንደሚካሄዱ 
የሚታወቅ ሲሆን የ2032 ኦሊምፒክንም የአውስትራሊያዋ 
ብሪስቤን እንድታሰናዳ የአለም አቀፉ ኦሊምፒክ ኮሚቴ 
ይሁንታ ሰጥቷታል።

ንብረትነቱ የአቶ መሃመድ ሃሰን ገለብ ኮድ 3-01033 አ/ፋ የሆነ ተሽከርካሪ የሞተር ቁጥር ln170l-crmdxw 
የሻንሲ ቁጥር JT132LNH300016009 የሆነ የኋላ ሰሌዳ የጠፋባቸው ስለሆነ በቁጥር አ/ል/ቀ/ፖ033/2012 
በ 01/12/2012 ከፖሊስ ባቀረቡልን ማስረጃ መሰረት የጠፋባቸው ስለሆነ በሌላ ምክንያት ይዤዋለሁ የሚል 
ካለ ይህ ማስታወቂያ ከወጣበት ቀን ጀምሮ በ15 ቀን ውስጥ ሪፖርት እንዲያደርጉ እያሳወቅን በተባለው ጊዜ 
ካልቀረቡ ለአመልካች ተለዋጭ ሊብሬ የሚሰጣቸው መሆኑን እንገልጻለን። 

በአፋር መንገድ ልማት ትራንስፖርት ቢሮ

በአብክመ በምስራቅ ጎጃም ዞን አዋበል ወረዳ ሉማሚ የመጀመሪያ ደረጃ  ሆስፒታል በ2015 ዓ/ም በጀት አመት የተለያዩ  
አገልግሎት የሚውል ዕቃዎችን ሎት 1. የፅህፈት መሳሪያ ሎት 2. የፅዳት እቃዎች ሎት 3. የኤሌክትሮኒክስ እቃዎች ሎት 
4. የተዘጋጁ የውጭ ፈርኒቸሮች ሎት 5. ጫማዎች ለት 6. ህትመት ሎት 7. የመኪና ጎማ ሎት 8. የደንብ ልብስ ሎት 9. 
የሚዘጋጅ የሃገር ውስጥ ፈርኒቸር ከላይ የተዘረዘሩት ዕቃዎች አወዳድሮ በግልፅ ጨረታ ለመግዛት ይፈልጋል።
በመሆኑም የሚከተሉትን መስፈርት የምታሟሉ ተጫራቾች ሁሉ መወዳደር የምትችሉ መሆኑን እንገልፃለን። 
1. በዘርፉ ህጋዊ ንግድ ፈቃድ ያላቸው፤ የዘመኑን ግብር የከፈሉና ፈቃዳቸውን ያሳደሱ ማስረጃ ማቅረብ የሚችሉ። 
2. የግብር ከፋይ መለያ ቁጥር /TIN/ ያላቸው ማቅረብ የሚችሉ። 
3. ግዥው ከ200,000/ሁለት መቶ ሺህ ብር በላይ ከሆኑ የቫት/VAT/ ተመዝጋቢ የሆነና ሰርተፍኬት ማቅረብ የሚችል። 
4. የኮምፒውተርና ተዛማጅ እቃዎች አቅራቢዎች የቫት/VAT/ ተዝጋቢ መሆን ይጠበቅባቸዋል። 
5. የጨረታ ማስከበሪያ ከሚቀርበው ጠቅላላ ዋጋ 2% በባንክ በተረጋገጠ ሲTኦ /CPO/ ወይም በመሂ/1 በጥሬ ገንዘብ 

በመስሪያ ቤቱ ስም ደረሠኝ በመቁረጥ ማስያዝ የሚችል። 
6. የጨረታ ሰነዱን ጨረታው በአዲስ ዘመን ጋዜጣ ከወጣበት ቀን ጀምሮ በሉማሜ ሆስፒታል በግ/ፋ/ን/አስ/ደ/የስራ 

ሂደት ዘወትር በስራ ሰዓት የዋጋ ዝርዝርና ሌሎች ተጨማሪ ሙሉ መረጃ የያዘውን ሰነድ በመውሰድ በጥንቃቄ 
በመሙላት የጨረታ ሰነዱ ስርዝ ድልዝ መሆን የለበትም ፣ ስርዝ ድልዝ ከሆነ ፓራፍ በማድረግ በፖስታ በማሸግ 
እስከ 16ኛው ቀን 3፡00 ሰዓት ድረስ ቢሮ ቁጥር 71 ግ/ፋ/ን/አስ/ደ/የስራ ሂደት ድረስ በመቅረብ በተዘጋጀው የጨረታ 
ሳጥን ማስገባት ይኖርባቸዋል። 

7. የጨረታ ሳጥኑ የጨረታ ማስታወቂያው በአዲስ ዘመን ጋዜጣ ከወጣበት ቀን ጀምሮ በ16ኛው ቀን 3፡30 ሰዓት ላይ 
ይታሸጋል። 

8. ጨረታው ተጫራቾች ወይም ህጋዊ ወኪሎቻቸው ቢገኙም ባይገኙም የጨረታ ማስታወቂያ በአዲስ ዘመን ጋዜጣ 
ከወጣበት ቀን ጀምሮ በ16ኛው ቀን ሉማሜ ሆስፒታል ግ/ፋ/ን/አስ/ደ/የስራ ሂደት ቢሮ ቁጥር 71 ከጠዋቱ 4፡00 
ሰዓት ላይ ይከፈታል። 

9. የጨረታ መዝጊያ ጊዜ ከተጠናቀቀ በኋላ ተጫራቾች ባቀረቡት የመወዳደሪያ ሃሳብ ላይ ለውጥ ወይም ማሻሻያ 
ማድረግና ከጨረታው ራሳቸውን ማግለል አይችሉም፡፡ 

10. መ/ቤቱ የተሻለ አማራጭ ካገኘ ሙሉ በሙሉ ወይም በከፊል ጨረታውን የመሰረዝ መብቱ የተጠበቀ ነው። 
11. ጨረታው የሚከፈትበት ቀን መ/ቤቱ ዝግ ወይም በዓል ከሆነ በሚቀጥለው የስራ ቀን በተመሳሳይ ሰዓት ይከፈታል። 
12. ተጫራቾች የሚወዳደሩባቸው እቃዎች በተቀመጠው ሳምፕል መሰረትና እንዲሁም ሰነዱ ላይ በተቀመጠው 

ስፔስፊኬሽን መሰረት መሞላት አለባቸው። 
13. አሸናፊው የሚለየው ከላይ የተዘረሩት ከ1-9 ያሉት ዕቃዎች በሎት/ በጥቅል /ድምር ውጤት ዝቅተኛ ዋጋ በመሆኑ 

ጨረታውን በከፊል መሙላት ከጨረታ ውጭ ያደርጋል።
14. መ/ቤቱ ጨረታውን 20% የመቀነስ ወይም የመጨመር መብቱ የተጠበቀ ነው፡፡ 
15. ተጫራቾች የጨረታ ሰነዱን የማይመለስ ብር 100.00 /አንድ መቶ ብር /በመክፈል ከወጣበት ቀን ጀምሮ መውሰድ 

ይችላል። 
16. ለተጨማሪ ማብራሪያ ሉማሜ ሆስፒታል በግ/ፋ/ን/አስ/ደ/የስራ ሂደት ስልክ ቁጥር 0587720094/87 ደውለው 

መጠየቅ ይችላሉ። 
17. ናሙና የሚያስፈልጋቸው እቃዎች ናሙናውን ሆስፒታል ን/ክፍል ቢሮ ቁጥር 74 ይገኛል። 
18. አሸናፊው ያሸነፏቸውን እቃዎች ሉማሜ ሆስፒታል ድረስ በራሱ ወጭ ያለማንጠባጠብ አጠቃሎ ማቅረብና 

ተገጣጣሚ እቃዎችን ገጣጥሞ ማስረከብና በባለሙያና በጥራት አረጋጋጭ ኮሚቴዎች እያንዳንዱን እቃ በማስፈተሽ 
እና በማስመርመር ማስገባት ይጠበቅበታል። 

19. ተጫራቾች የሚወዳደሩባቸው እቃዎች ኦርጅናል መሆን አለባቸው።

በአማራ ብሔራዊ ክልላዊ መንግስት ጤና ጥበቃ ቢሮ 
በምስራቅ ጎጃም ዞን የሉማሜ የመጀመሪያ ደረጃ ሆስፒታል

ግልፅ የጨረታ ማስታወቂያ 

የባለንብረቱ ስም ኡመር መሀመድ የሰሌዳ ቁጥር 03-68396 ኢት የተሽከርካሪው ዓይነት የጭነት 
የሻንሲው ቁጥር MIME3T5500C081768 ሞዴል 380E424	የሞተር ቁጥር FIAT8210423*4620-
565822* የሰሌዳ ቁጥር 03-68396 ኢት ከላይ የተጠቀሰው የተሽከርካሪ ሰሌዳ የኋላ ጠፋብኝ ብለው 
በ21/03/2015 ዓ.ም. አመልክተዋል፡፡
በዚሁ መሠረት ሰሌዳውን ወድቆ፣ተሰርቆ ወይም በሌላ ተሽከርካሪ ላይ ተለጥፎ ያገኘ ይህ ማስታወቂያ 
ከወጣበት ቀን ጀምሮ በ15 ቀን ውስጥ የፍ/ቤት ማሳገጃ ትዕዛዝ እንዲያቀርቡ እያስታወቅን ይህ ባይሆን 
ግን ለአመልካቹ ተለዋጭ ሰሌዳ የምንሰጥ መሆኑን እንገልጻለን፡፡

የድሬዳዋ አስተዳደር ትራንስፖርትና ሎጀስቲክስ ባለስልጣን

    ድሬዳዋ አስተዳደር

    አፋር ክልል

    አዲስ አበባ አስተዳደር

አቶ ጉዑሽ መለሰ ገብረየሱስ የሙያ ደረጃ በፐብሊክ ሄልዝ ፕሮፌሽናል ሙያ የሙያ ምዝገባ ቁጥር EPHP=377/2010 
በአዲስ አበባ ከተማ አስተዳደር የምግብ፣ የመድኃኒት፣ የጤና ክብካቤ አስተዳደርና ቁጥጥር ባለስልጣን የተመዘገበ 
የሙያ ፈቃድ ሰርተፊኬት ጠፋብኝ ብለው በ28/02/2015ዓ.ም ከፖሊስ በተጻፈ ማስረጃ አመልክተዋል፡፡ 
ስለሆነም የተጠቀሰውን የሙያ ፈቃድ ሰርተፊኬት ወድቆ ያገኘ ወይንም በእዳ ይዤዋለሁ የሚል በአንድ ወር ጊዜ 
ካላመለከተ ተለዋጭ የሙያ ፈቃድ ሰርተፊኬት የሚሰጥ መሆኑን እናስታውቃለን። 

በአዲስ አበባ ከተማ አስተዳደር የምግብ፣ የመድሃኒት፣ የጤና ክብካቤ
አስተዳደርና ቁጥጥር ባለስልጣን

የሙያ ምዝገባና ፈቃድ መጥፋት ማስታወቂያ 

ከሳሽ/አመልካች አዋሽ ኢንተርናሽናል ባንክ አ.ማ በተከሳሽ/በተጠሪ 1. አቶ ገዛኸኝ መአለ ህዳረ 2. ወ/ት 
ዘርትሁን ታደሰ 3. አቶ መስፍን አባቡ መካከል በፌ/መ/ደ/ፍ/ቤት ን/ኢንቨ ምድብ 3ኛ ችሎት ባለው 
ክርክር ጉዳይ ተከሳሾች /ተጠሪዎች መጥሪያ ደርሷቸው መልስ እና ማስረጃቸውን በሬጅስትራል በኩል 
ለ17/04/2015ዓ.ም.በ4፡30 ሰዓት ስላለው ቀጠሮ በተጨማሪም ክስ ለመስማት ለ19/04/2015 ዓ.ም. በ3፡
40 ሰዓት ስላለው ቀጠሮ በችሎት ፍ/ቤቱ አዟል፡፡

የፌዴራል የመጀመሪያ ደረጃ ፍርድ ቤት ንግድና ኢንቨስትመንት ምድብ ችሎት

